
Útdráttur  

Rauði   kross   Íslands   ákvað   í   kjölfar   efnahagskreppunnar   2008,   að   setja   af   stað   virkniúrræði  

fyrir   fólk   án   atvinnu.   Starfsemin   hófst   í   Borgartúni   Reykjavík   vorið   2009.   Árið   2010   var  

ákveðið   að   Rauðakrosshús   með   svipaðri   starfsemi   yrðu   opnuð   í   Hafnarfirði,   Kópavogi,  

Mosfellsbæ  og  á  Grundarfirði.  

Markmið   þessarrar   rannsóknar   var   að   skoða   upplifun   notenda   á   virkniúrræðum  

Rauðakrosshúsanna   í   Mosfellsbæ,   Kópavogi   og   Hafnarfirði.   Í   rannsókninni   er   spurt   hvort  

notendunum  finnist  að  úrræðin  mæti  þörfum  þeirra.  Einnig  hvort  þættir  eins  og  aldur,  kyn  og  

menntun  hafi  einhver  áhrif  á  það  hvernig  úrræðin  nýtast  viðkomandi.  

Notast   var   við   eigindlega   rannsóknaraðferð   þar   sem   tekin   voru   fjögur  

upplýsingaviðtöl  við  starfsmenn  Rauða  kross  Íslands  og  níu  viðtöl  við  notendur  þjónustunnar.  

Niðurstöðurnar   gefa   til   kynna   að   virkniúrræði   Rauða   kross   Íslands   séu   að   skila  

tilætluðum  árangri,  það  er  að  fólk  geti  fengið  stuðning  við  að  takast  á  við  breyttar  aðstæður,  

fái  félagsskap  og  tækifæri  til  að  nýta  krafta  sína  öðrum  til  gagns.  Það  að  fólk  án  atvinnu  hafi  

stað   sem   það   getur   komið   á,   hitt   annað   fólk,   fengið   fræðslu   og   tekið   þátt   í   hinum   ýmsu  

viðburðum  sem  húsin  bjóða  uppá,  er  mikilvægur  þáttur  til  að  fólk  haldist  virkt  og  einangrist  

ekki   félagslega  á  meðan  að  á  atvinnuleysinu  stendur.  Þannig  benda  niðurstöðurnar  til  þess  

að  nauðsynlegt  sé  að  hafa  virkniúrræði  í  boði  fyrir  fólk  án  atvinnu,  sem  henti  báðum  kynjum,  

öllum   aldri   og   fólki  með   ólíka  menntun.   Einnig   benda   niðurstöðurnar   til   þess   að   þátttaka  

fólksins  sjálfs  skipti  miklu  máli  til  að  úrræðin  virki  sem  best.  

  

Lykilorð:   Samfélagsleg   úrræði   -­‐   samfélagsvinna   -­‐   valdefling   -­‐   virkni   -­‐   virkniúrræði   -­‐  

atvinnuleysi  -­‐  Rauði  krossinn  -­‐  félagsleg  einangrun  -­‐  sjálfboðastarf.  



  

 

Abstract    

Following  the  economic  crisis  in  the  year  2008,  The  Icelandic  Red  Cross  decided  to  organize  

activation  measures  for  the  unemployed.  These  activation  measures  started  in  Reykjavík   in  

spring   2009   and   in   the   local   communities   of   Hafnarfjörður,   Kópavogur,   Mosfellsbær   and  

Grundarfjörður  in  2010.  

The   aim   of   this   study   was   to   look   at   how   participants   experienced   the   activation  

measures   in   Hafnarfjörður,   Kópavogur   and  Mosfellsbær.   The   influence   of   factors   like   age,  

Qualitative  

research  method  was  used.  Participants  from  each  community  were  interviewed  to  find  out  

if  these  programs  satisfied  their  needs  for  activity.  Six  members  of  the  Red  Cross  staff  and  

nine  participants  were  interviewed.  

The  results  indicate  that  the  Red  Cross  activation  measures  are  delivering  the  desired  

results.  People  can  get  support  to  deal  with  changing  circumstances,  and  an  opportunity  to  

apply   their   resources   to   benefit   others.   People  without   a   job   are   having   a   place   they   can  

visit,  meet  other  people,  get  information  and  participate  in  various  events  seems  important  

for  them  to  remain  active  and  prevent  them  from  being  socially  isolated  during  the  period  of  

unemployment.  Thus,   the   results  point  to  a  need  to  have  an  effective   remedy  available  to  

people  without  work,  people  of  both  sexes,  all  ages  and  with  different  qualifications.  Also,  

the  results  suggest  that  the  involvement  of  people  themselves  is  a  very  important  resource  

to  optimum  performance.  

  

Key  words:  Sociological  resources  -­‐  community  work   -­‐  empowerment   -­‐  activity   -­‐  activation  

measures  -­‐  unemployment  -­‐  Red  Cross  -­‐  social  isolation  -­‐  volunteering.  

Ritgerð   þessi   er   30   ECTS   lokaritgerð   í   meistaranámi   til   starfsréttinda   í   félagsráðgjöf   við  

Háskóla   Íslands.   Leiðbeinandi   er   dr.   Steinunn  Hrafnsdóttir,   dósent   við   Félagsráðgjafardeild  

Háskóla   Íslands.   Vil   ég   færa   henni   bestu   þakkir   fyrir   góðar   ábendingar   og   yfirlestur.  

Viðmælendum   mínum   vil   ég   þakka   sérstaklega   fyrir   að   taka   þátt   í   rannsókninni   og   deila  

upplifun   sinni   og   reynslu   með   mér.   Helgu   G.   Halldórsdóttur   sviðsstjóra   innanlandssviðs  

Rauða   kross   Íslands,   Gunnhildi   Sveinsdóttur   verkefnisstjóra   Rauða   kross   Íslands   og   Silju  

Ingólfsdóttur  fyrrverandi  svæðisfulltrúa  Rauða  kross  Íslands  á  höfuðborgarsvæðinu,  þakka  ég  

fyrir  veitta  upplýsingagjöf.  Einnig  vil  ég  þakka  Lindu  Ósk  Sigurðardóttur  framkvæmdarstjóra  

Rauðakrosshússins   í  Kópavogi,  Erlu  Traustadóttur   framkvæmdarstjóra  Kjósarsýsludeildar  og  

Guðrúnu  Ólafsdóttur  verkefnisstjóra  Deiglunnar  fyrir  veittar  upplýsingar  og  aðstoð  við  val  á  

þátttakendum.  Fyrir  yfirlestur  vil  ég  þakka  Hildi  A.  Ólafsdóttur.  Sérstakar  þakkir  vil  ég   færa  

eiginmanni   mínum,   Finni   Ingimarssyni   fyrir   ómælda   aðstoð,   hvatningu   og   þolimæði.  

Börnunum   okkar,   Sigmari   Jósepi,   Katrínu   Rós   og   Ingibjörgu   Sólveigu   þakka   ég   fyrir  

umburðarlyndi  og  stuðning.  Foreldrum  mínum,  tengdaforeldrum,  ásamt  öllum  þeim  góðum  

vinum  sem  ég  á,  færi  ég  bestu  þakkir  fyrir  þann  stuðning  sem  þau  hafa  veitt  mér  í  gegnum  

námið.  

1  Inngangur    

Hugmyndin  að  efnistökum  þessarar  ritgerðar  kviknaði  vorið  2011  þegar  kynning  var  haldin  á  

mögulegum  meistaraverkefnum  í  félagsráðgjöf  við  Háskóla  Íslands.  Úttekt  á  úrræðum  Rauða  

kross   Íslands   er   miða   að   því   að   halda   atvinnulausum   félagslega   virkum   var   eitt   þeirra.  

Verkefni  þetta  vakti  áhuga  þar  sem  atvinnuleysi  hafði  aukist  til  muna  í  kjölfar  efnahagshruns  

sem  varð  hér  á  landi  haustið  2008  og  því  áhugavert  að  skoða  úrræði  fyrir  þennan  hóp  fólks.  

Þegar   tölur   um   skráð   atvinnuleysi   eru   skoðaðar   má   sjá   að   í   júlí   2008,   áður   en  

efnahagskreppan  skall  á,  var  atvinnuleysi  1,1%  en  í  júlí  2009  var  það  komið  upp  í  8%  og  hefur  

síðan  verið  á  bilinu  6     8  %  (Vinnumálastofnun  2008;  2009,  b;  2010,  b;  2011,  a).  Mikilvægt  er  

því   að   huga   að   atvinnulausu   fólki,   til   dæmis   hvaða   úrræði   nýtist   því   best   til   að   halda  

félagslegri  virkni  á  meðan  það  er  atvinnulaust.  

Rannsóknir  hafa  sýnt  að  atvinnuleysi,  ekki  síst  í  langan  tíma,  getur  haft  víðtæk  áhrif  á  

fólk   og   einn   af   stærri   neikvæðu   þáttunum   er   félagsleg   einangrun   og   óvirkni.   Því   er   talið  

mikilvægt   að   einstaklingur   haldi   sér   virkum   á   einhvern   hátt   en   með   því   má   draga   úr   og  

jafnvel  koma  í  veg  fyrir  félagslegra  einangrun,  og  ýmsa  andlega  og  líkamlega  fylgifiska  hennar  

(Scanlan,  Bundy  og  Matthews,  2011).  Það  ætti  því  að  vera  hagur  allra  að  fólk  sem  misst  hefur  

atvinnu  nái  að  halda  sér  virku  og  verði  þannig  betur  í  stakk  búið  til  að  fara  í  vinnu  á  ný  þegar  

hún  býðst.  Rauði  kross   Íslands  ákvað   í  kjölfar  efnahagshrunsins  að  koma  á   fót  virkniúrræði  

þar  sem  áhersla  var  lögð  á  að  virkja  þá  sem  voru  í  atvinnuleit  og  reyna  þannig  að  koma  í  veg  

fyrir   félagslega   einangrun.   Opnuð   voru   virknisetur   undir   nafninu   Rauðakrosshúsin   á   fimm  

stöðum,  í  Reykjavík,  Hafnarfirði,  Kópavogi,  Mosfellsbæ  og  á  Grundarfirði.  

Tilgangur   rannsóknarinnar   er   að   skoða   hver   sé   upplifun   notenda   á   þessum  

virkniúrræðum  Rauða  kross  Íslands  í  Mosfellsbæ,  Kópavogi  og  Hafnarfirði.  Nýtast  úrræðin  og  

finnst   notendunum   að   þörfum   þeirra   til   að   viðhalda   virkni   sé   mætt   í   þessum   úrræðum?  

Einnig  á  að  kanna  hvort  þættir  eins  og  aldur,  kyn  og  menntun  hafi  einhver  áhrif  á  það  hvernig  

úrræðin  nýtast.  Leitað  er  svara  við  eftirfarandi  rannsóknarspurningum:  

 Hvernig   nýtast  úrræðin   sem   í   boði   eru   hjá   Rauðakrosshúsunum  þeim   sem  þau  

sækja?  

 Hafa  þættir  eins  og  kyn,  menntun  eða  aldur  einstaklingsins  áhrif  á  það  hvort  og  

hvernig  úrræðin  nýtast?  

Til   að   svara  þessum   spurningum  voru   tekin   voru   fjögur  upplýsingaviðtöl   við  umsjónaraðila  

Rauðakrosshúsanna  ásamt  því  að  níu  eigindleg  viðtöl  voru  tekin  við  notendur  úrræðanna  þar  

sem  fengin  var  innsýn  í  reynslu  þeirra  af  þessari  þjónustu  Rauða  krossins.  

Vonir  eru  bundnar  við  að  niðurstöður  rannsóknarinnar  geti  nýst  Rauða  krossi  Íslands  

við  skipulagningu  á  starfi  sínu  með  fólki  sem  misst  hefur  vinnuna.  Jafnframt  að  þær  geti  nýst  

öllum  þeim  sem  starfa  með  fólki  án  atvinnu  eða  hyggjast  koma  á  fót  úrræðum  fyrir  fólk  án  

atvinnu.  Upplýsingar  frá  fólkinu  sjálfu  má  nota  til  að  sjá  hvað  því  finnst  henta  og  hvað  ekki  til  

að   gera   úrræðin   hvetjandi   og   þannig   að   þau   nýtist   sem   best   til   uppbyggingar   fyrir   fólk   á  

jákvæðan  máta.  Þær  gefa  því  til  kynna  hvað  er  nauðsynlegt  að  hafa  í  huga  þegar  starf  með  

atvinnulausum  er  skipulagt.  Þá  geta  niðurstöðurnar  einnig  gefið  tilefni  til  frekari  athugana  á  

þessum  málefnum.   Hér   er   einungis   litið   til   fámenns   hóps   og   því   ekki   hægt   að   alhæfa   um  

árangur  þessara  úrræða.  

Ritgerðin  skiptist  í  sex  kafla  sem  eru  eftirfarandi:  Á  eftir  almennum  inngangi  er  fjallað  

um  kenningar  og  hugmyndafræði  sem  tengjast  samfélagsvinnu,  valdeflingu  og  virkni.  Einnig  

verður   fjallað   um   sjálfboðaþjónustu   og   skilgreiningar   á   henni,   skilgreiningu   og   upplýsingar  

um  atvinnuleysi  og  umfang  þess  hér  á   landi.  Jafnframt  verður  fjallað  um  hverjar  afleiðingar  

atvinnuleysis  geta  verið  á  einstaklinginn  og  ýmis  úrræði  sem  í  boði  eru  fyrir  fólk  án  atvinnu.  

Rauði  krossinn  verður  til  umfjöllunar,  aðdragandi  að  stofnun  hans,  grundvallarmarkmiðum  í  

starfi  hans  og  stefnu.  Þar  á  eftir  er  fjallað  um  starfsemi  Rauðakrosshúsanna,  en  þar  eru  í  boði  

virkniúrræði   sem   felast   meðal   annars   í   margskonar   námskeiðum   fyrir   fólk   án   atvinnu.   Í  

kaflanum  verður  rakið  upphaf  þessara  virkniúrræða  og  í  hverju  þau  felast.  

Þriðji  kafli  snýr  að  rannsóknaraðferðum  og  framkvæmd  rannsóknarinnar.  Þar  kemur  

fram  hvernig  val  á  þátttakendum  fór   fram  og   fjallað  um  áreiðanleika  og  réttmæti  þessarar  

rannsóknar.   Fjallað   verður   um  úrvinnslu   gagna  og   þau   siðferðilegu   álitamál   sem   kunna   að  

koma  upp  í  rannsókn  sem  þessari.  

Fjórði  kafli  ritgerðarinnar  er  niðurstöðukafli  þar  sem  efnistök  eða  þemu  er  dregin  út  

úr  viðtölunum.  Beinar  tilvitnanir   í  viðmælendur  eru  notaðar  til  að  skýra  efnið  og  varpa  ljósi  

skoðanir  þeirra.  

Fimmti   kafli   geymir  umræður  um  þau  þemu   sem   fram  komu   í  niðurstöðukaflanum.  

Þar   er   niðurstaða   rannsóknarinnar   rædd  og   sett   í   samhengi   við   það  efni   sem   fjallað  hefur  

verið  um  í  fræðilega  hluta  ritgerðarinnar.  

Sjötti   kafli   inniheldur   lokaorð   og   samantekt   þar   sem   svör   við  

rannsóknarspurningunum  eru  sett  fram  í  hnotskurn.  Einnig  verður  litið  fram  á  veginn  þegar  

kemur  að  málefnum  sem  snerta  virkniúrræði  fyrir  atvinnulausa.  

Í   lokin   eru   fylgiskjöl;   afrit   af   kynningarbréfi   til   mögulegra   þátttakenda,   upplýstu  

samþykki   fyrir   viðmælendur   ásamt   viðtalsvísum   sem   hafðir   voru   til   hliðsjónar   þegar  

upplýsingaviðtöl  og  eigindleg  viðtöl  voru  tekin.  

2  Fræðileg  umfjöllun  

2.1  Kenningar  og  hugmyndafræði  

Þegar   einstaklingur  missir   atvinnu   er  margt   sem   getur   haft   áhrif   á   hann   og   hans   nánasta  

umhverfi,  vini  og  fjölskyldu.  Því  er  vert  að  skoða  áður  en  lengra  er  haldið  hugmyndafræði  og  

nokkrar  af  þeim  kenningum  sem  settar  hafa  verið  fram  til  að  skýra  áhrif  atvinnuleysis  á  þá  

sem  missa  vinnuna  og  þeirra  umhverfi.  Mikilvægt  er  að  atvinnulausir  haldi  virkri  þátttöku   í  

þjóðfélaginu  og  minnki  þannig  líkur  á  að  einangrast,  haldi  í  von  um  jákvæðar  breytingar  og  ný  

atvinnutækifæri.  Samfélagsvinna  og  skilgreiningar  á  henni  verða  skoðaðar  ásamt  valdeflingu  

en   hún   er   leið   til   að   veita   fólki   þá   aðstoð   sem   það   þarf   til   að   ná   betri   stjórn   á   eigin   lífi.  

Valdefling  er  talin  stór  þáttur  í  því  að  fólk  fái  eða  viðhaldi  trú  á  eigin  getu.  Áður  en  lengra  er  

haldið   telur   höfundur   því   mikilvægt   að   gert   sé   grein   fyrir   þessum   þáttum   til   að   ná   betri  

tengingu   við   það   sem   á   eftir   kemur,   fá   þannig   heildarsýn   á   málefnið   sem   til   umfjöllunar  

verður.  

2.1.1  Samfélagsvinna  -­‐  skilgreining  

Kenningar  sem  tengjast  samfélagsvinnu   (e.  Community  work)   fjalla  um  hvernig  hægt  er  að  

veita   fólki   verkfæri   til   að   takast   á   við   þætti   sem   hafa   áhrif   á   líf   þeirra   (Robertson,   1985).  

Samkvæmt  Twelvetrees  (2002)  er  skilgreining  á  hugtaki

ræða   ferli   sem   veitir   fólki   stuðning   við   að   bæta   eigið   samfélag   með   því   að   vera   virkur  

þátttakandi   í   því.   Kenningar  um   samfélagsvinnu  eru  margar  og   skiptast  þær  niður   í   flokka,  

meðal  annars  róttækar  kenningar,  sósíalískar  og  feminískar  kenningar.  Í  þessum  kafla  verður  

fjallað  um  kenningar  um  samfélagsvinnu  og  valdeflingu  þar  sem  úrræði  Rauðakrosshúsanna  

byggja  að  miklu  leiti  á  þeim.  

2.1.1.1  Samfélagsvinna  

Uppruni  samfélagsvinnu  í  Bretlandi  og  þá  sérstaklega  þróunarvinnu  er  talin  liggja  allt  aftur  til  

nýlendutímans   (Popple,   2000;   Steinunn   Hrafnsdóttir   og   Elísabet   Karlsdóttir,   2009).  Margir  

hafa   unnið   ötullega   í   þágu   samfélagsins   og   hafa   markað   spor   sem   hægt   er   að   nýta   í  

góðgerðarstarfi   nú   til   dags.   Helstu   frumkvöðlar   félagsráðgjafar   í   Bandaríkjunum   voru   Jane  

Addams  og  Mary  E.  Richmond  og  segja  má  að  þær  hafi  með  sínum  störfum  lagt  hornstein  að  

þeirri  faggrein  sem  við  þekkjum  í  dag  sem  félagsráðgjöf  (Woodroofe,  1971).  

Jane  Addams  (1860-­‐1935)  fæddist  í  Cedarville  í  Illinois  í  Bandaríkjunum.  Hún  ferðaðist  

víða  um  Evrópu  og  í  einni  af  ferðum  sínum  til  Englands  heillaðist  hún  af  Toynibee  Hall,  sem  

var  miðstöð  þar  sem  menntað  og/eða  efnamikið  fólk  kom  og  aðstoðaði  þá  sem  minna  máttu  

sín.  Hún  ákvað  í  framhaldi  af  því  að  setja  á  fót  svipað  hús  í  Chicago  (Farley,  Smith  og  Boyle,  

2006).  Jane  Addams  stofnaði  síðan  Hull  House  árið  1889  í  Chicago  sem  var  fræðslu-­‐,  félags-­‐  

og  menningarmiðstöð.  Jane  Addams  lagði  áherslu  á  að  sjálfboðaliðarnir  byggju  á  staðnum  en  

það  voru  aðallega  ungar  og  efnaðar  konur.  Hún  taldi  að  með  því  að  búa  á  staðnum  gætu  þær  

veitt   meiri   aðstoð   og   fengið   betri   innsýn   í   líf   þeirra   sem   þangað   leituðu   sér   hjálpar.  

Starfsemin  í  húsinu  var  vel  sótt  og  varð  fjölbreyttari  með  tímanum,  barnagæsla,  heilsugæsla,  

bókasafn  og  atvinnumiðlun  var  meðal  þess  sem  þar  fór  fram.  Konur  voru  í  meirihluta  þeirra  

sem  þangað  komu  og  margar  hverjar  voru  innflytjendur.  Jane  Addams  hafði  áhuga  á  ýmsum  

réttindamálum  minnihlutahópa  og  lét  fátt  liggja  á  milli  hluta  í  þeim  efnum.  Hún  var  vel  þekkt  

á  meðal  fólks  og  ekki  síst  fyrir  baráttu  sína  fyrir  félagslegum  úrbótum  og  réttindum  kvenna.  

Til  marks  um  það  var  hún  fyrsta  bandaríska  konan  til  að  fá  friðarverðlaun  Nóbels,  árið  1931  

(Kolbrún  S.  Ingólfsdóttir,  2009).  

Jane   Addams   sýndi   með   starfi   sínu   við   Hull   House   miðstöðina   að   þörf   væri   á  

samfélagsvinnu  þar  sem  valdefling  hafði  jákvæð  áhrif  á  þá  sem  þangað  komu.  Eftir  að  reynsla  

hafði  komist  á  verk  hennar  voru  opnaðar  sambærilegar  miðstöðvar  víðsvegar  en  þó  helst  þar  

sem   háskólar   voru   nálægt.   Ástæða   fyrir   því   var   sú   að   háskólanemar   sáu   að  mestu   um  þá  

sjálfboðavinnu  sem  þurfti  til  starfseminnar  (Popple,  2000).  

Samfélagsleg  félagsráðgjöf  er  samkvæmt  Turunen  (2009)  frekar  ný  aðferð  sem  byggir  

þó  á  gömlum  merg  og  er  í  raun  sambland  af  nokkrum  þáttum.  Þar  fléttast  saman  dreifing  á  

valdi,  félagsaðstoð,  hópavinna  og  samfélagsvinna,  fagleg  vinna  og  sjálfboðastörf  og  sjá  má  að  

mörkin  þar  á  milli  geti  verið  frekar  óljós.  Noregur,  Svíþjóð,  Danmörk  og  Finnland  hafa  svipaða  

uppbyggingu  þegar  kemur  að  samfélagsvinnu  en  þó  eru  þau  með  sín  séreinkenni.  Finnland  er  

þó  eina  landið  af  þessum  fjórum  löndum  þar  sem  samfélagsvinna  er  fastur  hluti  af  almennri  

félagsráðgjöf.  Slíkt  er  þó  ekki  um  allt  Finnland,  heldur  í  ákveðnum  sveitarfélögum.  

Það  er  misjafnt  að  hve  miklu  leyti  fólk  tekur  þátt  í  samfélagsvinnu.  Sumir  taka  fullan  

þátt  í  þeim  verkefnum  sem  boðið  er  uppá  meðan  aðrir  halda  sig  meira  til  hlés  og  svo  eru  þeir  

sem   fara   vegna  einhvers  utanaðkomandi  þrýstings.   Það  er  þó   talið   skipta  máli   að   fólk   taki  

þátt  í  því  starfi  sem  fram  fer,  þannig  fær  það  tækifæri  til  að  efla  styrk  sinn  og  eiga  samskipti  

við  annað  fólk  sem  glímir  við  sambærilega  reynslu  eins  og  atvinnuleysi  (Ronnby,  2009).  

Vinnuaðferðir   í   félagsráðgjöf  geta  verið  margs  konar  en   samfélagsvinna  er  samheiti  

yfir   ýmsar   aðferðir   sem   tengjast   hinu   félagslega.   Þar  má   nefna   vinnu  með   einstaklingum   í  

samfélaginu   til   að   bæta   aðstæður   fólks   og   þjónustu   við   það.   Ýmsar   aðferðir   falla   undir  

samfélagsvinnu  eins  og  hópavinna,  þar  sem  einstaklingar  eru  virkjaðir  til  að  hafa  áhrif  á  eigið  

líf.  Þannig   fær   fólk  betri  heildarsýn  yfir  eigin  aðstæður  og  hvaða  breytingar  það  getur  gert  

(Popple,   2000).   Virðing,   réttlæti,   lýðræði   og   umhyggjusemi   skipa   stóran   sess   í  

samfélagsvinnu.   Fólki   er   veittur   stuðningur   til   að   finna   lausnir,   án   þess   að   hlutirnir   séu  

framkvæmdir  fyrir  það.  Með  því  fær  fólk  tækifæri  og  stuðning  til  að  bæta  eigin  aðstæður.  Sá  

sem  þarfnast   stuðnings  er   talinn   best   til   þess   fallinn  að   finna   lausnir   sjálfur  þar   sem  hann  

þekkir  eigin  aðstæður  best  en  oft  þarf  fólk  hjálp  eða  einhvers  konar  verkfæri  til  að  átta  sig  og  

finna  réttu   lausnirnar.  Þannig  býr  kraftur   innra  með  fólki  en  það  þarf  oft  að  fá  stuðning  og  

hvatningu   til   að   átta   sig   á   honum   og   virkja   hann.   Þeir   sem   koma   að   aðstoð   við  

samfélagsvinnu   geta   bæði   verið   fagaðilar   eða   sjálfboðaliðar   sem   eru   þjálfaðir   til   að   veita  

slíkan  stuðning  og  hvatningu  (Twelvetrees,  2002).  

Samfélagsvinna  getur  haft  ólík  markmið  og  er  hugsuð   til  mis   langs   tíma  eða  allt   frá  

sex  mánuðum  upp  í  þrjú  ár.  Þó  er  talið  betra  að  hugsa  samfélagsvinnu  til  lengri  tíma  þar  sem  

betri  árangur  er  talinn  verða  af  slíku  markmiði  (Twelvetrees,  2002).  

Popple   (2000)   hefur   skilgreint   nokkur   líkön   til   að   lýsa   samfélagsvinnu   og   þeim  

nálgunum   og   hlutverkum   sem   hún   hefur.   Fyrst   ber   að   nefna   samfélagslega   umönnun   (e.  

Community  care)  en  þar  er  reynt  að  koma  á  félagslegu  neti  og  sjálfboðaþjónustu  með  velferð  

íbúa   samfélagsins  að   leiðarljósi.  Þá  er   sérstaklega  verið  að  hugsa  um  eldra   fólk,   fatlaða  og  

börn.  Markmiðið   er   meðal   annars   að   reyna   að   þróa   sjálfshjálparhópa   sem   eiga   að   mæta    

þörfum   allra.   Hlutverk   starfsmanna   í   þessu   líkani   er   að   vera   bæði   skipuleggjandi   og  

sjálfboðaliði   í   einu,   ekki   annað   hvort.   Næst   ber   að   nefna   stofnunavinnu   (e.   Community  

organization)   en   þar   er   verið   að   tengja   saman   og   samræma   þjónustu   frá   mismunandi  

stofnunum.   Slíkt   er   gert   til   hagsbóta   fyrir   íbúa   samfélagsins.   Þriðja   líkanið   er   samfélagsleg  

menntun   (e.   Community   education)   þar   sem   tilraun   er   gerð   til   að   breyta  menntastefnum  

þannig  að  tengsl  mennastofnana  við  samfélagið  styrkist.  Þessu  líkani  hefur  aftur  verið  skipt  

niður   í   þrjár   undirgerðir   sem   eru:   samstöðulíkan   (e.   Consensus)   sem   er   líkan   fyrir  

framhaldsskóla.  Síðan  er  það  margræði  (e.  Pluralistikt)  þar  sem  áhersla  er  lögð  á  grunnskóla.  

Þriðja   gerðin  er   átakasjónarhorn  þar   sem   áherslan   er   á   starfstéttir   og  þátttöku   verkafólks.  

Félagsleg  skipulagsvinna  (e.  Community  planning)  er  líkan  þar  sem    félagslegar  aðstæður  eru  

greindar   og   síðan   lagðar   fram   áætlanir   í   samfélagsvinnunni.   Það   er   gert  með   því   að   setja  

fram  markmið  og  forgangsraða  verkefnum  eftir  að  sú  þjónusta  sem  unnið  er  að  hefur  verið  

metin.  Að  lokum  er  það  líkan  sem  kallast  þróunarvinna  (e.  Community  development)  en  það  

er  talið  henta  vel  þegar  um  minni  hópa  er  að  ræða,  í  því  er  stefnt  að  valdeflingu  fólks  til  að  

því  að  auka   lífsgæði  og  virkni  einstaklinganna   í  samfélaginu.  Þannig  fær  fólk  tækifæri   til  að  

breyta   ákveðnum   hlutum   í   sínu   lífi   með   utanaðkomandi   stuðningi   og   hvatningu   til  

sjálfshjálpar.   Fólk   er   hvatt   til   að   þróa   tengslanet   til   að   minni   hætta   verði   á   félagslegri  

einangrun  (Popple,  2000).  

Slíkir  hópar  geta  því  hentað  vel  til  að  halda  fólki  virku  á  meðan  á  atvinnuleysi  stendur  

(Twelvetrees,   2002).   Fjölmargar   rannsóknir   hafa   sýnt   fram   á   gildi   þess   að   hópar   séu  

starfræktir   fyrir   fólk   án   atvinnu,   þar   sem  það   getur  miðlað   af   reynslu   sinni   af   því   að   vera  

atvinnulaust  og  fengið  stuðning  annarra  við  að  takast  á  við  eigin  aðstæður  en  slíkt  getur  haft  

jákvæð  áhrif  á  sjálfsvirðingu  og   líðan  viðkomandi   (Straussner  og  Philips,  1999).  Það  er  talið  

mikilvægt  að  unnið  sé  að  því  að  virkja  fólk  sem  misst  hefur  atvinnu,  meðal  annars  með  því  að  

auka  möguleika  fólks  til  menntunar  og  virkja   íþróttafélög  og  önnur  frjáls   félagasamtök  sem  

eru  starfandi  til  að  skapa  fólki  tækifæri  til  að  halda  sér  virkum  (Velferðarráðuneytið,  2009).  

Rauðakrosshúsin  starfa  með  það  að  markmiði  að   fólk  sem  þangað   leitar  geti   fengið  

stuðning  við  að  takast  á  við  breyttar  aðstæður,  fengið  félagsskap  og  nýtt  krafta  sína  öðrum  til  

gagns.  Jafnframt  er  sú  starfsemi  einnig  miðuð  við  atvinnuleitendur  (Rauði  kross  Íslands,  e.d,  

c).  Þannig  má  segja  að  sú  starfsemi  sem  þar  fer  fram  falli  undir  þetta  líkan  þróunarvinnu  sem  

fjallað  hefur  verið  um  hér  að  ofan.  

2.1.2  Valdefling  -­‐  skilgreining    

Hugtakið  valdefling  (e.  Empowerment)  er  skilgreint  sem  leið  til  að  veita  fólki  þá  aðstoð  sem  

það  þarf  til  að  fá  betri  stjórn  á  eigin  lífi.  Aðstoða  fólk  til  að  vera  betur  undirbúin  að  takast  á  

við  vandamál  og  áskoranir  í  lífinu  (Thompson,  2009).  

2.1.2.1  Valdefling  

Kenningar   um   valdeflingu   (e.   Empowerment)   hafa   tengst   samfélagsvinnu   þar   sem  

hugmyndin  er  að  virkja  einstaklinginn  til  sjálfshjálpar.  Stuðningur  og  valdefling  eru  tengd  við  

sjálfshjálp  og  þátttöku  einstaklingsins   í   samfélaginu  og  þeim  ákvörðum  sem  kunna  að  hafa  

áhrif  á  líf  hans.  Nokkur  atriði  er  vert  að  hafa  til  hliðsjónar  þegar  valdefling  er  skoðuð.  Þar  er  

meðal  annars  fjallað  um  mikilvægi  þess  að  vinna  að  sjálfsuppbyggingu  einstaklingsins,  það  að  

litlar  breytingar  séu  dýrmætar  og  að  nota  ólíka  hluta  kraftsins  sem  býr  innra  með  manni  til  

jákvæðara  hluta.  Þannig  er  sá  kraftur  byggður  upp  til  að  takast  á  við  áskoranir  með  opnum  

huga  ásamt  því  komast  í  gegnum  erfiða  hluti  á  jákvæðan  hátt  (Payne,  2005).  

  Valdeflingu   er   hægt   að   nota   við   margskonar   uppbyggingu   eins   og   að   veita  

fjölskyldum  og   einstaklingum   aðstoð   við   að   byggja   upp   eigin   styrk.   Einnig   hefur   valdefling  

nýst   vel   í   að   veita   hópum   aðstoð   en   þar   fá   einstaklingarnir   styrk   frá   hver   öðrum   til  

uppbyggingar  ásamt  því  að  hópnum  er  veitt  sú  aðstoð  sem  hann  þarfnast,  á  eigin  forsendum.  

Með  því  er  talið  að  árangur  af  slíku  starfi  sé  líklegri  til  bóta  en  annars  (Voorhis  og  Hostetter,  

2006).  

Valdefling  er  talin  vera  ferli  sem  nær  yfir  félagslega,  pólitíska  og  sálfræðilega  þætti  og  

er  hugsuð  til  að  veita  fólki   tækifæri   til  að  ná  betri   tökum  á  eigin   lífi.  Samkvæmt  Thompson  

(2009)  er  hægt  að  flokka  valdeflingu  í  eftirfarandi  þrjú  stig:  

  

Persónulegt  stig,  vísar  í  sálfræðilega  þætti  sem  geta  aðstoðað  eða  hindrað  einstakling  við  að  

ná  takmarki  sínu.  Getur  einnig  aukið  sjálfstraust.  

  

Menningarlegt  stig,  vísar  í  óskrifaðar  reglur,  ávana  og  sjálfgefnar  ályktanir  og  hvernig  þessir  

þættir  geta  virkað  sem  hindranir.  Valdefling  á  þessu  stigi  getur  verið  áskorun,  meðal  annars  á  

staðalímyndir.  

  

Formgerð,  vísar   í  hvernig  einstaklingurinn  getur  verið   illa  staddur   í  sínu  eigin  samfélagi.  Má  

þar  nefna  þætti  eins  og  kyn,  kynþátt  og  stétt  sem  geta  haft  neikvæð  áhrif  á  einstaklinginn.  Á  

þessu  stigi  gæti  valdefling  verið  verkfæri  til  að  taka  á  slíkum  þáttum.  

Rauðakrosshúsin   hafa   það   að   markmiði   að   atvinnuleitendur   haldist   virkir   í  

samfélaginu  meðan  á  atvinnuleysi  stendur.  Sú  starfsemi  sem  þar  fer  fram  byggir  á  áralangri  

reynslu  Rauða  krossins  á  viðbrögðum  við  ýmiskonar  áföllum.  Þeir  einstaklingar  sem  koma   í  

Rauðakrosshúsin   geta   sótt   sér   sálrænan   og   félagslegan   stuðning   ásamt   ýmiskonar   ráðgjöf  

(Rauði  kross  Íslands,  e.d.,  a).  Eins  og  fjallað  er  um  hér  að  ofan  getur  valdefling  skiptst  í  nokkur  

stig   og   mismunandi   þætti   í   starfsemi   húsanna   má   tengja   við   flest   þessi   stig.   Sálrænan  

stuðning  við  ýmsum  áföllum  eins  og  atvinnumissi  má  tengja  við  fyrsta  stigið.  Sú  aðstoð  getur  

veitt  einstaklingnum  styrk  og  aukið   sjálfstraust   (Rauði   kross   Íslands,  e.d.,   a).   Stig   tvö   fjallar  

um  menningarlega   hluti   og   þætti   eins   og   áskoranir   til   að   prófa   nýja   hluti   og   kynnast   nýju  

fólki.  Þriðja  stigið  er  formgerð  sem  er  nátengt  Rauðakrosshúsunum  þar  sem  fólk  með  ólíkan  

bakgrunn,  menningu,  menntun,  aldur  og  kyn  kemur  saman  og  tekst  á  við  hin  ýmsu  verkefni  

og  veitir  hvert  öðru  stuðning.  

2.1.3  Sjálfboðaþjónusta  

Þar   sem   Rauðakrosshúsin   eru   rekin   á   vegum   frjálsra   félagasamtaka   og   byggja   á  

sjálfboðaþjónustu  verður  hér  fjallað  um  skilgreiningar  á  félagasamtökum  og  sjálfboðaliðum.  

Fræðimenn  hafa   skilgreint   sjálfboðastörf   á  mismunandi  hátt  oft  út   frá  því   um  hvers   konar  

sjálfboðastörf  sé  að  ræða  og  verða  nokkrar  þeirra  skoðaðar  í  þessum  kafla.  

2.1.3.1  Skilgreiningar  

Árið  1983  var  fyrsta  heimsráðstefna  Rauða  krossins  um  sjálfboðastörf  haldin  og  þar  var  sett  

Grimoldi,  1988).  Samkvæmt  Rauða  krossi   Íslands   (1992,  bls.  66)   segir  að   sjálfboðaliðar   séu  

á  þarf  að  halda.  Fólk  sem  að  bíður  fram  tíma  sinn,  krafta  og  þekkingu   í  þágu  mannúðar  án  

þess   að   gera   kröfu   um   annað   endurgjald   en   þá   ánægju   sem   felst   í   því   að   rétta   öðrum  

  

Félagasamtök  hafa  verið  skilgreind  á  ýmsa  vegu  og  eru  þær  því  oft  ólíkar.  Þær  leiðir  

sem   farnar   hafa   verið   til   að   reyna   að   skilgreina   þau   eru  meðal   annars   út   frá   hinum   ólíku  

hlutverkum   og   einkennum   sem   félagasamtök   geta   haft.   Þessar   skilgreiningar   geta   einnig  

verið   ólíkar   eftir   löndum.   Þegar   fræðileg   skilgreining   er   skoðuð   kemur   fram   að   frjáls  

félagasamtök   eru   talin   tillheyra   þriðja   geira   samfélagsins   en   hinir   eru   hið   opinbera   og  

einkageirinn.  Þriðji  geirinn  er  skilgreindur  sem  sérsvið  sem  tengist  ekki  starfsemi  stjórnvalda  

né   fyrirtækjum,   beint   eða   óbeint   (Steinunn   Hrafnsdóttir,   2008).   Hugtakið   þriðji   geirinn   er  

mikið  notað  á  Norðurlöndunum  og  vísar  til  þess  að  hann  sé  í  raun  hugsaður  sem  viðbót  við  

aðra  þjónustu,  annars  vegar  viðbót  við  samvinnu  fjölskyldunnar  og  hins  vegar  við  opinbera  

þjónustu  (Sigrún  Júlíusdóttir  og  Sigurveig  H.  Sigurðardóttir,  1997).  

2.2  Atvinnuleysi  

Það  er  hluti   af   lífinu  að   fæðast,  mennta   sig  og  vinna   fyrir   sér.  Það  eru  þó  ekki  allir   sem   fá  

vinnu  eftir  nám,  hvort  sem  það  er  eftir  grunnskólanám  eða  framhaldsskólanám.  Aðrir  missa  

atvinnu  vegna  breytinga  á  atvinnumarkaðnum.  Slíkar  breytingar  hafa  að  jafnaði  áhrif  á  fólk,  

jafnt   einstaklinga   og   fjölskyldur.   Hér   verður   skoðað   hverjar   afleiðingar   atvinnuleysis   geta  

verið   á   fólk   og   þá   sérstaklega   langtímaafleiðingar.   Fjallað   verður   um   umfang   atvinnuleysis  

hér  á   landi,  helstu  úrræði  fyrir  atvinnulausa  auk  þess  sem  skoðað  verður  hvort  aðrir  þættir  

eins  og  aldur,  kyn  eða  menntun  geti  haft  áhrif  á  viðbrögð  við  atvinnuleysi.  Þá  verður  fjallað  

um   aðkomu   Rauða   krossins   að   atvinnuleysismálum   með   virkniúrræðum   í  

Rauðakrosshúsunum.  

2.2.1  Skilgreining  á  atvinnuleysi  

Þegar  skilgreiningar  á  atvinnuleysi  eru  skoðaðar  ber  að  hafa  í  huga  að  þær  geta  verið  ólíkar  á  

milli   landa.   Hér   á   landi   er   atvinnuleysi   mælt   þannig   að   skráðir   atvinnuleysisdagar  

einstaklinga,  virkir  vinnudagar,  eru  umreiknaðir  til  að  finna  út  meðaltalshlutfall  atvinnulausra  

af  þeim  sem  eru  á  vinnumarkaði.  Þegar  einstaklingur  hefur  verið  án  atvinnu  í  sex  mánuði  eða  

lengur,  telst  það  til  langtímaatvinnuleysis  (Halldór  S.  Guðmundsson,  2008).  

Þegar   einstaklingur   missir   atvinnu   sína   er   líklegt   að   hann   eigi   rétt   á  

atvinnuleysisbótum   en   samkvæmt   15.   grein   laga   um   atvinnuleysistryggingar   nr.   54/2006  

telst   launamaður   vera   fulltryggður   hafi   hann   starfað   samfellt   undanfarna   12   mánuði   á  

vinnumarkaði   innanlands  áður   en   til   umsóknar  um  atvinnuleysisbætur  kom.  Þeir   sem  hafa  

unnið  skemur  en  12  mánuði  en  lengur  en  þrjá  teljast  tryggðir  í  samræmi  við  lengd  starfstíma.  

Samkvæmt  13.  grein  laga  um  atvinnuleysistryggingar  nr.  54/2006  kemur  fram  skilyrði  

fyrir   atvinnuleysistryggingum.   Einstaklingur   verður   að   vera   í   virkri   atvinnuleit,   vera   á  

aldrinum   16   -­‐   70   ára   og   búsettur   á   Íslandi.   Viðkomandi   þarf   að   leggja   inn   vottorð   frá  

fyrrverandi   vinnuveitenda   þar   sem   fram   kemur   lengd   vinnutíma   ásamt   starfshlutfalli   og  

jafnframt   að   hafa   verið   í   atvinnuleit   í   þrjá   daga   samfellt   frá   því   að   umsókn   barst   til  

Vinnumálastofnunar.  Í  grein  númer  14  í  sömu  lögum  kemur  fram  að  atvinnuleitandi  þarf  að  

vera  fær   í   flest  almenn  störf,  geta  tekið  vinnu  óháð   landshluta,  geta  tekið  þeirri  vinnu  sem  

býðst,   óháð   hvort   það   sé   vaktavinna,   hlutastarf   eða   fullt   starf   og   hafa   frumkvæði   að  

atvinnuleit.   Atvinnuleitandi  má   ekki   eiga   rétt   á   launum   né   öðrum   greiðslum   sem   tengjast  

vinnu  á  meðan  á  virkri  atvinnuleit  stendur.  

Eins  og  sést  á  þessum  lagaákvæðum  þá  er  margt  sem  atvinnuleitandi  þarf  að  huga  að.  

Hann  þarf  til  dæmis  að  vera  tilbúinn  að  flytja  á  milli  landshluta  og  vera  vinnufær  í  flest  störf.  

2.2.2  Umfang  atvinnuleysis  á  Íslandi  

Í  kjölfar  efnahagskreppunnar  sem  skall  á   í  október  2008   jókst  atvinnuleysi  til  muna.  Það  er  

áhugavert  að  skoða  þá  breytingu  sem  verður  á  skráðu  atvinnuleysi  á  tímabilinu  rétt  fyrir  hrun  

til  dagsins   í  dag  þegar  þrjú  ár  eru  frá  hruni.  Þannig  er  hægt  að  átta  sig  betur  á  þeirri  þróun  

sem  verður  á  vinnumarkaðinum.  Eins  og  sjá  má  á  mynd  1  var  skráð  atvinnuleysi  frá  miðju  ári  

2008  um  1%  en  í  desember  2008  er  atvinnuleysið  komið  upp  í  4,8%.  Á  mynd  1  má  einnig  sjá  

hvernig   atvinnuleysi   sveiflast   milli   árstíða   með   lágmark,   um   7%,   síðari   hluta   sumars,   en  

hámark  síðari  hluta  vetrar,  um  9%.  Veturinn  2011  virðist  atvinnuleysi  vera  heldur  á  niðurleið  

frá  árunum  2009  og  2010.  Einnig  má  sjá  nokkurn  mun  milli  kynja  þar  sem  atvinnuleysi  virðist  

vera   heldur   meira   meðal   karla   og   sveifla   milli   árstíða   er   einnig   nokkuð   meiri   hjá   þeim  

(Vinnumálastofnun,  2008;  2009,  b;  2010,  a;  2011,  a).  

Atvinnuleysi   í   október   2011   var   6,8%   og   hefur   því   minnkað   á   milli   ára  

(Vinnumálastofnun,   2011,   a).   Vert   er   að   hafa   í   huga   að   samkvæmt   30.   grein   laga   um  

atvinnuleysistryggingar  nr.  54/2006  kemur  fram  að  sá  sem  er  tryggður  samkvæmt  þeim    

Mynd  1.  Atvinnuleysi  

Atvinnuleysi  á  landinu  eins  og  Vinnumálastofnun  skráir  það,  frá  maí  2008  til  september  2011,  A  er  
atvinnuleysi  alls,  B  atvinnuleysi  meðal  karla  og  C  atvinnuleysi  meðal  kvenna. 

lögum  á  rétt  á  atvinnuleysisbótum  í  þrjú  ár.  Hann  getur  áunnið  sér  rétt  að  nýju   innan  þess  

kerfis  eftir  tvö  ár  ef  hann  hefur  haft  atvinnu  í  að  minnsta  kosti  sex  mánuði.  

Atvinnuleysi   virðist   heldur   hafa   lækkað   á   undanförnum   mánuðum   þó   að   það   sé  

ennþá   hátt.   Hafa   ber   í   huga   að   mismunandi   ástæður   geta   verið   fyrir   afskráningum   af  

atvinnuleysisskrá.  Þar  má  nefna  ástæður  eins  og  að  viðkomandi  hafi  fengið  atvinnu,  flutt  úr  

landi,   farið   í   nám,   tímabundið   frí,   orðið   óvinnufær   og   því   farið   á   örorkubætur   eða   hætt  

störfum   vegna   aldurs   og   þiggur   því   ellilífeyri   eða   farið   í   tímabundin   úrræði   eins   og  

starfsþjálfun.  Árið  2010  hættu  15.609  manns  á  bótum  sem  er  mikil  hækkun   frá  árinu  2008  

þegar  5087   féllu  af  atvinnuleysisskrá.   Flestir  af  þessum  hópi   (árið  2010)   fengu  atvinnu  eða  

10.749  manns  (68,9%),  1.550  (9,9%)  fluttu  erlendis,  720  einstaklingar  fóru  í  nám  (4,6%  ),  174  

fóru   í   átaksverkefni,   þjálfun   og   úrræði   (1,1%)   og   161   einstaklingur   (1%)   missti   bótarétt  

(Vinnumálastofnun  2011,  b).  

Það  er  vert  að  skoða  aðeins  hvað  verður  um  þá  sem  detta  út  af  atvinnuleysisskrá  og  

falla  ekki  undir  ofangreind  atriði.  Samkvæmt  12.  grein  laga  um  félagsþjónustu  sveitarfélaga  

nr.  40/1991  um  kemur  fram  að  sveitarfélögum  ber  skylda  til  að  veita  atvinnulausum  aðstoð  

og  tryggja  að  þeir  geti  séð  fyrir  sér  og  fjölskyldu  sinni.  

Rannsóknir  hafa  sýnt  fram  á  tengsl  milli  atvinnuleysis  og  örorku  hér  á   landi  því   þegar  

atvinnuleysi  eykst  hefur  hópur  örorkulífeyrisþega  vaxið.  Það  er  jafnframt  nokkuð  algengt  að  

langtímaatvinnuleysi  geti  haft  neikvæð  áhrif  á  heilsu  fólks  og  jafnvel  leitt  til  örorku  (Sigurður  

Thorlacius   og   Stefán   Ólafsson,   2008;   Guðrún   Hannesdóttir,   Sigurður   Thorlacius   og   Stefán  

Ólafsson,  2010).  

Samkvæmt  tölum  frá  Vinnumálastofnun  var  fjöldi  atvinnulausra  á  aldrinum  16-­‐24  ára  

3.526  í  júní  2009,  2.438  í  júní  2010  og  2.032  í  júní  2011  þannig  að  sjá  má  að  atvinnuleysi  ungs  

fólks  hefur  minnkað  töluvert  á  milli  þessara  ára  (Vinnumálastofnun,  2010,  a).  

Ekki  er  mælanlegur  munur  á  atvinnuleysi  meðal  mismunandi  aldurshópa  hér  á  landi  en  

þó   eru   þeir   sem   komnir   eru   á   sextugsaldurinn   lengur   atvinnulausir   en  þeir   sem   yngri   eru.  

Þannig  benda  slíkar  tölur  til  að  eftir  því  sem  fólk  er  eldra,  því  erfiðara  getur  reynst  að  fá  vinnu  

á  ný  (Vinnumálastofnun,  2009,  a).  Árið  2002  var   langtímaatvinnuleysi  einnig  algengt  meðal  

þeirra   sem   eldri   voru   og   því   virðist   það   ekki   vera   nýjung   hér   á   landi   (Vinnumálastofnun,  

2004).  

Þær  upplýsingar  sem  fengust  hér  á  landi  um  menntunarstig  atvinnulausra  leiddu  í  ljós  

að  tengsl  eru  á  milli  atvinnuleysis  og  menntunar.  Flestir  þeirra  sem  eru  án  atvinnu  hafa  litla  

sem  enga  menntun   að  baki,   það   er   hafa   lokið   grunnskólaprófi   eða  ekki   klárað   skyldunám.  

Atvinnuleysi  hefur  aukist  á  undanförnum  árum  en  þó  hefur  atvinnuleysi  eftir  menntunarstigi  

verið   nokkuð   svipað   á  milli   ára   eins   og   sjá  má   í   skýrslum  Vinnumálastofnunar   frá   árunum  

2002   og   2008   (Vinnumálastofnun,   2004;   Vinnumálastofnun,   2009,   a).   Hlutfall   einstaklinga  

með  litla  menntun  er  hátt  meðal  atvinnulausra  en  það  fer  minnkandi  eftir  því  sem  menntun  

einstaklinganna   er   meiri.   Atvinnuleysi   jókst   á   milli   áranna   2007   og   2010   og   var   það   ekki  

einungis   hjá   þeim   sem   voru  með   lágmarksmenntun   heldur   einnig   hjá   háskólamenntuðum  

einstaklingum,   þó   svo   að   fyrri   hópurinn   sé   mun   fjölmennari   (Vinnumálastofnun,   2009,   a;  

Vinnumálastofnun,  2010,  b).  

Erlendis  hefur  áhrif  menntunar  á  atvinnuleysi  verið  skoðuð,  meðal  annars  í  rannsókn  

sem   náði   til   fimmtán   landa   víða   um   Evrópu   og   voru   þátttakendur   yfir   hálf   milljón  

einstaklinga.  Niðurstöður   rannsóknarinnar   sýndu   að   eftir   því   sem  einstaklingar   voru  meira  

menntaðir   voru   meiri   líkur   til   þess   að   þeir   fengju   aftur   atvinnu   (Kulik,   2000;   Núñez   og  

Livanos,  2010).  

2.2.3  Afleiðingar  atvinnuleysis  

Þegar  fólk  missir  atvinnu  getur  það  haft  áhrif  á  fleiri  en  þann  sem  missir  atvinnuna  og  má  þar  

nefna  maka  og  aðra  fjölskyldumeðlimi.  Til  að  hægt  sé  að  átta  sig  á  þörf  einstaklingsins  fyrir  

aðstoð   er   mikilvægt   að   hafa   heildarsýn   að   leiðarljósi.   Með   því   að   nota   heildarsýnina   er  

möguleiki   á   að   skoða   fjölskyldutengsl   og   félagslegar   aðstæður   fólks   og   nýta   sér   þær  

upplýsingar  á  markvissan  hátt  (Halldór  Sigurður  Guðmundsson,  2006).  

Það  að  missa  atvinnu  getur  haft  víðtæk  áhrif  á  fólk.  Til  marks  um  það  má  nefna  kvíða  

og  þunglyndi  ásamt  heilsubresti  þar  sem  atvinnuleysi  getur  leitt  til  minni  hreyfingar,  aukinnar  

neyslu  vímugjafa  og  óhollari  fæðu.  Atvinnuleysi  getur  einnig  haft  áhrif  á  fjárhag  einstaklings  

sem   getur   valdið   því   að   fólk   sækir   sér   síður   heilbrigðisþjónustu.   Fólk  missir   oft   tengsl   við  

fyrrum   starfsfélaga   og   getur   atvinnuleysi   haft   neikvæð   áhrif   á   tengsl   innan   fjölskyldna  

(Sigurður  Thorlacius  og  Stefán  Ólafsson,  2008).  

Afleiðingar   atvinnuleysis   hafa   verið   rannsakaðar   af   mörgum   fræðimönnum.   Meðal  

annarrra   gerðu   Straussner   og   Phillips   (1999)   rannsókn   sem   sýndi   að   þeir   sem   verða   fyrir  

atvinnumissi  sýna  sambærileg  viðbrögð.  Þeir  settu  viðbrögð  þessi  niður  í  sjö  eftirfarandi  stig.  

Fyrsta  stigið.  Áfall,  reiði  og  svik  eru  oft  fyrstu  viðbrögð  við  því  að  missa  vinnuna.  

  

Annað  stigið.  Vonin  um  að  finna  nýtt  starf  sambærilegt  því  gamla  er  til  staðar,  einnig  vonin  

um  að  um  tímabundið  ástand  sé  að  ræða.  

  

Þriðja   stigið.  Hlutir   fara   að   taka  breytingum   innan   fjölskyldunnar.  Börn  á  heimilunum   taka  

eftir  breytingum  og  sýna  misjafna  hegðun,  allt  frá  því  að  veita  meiri  aðstoð  heima  fyrir  yfir  í  

að   sýna   verri   hegðun   en   áður   hefur   sést.   Konur   sem  missa   atvinnu   fara  margar   í   hlutverk  

húsmóðurinnar  og  þeir  karlmenn  sem  missa  vinnu  finna  fyrir  breyttu  hlutverki  heima  fyrir  og  

fara  að  gera  hluti  sem  þeir  hafa  jafnvel  aldrei  hugsað  um  áður  eins  og  að  annast  meira  um  

börnin  sín,  sinna  eldamennsku  og  innkaupum.  Margir  finna  einnig  fyrir  minni  stuðningi  heima  

fyrir  en  fyrir  atvinnumissinn.  

  

Fjórða  stigið.  Atvinnuleysið  fer  að  hafa  meiri  áhrif  á  fjárhag  fjölskyldunnar.  Sá  aðili  sem  enn  

hefur   vinnu,   vinnur  meira  og  unglingar   á  heimilunum   fá   sér   aukavinnu  með   skóla   til   að   fá  

meiri  tekjur  inn  á  heimilið.  Þannig  eykst  álag  á  fjölskyldumeðlimi.  

  

Fimmta   stigið.   Félagsleg   einangrun   og   biturð   verður   meira   áberandi   en   áður.   Fólk   finnur  

meira   fyrir   félagslegri   einangrun   eftir   því   sem   atvinnuleysi   dregst   á   langinn   og   innkoma  

minnkar.  Um  leið  minnkar  þolinmæði  fjölskyldunnar  gagnvart  þeim  sem  er  án  atvinnu.  

  

Sjötta   stigið.   Þunglyndi,   vonleysi   og   örvænting   er   oft   mikil.   Sumir   auka   drykkju,   auka  

netnoktun,  sjónvarpsgláp  og  svefn.  Sá  atvinnulausi  er  búinn  að  missa  vonina  um  að  fá  vinnu  

á  ný.  Þessi  breytta  hegðun  hefur  slæm  áhrif  á  makann  sem  er  útivinnandi  og  reiði,  stress  og  

vanlíðan  eykst  og  þolimæðin  fer  sífellt  minnkandi.  

  

Sjöunda   stigið.   Hér   er   svo   komið   að   líkamleg   og   andleg   heilsa   versnar   til   muna.   Sá  

atvinnulausi  hefur  verið  án  atvinnu  í  meira  en  eitt  ár.  Langtíma  áhrif  atvinnuleysis  eru  farin  

að  hafa  verulega  neikvæð  áhrif  á  líf  fjölskyldunnar.  Tíðni  skilnaða  eða  framhjáhalds  eykst  og  

skapar  upplausn  hjá  sumum  fjölskyldum.  

Þessar  niðurstöður  benda  til  þess  að  eftir  því  sem  atvinnuleysið  varir   lengur  versnar  

andleg  líðan  fólks.  Þá  hefur  hún  ekki  einungis  áhrif  á  þann  sem  missir  atvinnuna  heldur  einnig  

á  fjölskylduna  og  þá  sem  standa  viðkomandi  næst.  

Rannsókn   sem   gerð   var   í   Svíþjóð   á   áhrifum  atvinnuleysis   á   einstaklinginn   og   heilsu  

hans  sýndi  að  atvinnuleysi  hefur  neikvæð  áhrif.  Ekki  virtist  hægt  að  tengja  það  við  kyn,  aldur  

eða   menntun   nema   að   litlu   leyti   (Åhs   og   Westerling,   2005).   Út   frá   niðurstöðum   þeirra  

rannsókna   sem  gerðar  hafa   verið  er   ekki   hægt   að  alhæfa   að  munur   sé   á  milli   kynja  þegar  

kemur   að   líðan   þeirra   sem   misst   hafa   atvinnu,   þó   sýna   fleiri   rannsóknir   að   munur   sé   á  

kynjum   þegar   kemur   að   áhrifum   atvinnuleysis.   Waters   og   Moore   (2002)   og   Lucas,   Clark,  

Georgellis  og  Diener  (2004)  fjalla  um  rannsóknir  sem  sýndu  að  karlmenn  og  konur  bregðast  

ólíkt  við  atvinnuleysi.  Karlmenn  finni  fyrir  meira  álagi,  meiri  spennu  og  finni  fyrir  meiri  þreytu  

en  konur   sem  eru  án  atvinnu.  Gallie  og  Paugman   (2004)  greina  einnig   frá  því  að  karlmenn  

sem  misst  hafa  atvinnu  virðast  finna  fyrir  meira  álagi  en  konur.  Margar  rannsóknir  hafa  sýnt  

fram   á   að   atvinnuleysi   getur   haft   áhrif   á   andlega   líðan   fólks.   Einnig   hefur   komið   fram   að  

líkamleg  heilsa  atvinnulausra  var  verri  en  þeirra  sem  hafa  vinnu.  Þessir  þættir  versna  eftir  því  

sem   atvinnuleysistími   fólks   lengist   (McKee-­‐Ryan,   Song,  Wanberg   og   Kinicki,   2005;   Poul   og  

Moser,  2009).  Einnig  hafa  rannsóknir  sýnt  að  þeir  sem  hafa  verið  atvinnulausir   í  eitt  ár  eða  

lengur  sýna  fleiri  merki  um  aukið  álag  en  þeir  sem  hafa  verið  án  atvinnu  skemur  en  eitt  ár  

(Gallie   og   Paugam,   2004).   Þessir   þættir   geta   leitt   til   aukinnar   sjálfsvígshættu   (McKee-­‐Ryan  

o.fl.,   2005;   Butterworth,   Fairkweather,   Anstey   og  Winston,   2006;   Scanlan   o.fl.,   2011).   Þeir  

einstaklingar  sem  upplifa  félagslegan  stuðning  á  meðan  að  atvinnuleysi  varir  hafa  að  jafnaði  

betri   líkamlega   og   andlega   heilsu.   Þannig  má   sjá   að   slíkur   stuðningur   getur   skipt   sköpum  

þegar  kemur  að  líðan  fólks  (McKee-­‐Ryan  o.fl.,  2005).  Samkvæmt  Bjarnason  og  Sigurdardottir  

(2003)  getur  það  haft  áhrif  á  líðan  ungs  fólks  án  atvinnu  hvort  það  fær  stuðning  frá  foreldrum  

eða  ekki.  Þá  virðist  sem  stúlkum  líði  mun  betur  fái  þær  slíkan  stuðning  frá  sínum  nánustu.  

Rannsókn  sem  framkvæmd  var  í  Danmörku,  Finnlandi,  Noregi,  Skotlandi,  Svíþjóð  og  á  

Íslandi  og  náði  til  einstaklinga  á  aldrinum  18-­‐24  ára  sem  verið  höfðu  án  atvinnu  í  að  minnsta  

þrjá   mánuði   leiddi   í   ljós   að   minna   andlegt   álag   virtist   vera   á   dönsku   þátttakendunum   á  

meðan  að  hærra  hlutfall   íslensku  þátttakendanna  sýndu  einkenni  meira  álags.  Þá  kom  í  ljós  

að  þátttakendur  frá  Íslandi  og  Skotlandi  sem  höfðu  verið  án  atvinnu  lengi,  virtust  einnig  hafa  

minni  menntun  en  aðrir.  Að  auki   kom  fram  að  einstaklingar   sem   fóru   í  nám  upplifa  minna  

álag  en  sá  hópur  sem  ekki  fór  í  nám  (Bjarnason  og  Sigurdardottir,  2003).  

Ef   skoðaðar   eru   rannsóknir   á   ungu   atvinnulausu   fólki   sýna   þær   að   ungt   fólk   hefur  

áhyggjur   af   framtíðinni   alveg   eins   og   þeir   sem   eldri   eru.   Þeir   yngri   sem   hafa   hætt   í   skóla  

virðast  hafa  miklar  áhyggjur  af  því  þar  sem  þeir  hafi  minni  líkur  á  að  fá  vinnu  en  ef  þeir  hefðu  

menntað  sig  meira  (Hannan,  Óriain  og  Whelan,  1997;  Schaufeli,  1997).  

Það   er  mikilvægt   að   átta   sig   á   því   að   fólk   upplifir   atvinnumissi   á   ólíkan  máta.   Þeir  

einstaklingar  sem  ná  að  halda  sér  virkum  á  meðan  að  atvinnuleysi  stendur  yfir  eru  að  jafnaði  

hamingjusamari  og   líður  almennt  betur  en  þeir  sem  ekki  gera  það.  Það  hentar  mörgum  að  

komast  út  á  meðal   fólks  og  minnka  þannig   líkurnar  á   félagslegri  einangrun  (Lind  og  Møller,  

2006).  

Hér  á   landi  var  gerð  rannsókn  þar  sem  markmiðið  var  að  meta  stöðu,  þarfir  og  getu  

einstaklinga  án  atvinnu.  Markhópurinn  var  einstaklingar  sem  höfðu  verið  atvinnulausir  í  sex  

mánuði   eða   lengur.   Þátttakendur   voru   valdir   af   ráðgjöfum   Vinnumálastofnunar,   jafnframt  

var   rætt  við  aðstandendur  þeirra.  Rannsóknin  sýndi  að   langtímaatvinnuleysi  hefur  almennt  

neikvæð   áhrif   á   einstaklinginn.   Andleg   og   líkamleg   heilsa   fólks   versnar,   fjárhagsleg   staða  

versnar,  fólk  finnur  fyrir  meira  álagi  en  áður,  líðan  fólks  versnar  og  samskipti  við  annað  fólk  

minnkar.  Einnig  kom  fram  að  mat  fólksins  á  erfiðleikum  þess  að  vera  án  atvinnu  var  ólíkt  á  

meðal   atvinnulausra   og   aðstandenda   þeirra.   Aðstandendur   mátu   stöðu   þess   atvinnulausa  

ekki   eins   slæma   og   þeir   gerðu   sjálfir.   Helsti   munur   milli   kynja   í   rannsókninni   fólst   í   að  

karlmenn  glímdu  helst  við  kvíða  og  þunglyndi,  þeir  sýndu  oftar  hlédrægni  og  andfélagslega  

hegðun.   Konur   höfðu   lítið   sjálfsmat   en   einnig   glímdu   þær   við   kvíða   og   þunglyndi   ásamt  

líkamlegri  vanlíðan  (Halldór  S.  Guðmundsson,  2008).  

Árið   1993   stóð   félagsmálaráðuneytið   fyrir   rannsókn   í   samráði   við   Samtök  

atvinnulausra,   Alþýðusamband   Íslands   og   fleiri.   Markmið   rannsóknarinnar   var   að   lýsa  

aðstæðum   og   högum   atvinnulausra.   Úrtakið   var   1000   manns   sem   voru   án   atvinnu   um  

áramótin  1992-­‐1993.  Rannsóknin   sýndi   að  eftir  því   sem  atvinnuleysi   varir   lengur   eru  meiri  

líkur  á  neikvæðum  áhrifum  eins  og  verri  fjárhagsstöðu  og  verri  andlegri  heilsu.  Einnig  kom  í  

ljós  að  atvinnuleysi  virðist  leggjast  þyngst  á  fólk  á  aldrinum  18-­‐29  ára  og  fólk  sem  er  minna  

menntað   (Guðbjörg  Andrea   Jónsdóttir   og   Stefán  Ólafsson,   1993).   Þó   að  þessi   rannsókn   sé  

ekki   nýleg   benda   niðurstöðurnar   þó   til   að   atvinnuleysi   hafi   almennt   neikvæð   áhrif   á  

einstaklinginn  eins  og   nýlegar   erlendar   rannsóknir   hafa   sýnt   fram  á   (Straussner   og   Philips,  

1999;  Gallie  og  Paugam,  2004).  

2.2.3.1  Félagsleg  staða  atvinnuleitenda  

Rauði   kross   Íslands   lét   gera   könnun   árið   2010   til   að   fá   betri   yfirsýn   yfir   hvaða   hópar  

þjóðfélagsins  stæðu  höllum  fæti.  Þar  var  reynt  að  hafa  hóp  þátttakenda  sem  fjölbreyttastan  

til   að   niðurstöðurnar   gætu   endurspeglað   fólkið   í   landinu.   Jafnframt   var   leitað   eftir   áliti  

félagsráðgjafa,   sálfræðinga,   lækna,   hjúkrunarfræðinga,   námsráðgjafa,   kennara,   presta,  

skólastjóra,  ýmissa  sérfræðinga  í  málefnum  öryrkja  og  innflytjenda  ásamt  starfsmönnum  hjá  

félagsþjónustu  sveitarfélaga  og  hjálparsamtaka.  Ofangreindir  aðilar  mátu  stöðu  þeirra  hópa  

sem  til  þeirra   leita  og  var  bæði  stuðst  við  viðtöl  og  netkönnun.  Samkvæmt  könnuninni  eru  

fimm  hópar  sem  standa  verst  og  eru  það  atvinnuleitendur,  innflytjendur,  einstæðir  foreldrar,  

barnafjölskyldur,   öryrkjar   og   ungt   fólk.   Samkvæmt   þátttakendum   könnunarinnar   voru   það  

atvinnuleitendur   sem   standa   hvað   verst   í   samfélaginu,   þeir   búa   margir   hverjir   við   mestu  

óvissu   varðandi   vinnumöguleika   og   erfitt   getur   verið   fyrir   þá   að   ná   endum   saman  

fjárhagslega  þar   sem   tekjur   hafa   oftast  minnkað   til  muna.   Þessir   þættir   geta   síðan   leitt   til  

þess  að  andleg  líðan  versni  og  hætta  eykst  á  félagslegri  einangrun.  Þeir  sem  eru  án  atvinnu  

upplifa  sumir  vonleysi,  kvíða  og  þunglyndi.  Innan  þessa  hóps  virðast  þeir  verst  settir  sem  hafa  

minnsta   menntunarstigið   en   það   er   einnig   stærsti   hópurinn   á   atvinnuleysisskrá.   Þeir  

einstaklingar  sem  eiga  börn  og  eru  án  atvinnu  eiga  einnig  oft  erfitt  með  að  ná  endum  saman  

vegna  fjárskorts  (Rauði  kross  Íslands,  2010,  b).  

2.2.3.2  Félagsleg  einangrun  

Samkvæmt   rannsókn  Bjarnason  og   Sigurdardottir   (2003)   getur   félagslegur   stuðningur   skipt  

miklu  máli  fyrir  ungt  fólk  sem  misst  hefur  atvinnu.  Þeir  einstaklingar  sem  finna  fyrir  stuðningi  

sinna  nánustu,  fjölskyldu,  vina  og  frá  samfélaginu  eru  líklegri  til  að  líta  jákvæðum  augum  til  

framtíðar  en  þeir  sem  ekki  njóta  slíks  stuðnings.  

Einstaklingar   sem   fá   sterkan   félagslegan   stuðning   og   tækifæri   til   að   nýta   tíma   sinn   í  

eitthvað   uppbyggilegt   meðan   atvinnuleysi   varir,   öðlast   betra   sjálfálit,   finna   fyrir   minni  

togstreitu,  finnast  þeir  frekar  vera  metnir  að  verðleikum  og  sjá  meiri  tilgang  í  lífinu  heldur  en  

þeir   sem   ekki   fá   þennan   stuðning   (McArdle,   Waters,   Briscoe   og   Hall   2007;   Scanlan   o.fl.,  

2011).  

Samkvæmt  Åhs  og  Westerling  (2005)  eru  þeir  sem  eldri  eru  taldir  í  meiri  hættu  með  að  

einangrast   félagslega   þegar   atvinnuleysi   er   til   staðar   þar   sem   þeir   yngri   hafa   oft   sterkari  

félagslega   stöðu.   Utanaðkomandi   félagslegur   stuðningur   er   því   talinn   skipta   máli   til   að  

sporna  við  félagslegri  einangrun  fólks  sem  hefur  misst  atvinnu.  

  Einstaklingar  sem  missa  atvinnu,  missa  ekki  einungis  vinnuna  heldur  missa  þeir  einnig  

tengsl   sem   að   þeir   hafa   haft   við   fólk   sem   tengist   vinnunni.   Þannig   eru   þeir   ekki   lengur   í  

samskiptum  við  vinnufélagana  og  geta  fundist  þeir  utanveltu.  Fjármagn  sem  fólk  hefur  á  milli  

handanna  minnkar  oftast,  þannig  hefur  fólk  ekki  tök  á  að  gera  það  sem  þeim  þótti  eðlilegt  að  

gera  áður.  Því  má  sjá  að  sá  sem  missir  atvinnu  þarf  að  takast  á  við  ýmsar  breytingar  sem  geta  

tekið  á  andlega  og  félagslega  (Gallie  og  Paugam,  2004).  

2.2.4  Úrræði  fyrir  atvinnulausa  

Ýmsir  möguleikar  eru  til  fyrir  það  fólk  misst  hefur  atvinnuna  til  að  halda  sér  virkum  á  meðan  

á  atvinnuleit  stendur  meðal  annars  með  því  að  sækja  sér  ýmis  námskeið.  Vinnumálastofnun  

hefur  boðið  fólki  á  atvinnuleysisskrá  uppá  ýmis  námskeið  og  virkni,  bæði  fyrir  ungt  fólk  og  þá  

sem  eldri   eru.   Einnig  hafa   fleiri  boðið  uppá   slík   úrræði.  Hér   verður   farið   yfir   helstu  úrræði  

sem  atvinnuleitendum  hér  á   landi  stendur  til  boða.  Þetta  er  ekki   tæmandi   listi  en  gefur  þó  

hugmynd   um   það   sem   er   í   boði.   Byrjað   verður   að   skoða   úrræði   og   réttindi   atvinnulausra  

erlendis  áður  en  Ísland  er  skoðað.  

2.2.4.1  Virkniúrræði    

Stefnur  á  milli  landa  geta  verið  ólíkar  í  málefnum  atvinnulausra.  Í  Finnlandi  hefur  verið  rekin  

ákveðin  velferðarstefna  síðan  árið  1980  sem  virkjar  atvinnuleitendur  með  ýmis  konar  fræðslu  

og  möguleikum  á  aukinni  menntun.  Þegar  atvinnuleysi  jókst  til  muna  í  Finnlandi  upp  úr  1990  

jókst  þörfin  sem  og  nýtingin  á  þessum  úrrræðum  (Genova,  2008).   Í  Danmörku  og  Bretlandi  

hefur  stefna  fyrir  fólk  án  atvinnu  verið  í  þróun.  Þar  er  lögð  áhersla  á  að  þjónusta  og  úrræði  

séu  að  nýtast  fólki  sem  virkniúrræði  en  bæði  þessi  lönd  eru  sammála  um  mikilvægi  þess  að  

atvinnulausir   séu   virkir   í   samfélaginu.   Þannig   er   reynt   að   koma   í   veg   fyrir   félagslega  

einangrun,  þunglyndi  og  aðra  neikvæða  þætti  sem  fylgt  geta  atvinnuleysi.  Það  er  þó  misjafnt  

hvernig   virkniúrræði   eru   notuð   og  má   þar   nefna   að   í   Danmörku   og   Bretlandi   er   ungt   fólk  

skikkað   til   að   nýta   sér   virkniúrræði   sem   í   boði   eru   hjá   hinu   opinbera,   annars   missir   það  

atvinnuleysisbæturnar   tímabundið.   Sá   missir   getur   verið   allt   frá   tveimum   vikum   uppí   26  

vikur,  eftir  því  hversu  oft  viðkomandi  neitar  úrræðum  (Lindsay  og  Mailand,  2004).  Ákveðinn  

réttindamissir  er  einnig  fyrir  hendi  hér  á  landi  í  vissum  tilvikum.  Samkvæmt  57.  grein  laga  um  

atvinnuleysistryggingar   nr.   54/2006,   kemur   fram   að   einstaklingur   sem   hefur   verið   á  

atvinnuleysisbótum   í   fjórar  vikur   í  það  minnsta  og  hafnar  síðan  atvinnu  sem  honum  býðst,  

getur  átt  von  á  að  missa  rétt  sinn  til  bóta.  Sá  bótamissir  getur  staðið  í  tvo  mánuði.  

  Virkniúrræðin   í   Bretlandi   og   Danmörku   geta   verið   fjölbreytt,   allt   frá   styttri  

námskeiðum   til   aukinnar  menntunar   eða   til   starfa   innan   frjálsra   félagasamtaka.   Stjórnvöld  

beggja  þessara   landa  hafa  á  undanförnum  árum  verið  að  þróa  þau  virkniúrræði  sem  í  boði  

eru   til   að   koma   sem   best   til   móts   við   atvinnulaust   fólk   og   reyna   þannig   að   sporna   við  

langtíma  atvinnuleysi   (Lindsay  og  Mailand,  2004).   Samskonar  úrræði  eru   í  boði  hér  á   landi  

þegar  kemur  að  virkniúrræðum  fyrir  fólk  án  atvinnu;  aukin  menntun,  ýmis  námskeið  og  störf  

innan   frjálsra   félagasamtaka   eins   og   Rauða   kross   Íslands   (Félags-­‐   og  

tryggingamálaráðuneytið,  2009).  

Sú   reynsla   sem   Ísland   og   aðrar   Norðurlandaþjóðir   hafa   öðlast   þegar   kemur   að  

atvinnuleysi  og  félagslegri  virkni  atvinnulausra,   stendur  upp  úr  mikilvægi  þess  að  skipulögð  

starfsemi  sé  í  boði  fyrir  atvinnuleitendur  og  þá  sérstaklega  fyrir  ungt  fólk  með  litla  menntun.  

Þar  má  nefna  starfsemi  eins  og  ýmis  námskeið  sem  hafa  það  að  markmiði  að  efla  almenna  

virkni   sem   stuðlar   að   betri   líðan   einstaklingsins.   Einnig   er   talið  mikilvægt   að   virkja   fólk   til  

náms   og   þá   sérstaklega   ungt   fólk.   Árið   2009   kortlagði   vinnuhópur   á   vegum   félags-­‐   og  

tryggingamálaráðuneytis  aðstæður  atvinnuleitenda.  Þar  kom  fram  að  þeir  aðilar   sem  vinna  

að  málefnum  atvinnulausra  þyrftu  að  samhæfa  betur  sitt  starf.  Einnig  þyrftu  ákveðnir  aðilar  

að  halda  utan  um  þau  menntunar-­‐  og   virkniúrræði   sem  ætluð   séu  atvinnulausum,  einkum  

þeim  sem  eru  ekki   í  námi  og  eiga  ekki   rétt  á  atvinnuleysisbótum.  Vinnuhópurinn  ákvað  að  

taka  viðtöl  við  ungt  fólk  án  atvinnu  á  aldrinum  18-­‐24  ára.  Niðurstöður  viðtalanna  leiddu  í  ljós  

að   ungt   fólk   hafði   verið   afskiptalaust   hjá   Vinnumálastofnun   í   lengri   tíma.   Fólkið   fann   fyrir  

deyfð,  rótleysi  og  minnkandi  frumkvæði.  Það  virtist  ekki  vita  hvaða  virkniúrræði  því  stæði  til  

boða.  Reykingar  höfðu  aukist  innan  hópsins  og  röskun  orðið  á  svefnvenjum  en  samskipti  við  

aðra  höfðu  ekki  minnkað  (Félags-­‐  og  tryggingamálaráðuneytið,  2009).  Fleiri  rannsóknir  hafa  

sýnt  að  virkni  einstaklingra  án  atvinnu  hefur  jákvæð  áhrif  á  þann  sem  er  atvinnulaus.  Hér  á  

landi  var  gerð  rannsókn  þar  sem  skoðuð  voru  áhrif  starfsendurhæfingar  á  fátækt,  félagslega  

einangrun  og  virkni.  Helstu  niðurstöður  þeirrar  rannsóknar  voru  að  virkni  hefur  jákvæð  áhrif  

á  einstaklinga  og  dregur  úr  félagslegri  einangrun.  Jafnframt  leiddi  rannsóknin  í  ljós  að  virkni  

fólks   jókst   við   starfsendurhæfingu   sem   aftur   hafði   þau   áhrif   að   fólk   leit   mun   jákvæðari  

augum   á   framtíð   sína   (Halldór   S.   Guðmundsson,   Atli   Hafþórsson,   Bryndís   Elfa  

Valdemarsdóttir,  Kristján  Már  Magnússon  og  Guðný  Björk  Eydal,  2011).  

Ekki  er  úr  miklu  að  moða  þegar  kemur  að  því  að   finna   rannsóknir  á   virkniúrræðum  

fyrir   atvinnulausa   á   vegum   félagasamtaka   þar   sem   sjálfboðastörf   eru   í   fararbroddi.   Fleiri  

rannsóknir  finnast  um  áhrif  virkniúrræða  á  vegum  opinberra  aðila  og  mörg  lönd  hafa  þróað  

ákveðnar  stefnur  þegar  kemur  að  úrræðum  fyrir  fólk  án  atvinnu.  

Valdefling  og  virkni  haldast  í  hendur  og  hægt  er  að  nota  valdeflingu  í  starfi  með  fólki  

sem  misst  hefur  atvinnu.  Hafa  miðstöðvar  verið  opnaðar  í  þeim  tilgangi  að  nýta  valdeflingu  

til  að  virkja  og  efla  fólk  í  atvinnuleit,  auka  menntun,  veita  ýmsa  þjálfun  (Tomlinson  og  Egan,  

2002).  

Þegar  einstaklingur  missir  atvinnu  er  talið  mikilvægt  að  hann  fái  stuðning  við  hæfi.  Þá  

er   stuðningur   frá   fjölskyldu   og   nánasta   umhverfi   talin   skipta  miklu  máli   til   að   viðkomandi  

haldist   virkur.   Félagslega   virkni   er   einnig   hægt   að   styðja  með   þátttöku   í   félagasamtökum.  

Talið  er  skipta  máli  að  félagasamtök  standi  ekki  ein  í  að  veita  atvinnulausum  stuðning  heldur  

þurfi  hið  opinbera  að  vera  tilbúið  til  að  bregðast  við  þegar  þörf  þykir,  þannig  ber  ekki  einn  

aðili  alla  ábyrgð  í  þessum  málum  (Genova,  2008).  

2.2.4.2  Vinnumálastofnun  

Samkvæmt   5.   grein   reglugerðar   um   þátttöku   atvinnuleitenda   sem   tryggðir   eru   innan  

atvinnuleysistryggingakerfisins   í   vinnumarkaðsaðgerðum   og   um   búferlastyrki   nr.   012/2009  

kemur   fram   að   þeir   sem   misst   hafa   atvinnu   hér   á   landi   hafa   þann   möguleika   að   gera  

námssamning  við  Vinnumálastofnun.  Þannig  hefur  viðkomandi  tækifæri  til  að  stunda  nám  og  

er   það   gert   í   samráði   við   ráðgjafa   Vinnumálastofnunar.   Til   að   slíkt   sé   mögulegt   þarf  

viðkomandi   að   hafa   stundað   vinnu   á   Íslandi   í   að   minnsta   kosti   eitt   ár   áður   en   kom   til  

atvinnuleysis.  Þetta  er  möguleiki  fyrir  þá  sem  ráðgjafar  Vinnumálastofnunar  telja  að  henti  og  

þá   eru   ekki   taldar   líkur   á   að   viðkomandi   fái   atvinnuboð   á   næstunni.   Samkvæmt   12.   grein  

sömu   reglugerðar  kemur  einnig   fram  að  Vinnumálastofnun  sé  heimilt  að  gera   samning  við  

fyrirtæki   eða   stofnun   þar   sem   einstaklingur   á   atvinnuleysisbótum   fær   reynsluráðningu.  

Einnig   hefur   Vinnumálastofnun   samkvæmt   6.   grein   sömu   reglugerðar,   þann  möguleika   að  

gera   starfsendurhæfingarsamning   við   atvinnuleitanda   og   einnig   er   möguleiki   fyrir  

atvinnuleitanda   að   taka   þátt   í   sjálfboðastarfi   með   frjálsum   félagasamtökum   þar   sem   slíkt  

telst  til  vinnumarkaðsúrræða  samkvæmt  12  gr.  laga  um  vinnumarkaðsaðgerðir  nr.  55/2006.  

Þá   er   gerður   samningur   á   milli   Vinnumálastofnunar,   frjálsu   félagasamtakanna   og  

atvinnuleitanda  en  jafnframt  er  tekið  fram  að  hann  skuli  halda  leit  sinni  áfram  að  atvinnu.  Fer  

það   saman  við   lög  um  atvinnuleysistryggingar  nr.  54/2006.   Í   samræmi  við  þetta  ákvæði  er  

samningur   Rauðakrossins   og   Vinnumálastofnunar   um   aðstöðu   stofnunarinnar   í  

Rauðakrosshúsunum.  

Þegar  fólk  missir  atvinnuna  þá  getur  verið  gott  að  hafa  góðan  aðgang  að  upplýsingum  

um  frístundir  og  námskeið  sem  kosta  lítið  eða  ekkert.  Rauði  kross  Íslands  hefur  í  samstarfi  við  

SÍBS  og  Háskóla  Íslands  kortlagt  upplýsingar  sem  gætu  nýst  fólki  og  birt  í  bæklingi  sem  heitir  

SÍBS.   Þar   fást   upplýsingar   um   hvaða   úrræði   Vinnumálastofnun   hefur   upp   á   að   bjóða,  

upplýsingar   um   atvinnuleysisbætur,   menntun   og   fræðslu,   upplýsingar   um   þjónustu-­‐   og  

vinnumiðstöðvar,   ýmis   námskeið,   fyrirlestra   og   líkamsrækt.   Þar   eru   einnig   upplýsingar   um  

félagasamtök,  tómstundir,  ráðgjöf  af  ýmsu  tagi,  meðal  annars  sálfræðilega  ráðgjöf,  þjónustu  

stéttarfélaga  og  margt  fleira  (Rauði  kross  Íslands  og  SÍBS,  2011).  

Þeir   einstaklingar   sem   eru   án   atvinnu   geta   sinnt   sjálfboðastörfum,   til   dæmis   fyrir  

Rauða  krossinn  og  fengið  atvinnuleysisbætur  á  sama  tíma  en  þetta  er  eitt  af  þeim  úrræðum  

sem  Vinnumálastofnun  býður  upp  á  fyrir  atvinnuleitendur.  Þetta  úrræði  hefur  nýst  mörgum  

vel  ásamt  því  að  algengt  er  að  fólk  fái   launaða  vinnu  fljótlega  eftir  að  sjálfboðastörf  hefjast  

(Félags-­‐  og  tryggingamálaráðuneytið,  2009).  

2.2.4.3  Ungt  fólk  til  athafna  

Ungt  fólk  til  athafna  er  virkniverkefni  fyrir  unga  atvinnuleitendur  og  var  stofnað  í  byrjun  árs  

2010.   Rauði   kross   Íslands   og   Vinnumálastofnun   gerðu   samning   sín   á   milli   um   að   tryggja  

sjálfboðastörf  fyrir  unga  atvinnuleitendur  á  aldrinum  18   -­‐  24  ára.  Verkefnið  er  hluti  af  átaki  

félags-­‐   og   tryggingamálaráðuneytisins   og   Vinnumálastofnunar   og   kallast   Ungt   fólk   til  

athafna.   Þeir   sem   tóku   þátt   í   verkefninu   fengu   þjálfun   til   að   sinna   ýmsum  

sjálfboðaliðaverkefnum  hjá  deildum  Rauða  krossins.  Verkefninu  var  ætlað  að  auka  virkni  og  

starfshæfni   ungs   fólks   án   atvinnu   og   um   leið   reynt   að   minnka   líkur   á   félagslegum   og  

heilsufarslegum  afleiðingum   sem  geta   fylgt   atvinnuleysi   til   langs   tíma   (Rauði   kross   Íslands,  

2010,  a).  

Samkvæmt  könnun  sem  var  gerð  hér  á  landi  fyrir  Rauða  kross  Íslands  kemur  fram  að  

ungt   atvinnulaust   fólk   án  menntunar   er   í   meiri   hættu   en   aðrir   að   eiga   erfitt   uppdráttar   í  

framtíðinni.  Margt  ungt  fólk  hefur  ekki  tækifæri  til  menntunar  sökum  efnahags  eða  ónógrar  

hvatningar  og  getur  átt   í  erfliðleikum  með  að  skapa  sér  góða   framtíð  og  öryggi.  Einnig  eru  

ungir  einstaklingar  sem  mennta  sig  en  fá  ekki  tækifæri  eftir  nám  þar  sem  enga  vinnu  er  að  fá.  

Þau   svör   sem   fengust   úr   könnuninni   voru  meðal   annars   hversu  mikilvægt   það   sé   að   veita  

fólki   tækifæri   til   að   komast  út   á   vinnumarkaðinn  og   veita   einstaklingsmiðaðan   stuðning   til  

fólks  hvort  sem  það  hefur  dottið  út  af  vinnumarkaðnum  í  lengri  eða  skemmri  tíma.  Einnig  er  

talið  mikilvægt  að  huga  að  þeim  sem  búa  við  skerta  starfshæfni  og  ungt  fólk  sem  hefur  litla  

reynslu  af  vinnumarkaðnum  (Rauði  kross  Íslands,  2010,  b).  

Árið   2009   kom   út   skýrsla   sem   var   unnin   fyrir   félags-­‐   og   tryggingamálaráðherra   og  

mennta-­‐  og  menningarmálaráðherra  þar  sem  farið  var  yfir  ýmsar  aðgerðir  sem  gætu  virkjað  

fólk   án   atvinnu   og   gerðar   voru   tillögur   að   úrbótum.   Í   skýrslunni   kemur   fram   að   reynsla  

annarra  norrænna  ríkja  er  að  alvarlegustu  afleiðingar  atvinnuleysis  eru  meðal  fólks  með  litla  

menntun   og   ungs   fólks   sem   er   að   koma   á   vinnumarkaðinn   í   fyrsta   sinn.   Réttur   til  

atvinnuleysisbóta   gildir   í   ákveðinn   tíma   og   reynsla   nágrannaþjóða   okkar   af   langvarandi  

kreppum  sýnir  að  margir  sem  missa  atvinnuna  enda  á  örorkubótum.  Ein  ástæðan  fyrir  því  er  

sú   að   líðan   margra   sem   hafa   lengi   verið   atvinnulausir   versnar   til   muna   ásamt   því   að  

samfélagsleg  virkni  þeirra  minnkar  (Félags-­‐  og  tryggingamálaráðuneytið,  2009).  

Ýmsar   tillögur   komu   fram   í   áðurnefndri   skýrslu   um   menntunar-­‐   og   virkniúrræði.  

Meðal   þeirra   var   einstaklingsmiðuð   aðgerðaráætlun   þar   sem   hægt   væri   að   veita   þeim  

einstaklingum  sem  ekki  höfðu  lokið  fullu  framhaldsnámi  aðstoð  við  að  klára  það  eða  með  því  

að   halda   ýmis   námskeið   sem  myndu  meðal   annars   efla   virkni   og   sjálfstraust   fólks.   Annað  

úrræði   felst   í  að  koma  á  starfsþjálfun   í  hinum  ýmsu  atvinnugreinum  ásamt  því  að   fólk  hafi  

möguleika  á  að  starfa  við  sjálfboðastörf  eins  og  hjá  Rauða  krossinum,  íþróttasamtökum  eða  

björgunarsveitum.   Sú   reynsla   sem   Rauði   kross   Íslands   hefur   af   atvinnuleitendum   er   mjög  

góð.   Ein   tillaga   að   verkefni   sem   áætlað   var   að   hæfist   árið   2010   var   mentorakerfi   fyrir  

atvinnuleitendur   og   er   samstarfsverkefni   Rauða   kross   Íslands,   Eflingar-­‐stéttarfélags,  

Fræðslumiðstöðvar   atvinnulífsins,   Þjónustuskrifstofu   Vinnumálastofnunar   á  

höfuðborgarsvæðinu  og  fleiri  aðila.  Verkefnið  byggist  á  sjálfboðastarfi  þar  sem  sjálfboðaliðar  

fá   ýmsa   fræðslu   ásamt   því   að   veita   öðrum   atvinnuleitendum   aðstoð   (Félags-­‐   og  

tryggingamálaráðuneytið,  2009).  

2.2.4.4  Þor  

Vinnumálastofnun  (e.d.)  setti  af  stað  verkefni  þann  1.  ágúst  2011  sem  nefnist  ÞOR-­‐  þekking  

og  reynsla,  og  er  átak  gegn  langtímaatvinnuleysi.  Markmiðið  með  verkefninu  er  að  virkja  fólk  

sem  hefur   verið   án   atvinnu   í   þrjá  mánuði   eða   lengur   og   lögð   er   áhersla   á   að   virkja   fólk   á  

aldrinum  29  -­‐  70  ára.  Fólki  er  gefinn  kostur  á  þátttöku  í  ýmisskonar  vinnumarkaðsúrræðum  

sem  vonandi  leiða  til  aukinna  möguleika  fólks  í  atvinnuleit.  Vinnumálastofnun  er  í  samstarfi  

við  ýmis  fyrirtæki,  stofnanir  og  félagasamtök  eins  og  Rauða  kross  Íslands.  Um  70  mismunandi  

úrræði  standa  til  boða  þar  sem  reynt  er  að  höfða  til  ólíkrar  menntunar  og  reynslu  hvers  og  

eins.  Þar  má  nefna  námskeið  í  kvíðastjórnun  og  sjálfstyrkingu.  

Verkefni   þetta   samræmist   grein   númer   15   í   lögum   um   vinnumarkaðsaðgerðir   nr.  

55/2006  en  þar  er  greint  frá  því  að  stuðla  eigi  að  virkni  einstaklingsins  þannig  að  vinnufærni  

aukist  og  einstaklingurinn  verði  virkari  á  vinnumarkaðnum.  

2.3  Rauði  krossinn  

Ritgerð  þessi   fjallar  um  úrræði   sem  Rauði  kross   Íslands  býður  upp  á   í  þessum  kafla  verður  

fjallað   um   aðdraganda   að   stofnun   Alþjóða   Rauða   krossins   sem   og   stofnun   Rauða   kross  

Íslands  og  þá  þróun  sem  orðið  hefur  á  starfsemi  hans.  Grundvallarmarkmið  og  stefna  Rauða  

kross  Íslands  verður  skoðuð.  

2.3.1  Alþjóði  Rauði  krossinn  

Jean  Henry  Dunant  (1828-­‐1919)  var  svissneskur  kaupsýslumaður  sem  byrjaði  ungur  að  árum  

að  vinna  að   líknarmálum.  Árið  1859  var  hann  á   ferð   í  Solferino  héraði   sem  nú  er  á  norður  

Ítalíu  en  þar   stóð  orrusta  á  milli  Austurríkismanna  og  Frakka.  Um  40  þúsund  manns  höfðu  

fallið   í   orrustunni   og  margir   lágu   særðir,   en   í   bardaganum   börðust   í   kringum   300   þúsund  

manns.   Mannskapur   til   að   hjúkra   þeim   særðu   var   engan   veginn   nægur,   vanbúinn   og   illa  

skipulagður.   Henry   Dunant   hóf   hjálparstarf   með   óbreyttum   borgurum,   einkum   konum   úr  

nálægum  þorpum  sem  aðstoðuðu  við  að  hjúkra  þeim  særðu.  Þessar  hjálparsveitir  kölluðust  

skipti  ekki  máli  hvoru   liðinu  þeir  tilheyrðu.  Slíkt  hlutleysi  þótti  skipta  miklu  máli  svo  að  allir  

gætu  notið  aðhlynningar  og  hefur  hlutleysi  verið  einkennandi  fyrir  starfsemi  Rauða  krossins  

alla   tíð   síðan   (Árelíus  Níelsson,   1985;   Rauði   kross   Íslands,   1992;  Margrét  Guðmundsdóttir,  

2000).  

Þessi  lífsreynsla  hafði  mikil  áhrif  á  Dunant  og  árið  1862  gaf  hann  út  bók  þar  sem  hann  

lýsir  upplifun  sinni  af  þessari  orrustu  og  þeim  hörmungum  sem  henni  fylgdi.  Þar  setur  hann  

fram  hugmyndir  um  hvernig  hægt  væri  að  veita  aðstoð  á  ófriðartímum.  Árið  1864  var  haldin  

alþjóðleg  ráðstefna  þar  sem  ræddar  voru  hugmyndir  Dunants  um  það  hvernig  hægt  væri  að  

setja   á   stofn   sveitir,   skipaðar   sjálfboðaliðum,   sem   veittu   særðum   og   veikum   hermönnum  

vernd  og  hjúkrun.  Gengið  var  út  frá  að  sveitunum  yrði  veitt  friðhelgi  til  að  sinna  sínu  starfi.  

Hugmyndunum   var   vel   tekið   og   eru   þær   grundvöllur   Genfarsamninganna.   Ákveðið   var   að  

merki  Rauða  krossins  yrði  rauður  kross  á  hvítum  grunni  sem  tákn  um  friðhelgi.  Þau  ríki  sem  

höfðu   íslam   sem   trú   tóku   upp   sitt   eigið  merki,   rauðan   hálfmána.   Bæði  merkin   hafa   notið  

viðurkenningar  síðan  árið  1876.  Þannig  má  segja  að  þessar  hugmyndir  hafi  verið  upphafið  að  

Alþjóðaráði   Rauða   krossins.   Landsfélög   Rauða   krossins   eru   186   og   eru   margar   starfandi  

deildir  í  hverju  landi  fyrir  sig  (Rauði  kross  Íslands,  2010,  a).  Árið  1919  mynduðu  félög  Rauða  

hálfmánans   og   Rauða   krossins   samtök   sín   á   milli,   Alþjóðasamband   Rauða   kross   félaga.  

Nokkur   lönd   hafa   starfandi   Rauða   kross   félög   án   þess   að   hafa   notið   viðurkenningar  

Alþjóðaráðsins.  Ástæðan  er  aðallega  sú  að  þau  nota  ekki  viðurkennd  merki  og  má  þar  nefna  

Ísrael   sem  notar   rauða  Davíðsstjörnu  og   landsfélag   í  Kasakstan   sem  notar  merki   sem  sýnir  

bæði  kross  og  hálfmáni  (Margrét  Guðmundsdóttir,  2000).  

Henry  Dunant  dró  sig   í  hlé   frá  starfi   sínu  hjá  Rauða  krossinum,  en  hætti  þó  ekki  að  

vinna   að   málefnum   sem   voru   honum   kær   og   má   þar   nefna   að   hann   lét   gefa  

Genfarsáttmálana  út   í  Frakklandi  og  kom  með  tillögu  þess  efnis  að  hlutlaus  svæði  yrðu  sett  

upp  þar  sem  stríð  væru  í  gangi,  til  að  flóttafólk  og  særðir  gætu  leitað  sér  skjóls.  Henry  Dunant  

var  ötull  í  starfi  sínu  í  málefnum  sem  þessum  og  til  marks  um  það  hlaut  hann  friðarverðlaun  

Nóbels  árið  1901  (Rauði  kross  Íslands,  1992).  

2.3.2  Rauði  kross  Íslands  

Steingrímur   Matthíasson   héraðslæknir   á   Akureyri   lagði   í   starfi   sínu   áherslu   á   að   veita  

almenningi   fræðslu   um   það   sem   viðkom   bættri   heilsu   og   líðan.   Hann   sótti   sér   aukna  

þekkingu   meðal   annars   á   ráðstefnum   erlendis.   Í   þeim   ferðum   sínum   kynntist   hann   starfi  

Rauða  krossins  og  varð  hann  síðan  einn  þeirra  sem  lagði  áherslu  á  að  hér  á  landi  yrði  stofnað  

Rauða  kross  félag.  Sendiherra  Íslands  í  Danmörku  á  árunum  1920-­‐1924  var  Sveinn  Björnsson  

og  hafði  hann,  eins  og  Steingrímur,  mikinn  áhuga  á  starfsemi  Rauða  krossins.  Árið  1922  hafði  

Sveinn   samband   við   Alþjóðasamband   Rauða   krossins   og   lagði   fram   ósk   um   að   samtökin  

myndu  beita  sér  fyrir  því  að  Rauði  krossinn  myndi  hefja  störf  hér  á  landi.  Alþjóðasambandið  

sendi  Franz  Svendsen  sem  var  yfirlæknir   í  danska  hernum  og   starfsmaður  Rauða  krossins   í  

Danmörku,  til   Íslands.  Hann  hélt  erindi   í  Reykjavík  og  á  Akureyri  um  upphaf  og  störf  Rauða  

krossins   og   voru   þau   vel   sótt.   Þann   10.   desember   árið   1924   var   stofnfundur   Rauða   kross  

Íslands  haldinn.  Rauði  kross  Íslands  öðlaðist  viðurkenningu  Alþjóðaráðsins  árið  1925  og  sama  

ár  viðurkenndi   ríkisstjórn   Íslands  starfsemi  Rauða  krossins  og  veitti  honum  einkaleyfi  hér  á  

landi  til  að  nota  rauðan  kross  á  hvítum  grunni  sem  tákn  félagsins.  Fyrsta  deild  Rauða  kross  

Íslands  var  stofnuð  á  Akureyri  þann  29.  janúar  1925.  Rauða  krossi  Íslands  var  ætlað  að  þjóna  

öllu   landinu   og   því   var   áætlað   að   deildir   yrðu   starfræktar   víða   um   land   (Margrét  

Guðmundsdóttir,  2000).  

Störf   Rauða   kross   Íslands   hafa   verið   fjölbreytt   og   starfsemin   aukist   jafnt   og   þétt   í  

gegnum   árin.   Hann   hefur   ávallt   haft   það   að   markmiði   að   starfa   eftir   þeim  

grundvallarmarkmiðum  sem  sett  hafa  verið  á  alþjóðavettvangi  og  hefur   jafnframt   reynt  að  

aðlagast  umhverfinu  og  breyttum  aðstæðum  (Margrét  Guðmundsdóttir,  2000).  

Verkefnin  eru  fjölmörg,  innanlands  sem  utan,  og  sem  dæmi  hefur  hann  séð  um  kaup  

og   rekstur   sjúkrabifreiða   hér   á   landi   (Margrét   Guðmundsdóttir,   2000).   Hann   rekur   Frú  

Ragnheiði,   sem   er   heilsubíll   sem   hugar   að   útigangsfólki   og   fíklum   á   höfuðborgarsvæðinu,  

rekur  Konukot  sem  er  athvarf  fyrir  heimilslausar  konur  og  starfrækir  Hjálparsímann  1717  sem  

er   opinn   allan   sólarhringinn.   Meðal   annarra   verkefna   má   nefna   neyðaraðstoð   og  

endurreisnarstarf  í  tengslum  við  náttúruhamfarir,  árlega  jólaaðstoð  þar  sem  einstaklingar  og  

fjölskyldur  geta  fengið  aðstoð.  Þá  rekur  Rauði  krossinn  fjögur  athvörf  sem  hafa  það  markmið  

að  rjúfa   félagslega  einangrun  og  auka  þannig   lífsgæði   fólks  með  geðsjúkdóma   (Rauði  kross  

Íslands,  2010,  a).  Félagsvinir  atvinnuleitenda  er  eitt  þeirra  verkefna  sem  Rauði  kross  Íslands  

er   með   og   hefur   það   að   markmiði   að   styrkja   þá   atvinnuleitendur   sem   eru   í   atvinnuleit.  

Þannig   er   reynt   að   styrka   félagsleg   tengsl   og   auka   möguleika   fólks   til   starfa.   Félagsvinir  

atvinnuleitenda  er  byggt  á  jafningjafræðslu  og  eru  leiðbeinendur  sjálfir  atvinnuleitendur  sem  

hafa   fengið   fræðslu   og   tiltekna   þjálfun   til   að   taka   að   sér   slík   sjálfboðastörf   (Rauði   kross  

Íslands,  e.d.,  i).  Hjá  Rauða  krossi  Íslands  eru  starfandi  virknimiðstöðvar  þar  sem  atvinnulaust  

fólk  getur  komið  og  fengið  stuðning  til  að  takast  á  við  breyttar  aðstæður  í  sínu  lífi.  Þær  kallast  

Rauðakrosshúsin  (Rauði  kross  Íslands,  e.d.,  c)  og  verður  sagt  frá  starfsemi  þeirra  hér  á  eftir.  

2.3.2.1  Leiðarljós  Rauða  krossins  

Rauði  kross   Íslands  hefur  það  að   leiðarljósi  að  bregðast  við  neyð  bæði   innanlands  og  utan.  

Rauði  krossinn  veitir  þannig  aðstoð  til  að  fólk  sé  betur  til  þess  fallið  að  takast  á  við  erfiðleika  

og   áföll.   Jafnframt   stendur   Rauði   krossinn   vörð   um  mannréttindi   og   hann   vill   að   borin   er  

virðing  fyrir  einstaklingnum  (Rauði  kross  Íslands,  e.d.,  b).  

2.3.2.2  Grundvallarmarkmið  

Grundvallarmarkmið  Rauða  krossins  og  Rauða  hálfmánans  eru  sjö  talsins  og  ber  starfsfólki  og  

sjálfboðaliðum  að  fylgja  þeim  og  starfa  eftir  þeim  markmiðum:  

  

Mannúð.  Virðing  fyrir  lífi  er  haft  að  leiðarljósi.  Þar  skiptir  máli  að  gagnkvæmur  skilningur  sé  á  

milli  þjóða  og  reynt  sé  að  aðstoða  fólk  hvar  sem  það  er  statt.  Tilgangurinn  er  meðal  annars  

að  vernda  líf  og  heilsu  fólks  og  tryggja  að  virðing  sé  borin  fyrir  lífinu.  

  

Óhlutdrægni.  Til  að  gæta  óhlutdrægni   í  starfi  sínu  er  talið  skipta  máli  að  ekki  sé  gert  upp  á  

milli  fólks,  hvort  sem  kemur  að  trúarbrögðum,  kyni,  uppruna,  stétt  eða  stjórnmálaskoðunum.  

  

Hlutleysi.  Til  að  hreyfingin  njóti  trausts  allra,  tekur  hún  ekki  þátt  í  deilum  og  gætir  hlutleysis  í  

ófriði.  

  

Sjálfstæði.  Landsfélög  fara  eftir   lögum  í   landinu  en  einnig  verða  þau  að  varðveita  sjálfstæði  

sitt  til  að  hægt  sé  að  starfa  samkvæmt  þeim  grundvallarsjónarmiðum  sem  hreyfingin  hefur.  

  

Sjálfboðin   þjónusta.   Hreyfingin   lætur   ekki   stjórnast   af   hagnaðarvon   og   er   byggð   á  

sjálboðastarfi.  

  

Eining.  Eitt  landsfélag  Rauða  krossins  og  Rauða  hálfmánans  má  vera  í  hverju  landi  og  vinnur  

það  að  mannúðarstörfum  um  allt  land.  



  

28 

  

Alheimshreyfing.   Hreyfing   Rauða   krossins   og   Rauða   hálfmánans   nær   um   allan   heim.  

Landsfélögin   hafa   jafnan   rétt   og   ábyrgð   ásamt   því   að   bera   sömu   skyldur   til   gagnkvæmrar  

hjálpar  (Rauði  kross  Íslands,  2010,  a).  

2.3.2.3  Stefna  Rauða  kross  Íslands  

Stefna  Rauða  kross   Íslands  til  ársins  2020  er  víðtæk  og  þar  má  nefna  að  eitt  af  mikilvægari  

verkefnum  hans  sé  að  styrkja  einstaklinga  og  samfélög  til  að  þau  geti  tekist  á  við  áföll  sem  

bera  skjótt  að.  Einnig  kemur  fram  í  stefnunni  að  unnið  sé  að  eflingu  samstarfs  Rauða  kross  

Íslands   við   aðrar   hjálparstofnanir   og   stjórnvöld.   Þannig   sé   markmiðið   að   veita   þeim   sem  

standa   höllum   fæti   stuðning.   Með   því   að   vinna   að   auknu   félagslegu   öryggi   þeirra   sem  

berskjaldaðir   eru,   er   verið   að   vinna   útfrá   grundvallarhugsjónum   hreyfingarinnar.   Rauði  

krossinn  hefur  unnið  að  aukinni  fræðslu  til  þeirra  sem  standa  höllum  fæti  og  jafnframt  lagt  

sitt  að  mörkum  til  að  virkja  fólk  til  þátttöku  í  fjölbreyttum  verkefnum  og  fræðslu  (Rauði  kross  

Íslands,  e.d.,  b).  

2.4  Rauðakrosshúsin  

Rauðakrosshúsin  og  Deiglan  eru  miðstöðvar  þar  sem  fólk  getur  komið  og  fengið  stuðning  til  

að   takast   á   við   breyttar   aðstæður   í   sínu   lífi.   Sú   starfsemi   sem   fram   fer   hjá  

Rauðakrosshúsunum  er  miðuð  að  atvinnuleitendum  en  jafnframt  er  öllum  velkomið  að  koma  

(Rauði   kross   Íslands,   e.d.,   c).   Hér   verður   fjallað   um   aðdraganda   og   tildrög   þess   að  

Rauðakrosshúsin  voru  stofnuð.  Fyrst  verður  farið  yfir  upphaf  stofnunar  Rauðakrosshússins   í  

Reykjavík   og   síðan   verður   skoðuð   sú   starfsemi   sem   fram   fer   í   Rauðakrosshúsunum   í  

Hafnarfirði  (Deiglan),  Kópavogi  og  Mosfellsbæ  sem  hafa  haft  svipuð  úrræði  fyrir  atvinnulausa  

og  Rauðakrosshúsið  í  Borgartúni.  

2.4.1  Aðdragandinn  

Þegar   hrun   varð   í   fjármálakerfinu   á   Íslandi   í   október   2008   urðu   breytingar   á  

vinnumarkaðinum  og  atvinnulausum  fjölgaði  mjög.  Í  upphafi  árs  2009  var  ákveðið  að  Rauði  

kross  Íslands  myndi  setja  af  stað  tilraunaverkefni  sem  upphaflega  var  áætlað  að  stæði   í  sex  

mánuði  en  sá  tími  var  síðan  framlengdur.  Hugmyndin  var  að  verkefnið  veitti  fólki  aðgang  að  

fjölbreyttum  úrræðum  þar  sem  boðið  væri  upp  á  sálrænan  stuðning,  fjármálaráðgjöf  ásamt  

fjölbreyttu  úrvali  af  námskeiðum.  Þegar  ákvörðun  var  tekin  um  að  verkefnið  yrði  sett  af  stað  

hófst   mikil   undirbúningsvinna   þar   sem   framkvæmdarstjóri   Rauða   krossins   útfærði   þessa  

hugmynd  nánar  í  samvinnu  við  deildir  höfuðborgarsvæðisins.  Verkefnið  fór  formlega  af  stað  

þann   5.   mars   2009   að   Borgartúni   25   í   Reykjavík.   Fyrirtækið   Straumur-­‐Burðarás   styrkti  

Rauðakrosshúsið  með  því  að   lána  þeim  húsnæðið   til   afnota.  Reykjavíkurprófastdæmi  hafði  

haft   hug   á   að   koma   á   legg   svipuðu  úrræði   og  Rauði   krossinn.   Samvinna   varð   síðan  á  milli  

þessara   aðila  um   verkefnið   og   voru   fulltrúar   kirkjunnar,   prestar   og   djáknar  með   aðstöðu   í  

Rauðakrosshúsinu.  Þegar  verkefnið  hófst  var  áhersla  lögð  á  sálrænan  stuðning  og  ráðgjöf  en  

það  kom  í  ljós  að  fólk  kom  ekki  til  Rauða  krossins  til  að  nálgast  slíkt  úrræði  og  því  var  ákveðið  

að  bjóða  fólki  upp  á  ýmis  námskeið.  Starfið  fór  rólega  af  stað  en  jókst   jafnt  og  þétt  eins  og  

vonir  stóðu  til  og  eftir  fyrsta  árið  höfðu  verið  haldin  218  námskeið,  sum  oftar  en  einu  sinni.  

Námskeiðin   voru   öll   þátttakendum   að   kostnaðarlausu   að   þremur   námskeiðum  

undanskyldum  (Katla  Þorsteinsdóttir,  Kristján  Sturluson  og  Sigríður  Magnúsdóttir,  2010).  

Samkvæmt  Helgu  G.  Halldórsdóttur,  sviðsstjóra  innanlandssvið  (munnleg  heimild,  22.  

september   2011)   komu   margir   að   opnun   Rauðakrosshúsins   í   Borgartúni   og   fjöldi  

sjálfboðaliða  tók  þátt   í  þeirri  uppbyggingu  sem  þar  fór  fram.  Margir  sjálfboðaliðar  stóðu  þó  

stutt   við   þar   sem   þeir   fengu   margir   hverjir   atvinnu   mjög   fljótlega   eftir   að   þeir   hófu  

sjálfboðastörf   sem   var   litið   jákvæðum   augum.   Gunnhildur   Sveinsdóttir,   verkefnastjóri   hjá  

Rauða   krossi   Íslands   (munnleg   heimild,   22.   september   2011)   taldi   að  margir   af   þeim   sem  

komu   í   Rauðakrosshúsið   í   Borgartúni   voru  ekki   tilbúnir   að   vera  einungis  þiggjendur  heldur  

vildu   þeir   einnig   gefa   af   sér   og   í   raun   hafi   það   verið   styrkur   húsanna   að   fólk   hafi   sýnt  

sjálfboðastörfum   slíkan   áhuga.   Helga   G.   Halldórsdóttir,   sviðsstjóri   innanlandssviðs   og   Silja  

Ingólfsdóttir,   fyrrverandi   svæðisfulltrúi   höfuðborgarsvæðisins   (munnleg   heimild,   22.  

september  2011),  töldu  að  mörkin  á  milli  sjálfboðastarfa  og  skjólstæðinga  hafi  því  ekki  verið  

alltaf  skýr  þar  sem  margir  gerðust  sjálfboðaliðar  fljótlega  eftir  komu  sína  í  Rauðakrosshúsið  

og  þannig  hafi  margir  náð  að  halda  félagslegri  virkni.  

Rauði  krossinn   lét  gera  samantekt  á  árangri  af  starfi  Rauðakrosshússins   í  Borgartúni  

þar  sem  meðal  annars  var  rætt  við  sjálfboðaliða,  gesti  hússins  og  starfsmenn  þess.  Einnig  var  

rætt   við   fulltrúa   Þjóðkirkjunnar   og   Velferðasviðs   Reykjavíkurborgar.   Formönnum   og  

framkvæmdarstjórum   Rauðakrossdeilda   voru   sendir   spurningarlistar   um   þeirra   reynslu   af  

starfseminni.  Meðal  þess  sem  fram  kom  var  að  meiri  tengsl  mættu  vera  við  deildir  út  á  landi  

en  áður  hafði   verið.  Misjöfn   svör   fengust   í   könnuninni  og   sem  dæmi  þá  nefndu  einhverjar  

deildir   að   nýta   mætti   Rauðakrosshúsið   betur   og   tengja   dagskránna   betur   við   starfsemi  

deildanna.   Einnig   kom   fram   að   húsið   væri   fínn   staður   fyrir   þá   sem   stæðu   höllum   fæti   og  

mögulegt   væri   að   nýta   Rauðakrosshúsið   og   starfsemina   þar   meðal   annars   til   að   rjúfa  

félagslega  einangrun.  Þær  deildir  sem  starfræktar  eru  utan  höfuðborgarsvæðisins  töldu  að  ef  

Rauðakrosshúsið   í   Borgartúni  myndi   leggjast   af,   þá   hefði   það   ekki   áhrif   á   starfsemina   hjá  

þeim  fyrir  utan  eina  deild  sem  taldi  að  ef  Rauðakrosshúsið  legðist  af  þá  gæti  orðið  meiri  þörf  

á   úrræðum   í   heimabyggð.   Fram   kom  að   starfsmenn  Velferðarsviðs   láta   fólk   vita   af   úrræði  

Rauða  krossins  og  töldu  þeir  að  það  efldi  virkni  fólks  þar  sem  það  hefði  tækifæri  til  að  hitta  

aðra   í   svipaðri   stöðu.  Starfsfólk  Velferðarsviðs  hafði  einnig  orðið  vart  við  ánægju   fólks  sem  

sótt   hafði   viðburði   hjá   Rauðakrosshúsinu.   Einnig   kom   fram   að   starfsmenn   Velferðarsviðs  

töldu  að  sú  þjónusta  sem  Rauðakrosshúsið  biði  uppá  skaraðist  ekki  á  við  þjónustu  sem  þeir  

höfðu   uppá   að   bjóða.   Starfsfólk   í   þjónustumiðstöð   Grafarvogs   og   Kjalarness   taldi   að  

staðsetning  Rauðakrosshússins  væri  ekki  hentug  fyrir  þeirra  svæði  og  töldu  að  hentugra  væri  

að  hafa  slíka  starfsemi  nær  þeim  sem  hana  sóttu  (Katla  Þorsteinsdóttir,  Kristján  Sturluson  og  

Sigríður  Magnúsdóttir,  2010).  Í  framhaldi  af  þessari  samantekt  var  ákveðið  að  fjármagn  yrði  

lagt   í   Rauða   kross   deildir   utan   Reykjavíkur   til   að   þær   hefðu   möguleika   á   að   koma   á  

sambærilegri  starfsemi.  Flestar  deildir  höfðu  þó  haft  opið  hús  oftar  eftir  að  efnahagskreppan  

skall  á.  Deildir  Rauða  krossins  í  Mosfellsbæ,  Kópavogi,  Deiglunni  í  Hafnarfirði  og  Vinahúsinu  

Grundarfirði  þáðu  aukið  fjármagn  til  að  fara  út  í  þessa  starfsemi  en  þær  þurftu  að  hafa  opið  

minnst  þrisvar  í  viku  með  starfsemi  umfram  venjulega  dagskrá.  Styrkurinn  var  veittur  til  eins  

og  hálfs  árs,  frá  haustinu  2010  og  út  árið  2011.  Það  er  síðan  á  valdi  deildanna  hvað  þær  gera  

um  áramótin  2011-­‐2012  þegar  styrkurinn  er  búinn,  hvort  starfsemin  heldur  áfram  eða  hvort  

breyting   verði   þar   á   (Helga   G.   Halldórsdóttir   munnleg   heimild,   22.   september   2011).  

Samkvæmt  Lindu  Ósk  Sigurðardóttur,   framkvæmdarstjóra  Rauðakrosshússins   í  Kópavogi  og  

Erlu   Traustadóttir,   framkvæmdarstjóra   Kjósarsýsludeildar   (munnleg   heimild,   16.   og   20.  

september   2011)   verður   starfsemin   í   Kópavogi   og   Mosfellsbæ   til   endurskoðunar   um  

áramótin  2011-­‐2012.  Samkvæmt  Guðrúnu  Ólafsdóttur  verkefnisstjóra  Deiglunnar   (munnleg  

heimild,  14.  september  2011)  er  áætlað  að  sú  starfsemi  sem  fram  fer  í  Deiglunni  í  Hafnarfirði,  

verði  áfram  í  þeirri  mynd  sem  hún  er  núna.  

2.4.2  Starf  Rauðakrosshúsanna    

Rauðakrosshúsin  starfa  sjálfstætt  en  hafa  þó  sameiginleg  verkefni  og  eru  margir  dagskrárliðir  

á   svipuðum   nótum   og   mótast   starfsemin   mikið   af   fólkinu   sem   kemur   í   húsin   (Erla  

Traustadóttir,  Guðrún  Ólafsdóttir  og  Linda  Ósk  Sigurðarsdóttir  munnleg  heimild,  14.,  16.,  20.  

september  2011).  

Rauðakrosshúsin  hvetja  fólk  sem  í  þau  sækir  til  að  nýta  sér  aðstöðuna  sem  þar  er  til  

ýmissa   verkefna.   Þar   er   hægt   að   fá   aðstöðu   til   funda,   verkefnavinnu,   fræðslu   eða  

félagsstarfa.   Þannig   fær   fólk   tækifæri   til   að   hitta   annað   fólk   og   veitir   starfsfólk   ásamt  

sjálfboðaliðum  aðstoð  við  slíkt.  Hópar  hafa  nýtt  sér  þennan  möguleika  til  að  huga  að  ýmsum  

verkefnum  (Rauði  kross  Íslands,  e.d.,  g).  

2.4.2.1  Rauðakrosshúsið  í  Reykjavík  

Rauðakrosshúsið  í  Reykjavík  var  starfandi  í  eitt  ár  áður  en  ákveðið  var  að  taka  upp  samskonar  

starfsemi   utan   borgarmarkanna.   Rauðakrosshúsið   er   í   samstarfi   við   Þjóðkirkjuna   þar   sem  

prestar   og   djáknar   hafa   veitt   sálgæslu   til   fólks.   Þeir   hafa   veitt   hlustun   og   uppörvun   eftir  

þörfum  (Rauði  kross  Íslands,  e.d.,  e).  Boðið  er  uppá  ráðgjöf  fyrir  innflytjendur  í  Reykjavík  og  

sérstök  áhersla  er   lögð  á   lögfræðiaðstoð   (Rauði  kross   Íslands,  e.d.,   f).  Ekki  verður  hér   farið  

ýtarlega  í  þá  starfsemi  sem  Rauðakrosshúsið  í  Borgartúni  býður  uppá  í  þessum  skrifum.  

2.4.2.2  Kópavogur  

Markmiðið  með   starfsemi  Rauðakrosshússins  er   að   rjúfa   einsemd  og   félagslega  einangrun.  

Þeir   viðburðir   sem   eru   í   boði   eru   þátttakendum   að   kostnaðarlausu.   Rauðakrosshúsið   í  

Kópavogi   sem   staðsett   er   í   Hamraborg   11,   heldur   úti   Facebook   síðu   ásamt   því   að   auglýsa  

starfsemina   í   Kópavogspóstinum,   hjá   Vinnumálastofnun,   í   gegnum   félagsþjónustuna   í  

Kópavogi  og  í  kirkjum  bæjarins.  Starfsfólk  Rauða  krossins   í  Kópavogi  hefur  jafnframt  séð  að  

mestu  um  þau  námskeið  sem  í  boði  eru  og  því  er  ekki  um  mikla  aðkeypta  þjónustu  að  ræða  

samkvæmt   Lindu   Ósk   Sigurðardóttur,   framkvæmdarstjóra   Rauðakrosshúsins   í   Kópavogi  

(munnleg  heimild,  20.  september  2011).  Linda  Ósk  telur  að  erfiðara  sé  að  ná  til  atvinnulausra  

núna  en  fljótlega  eftir  hrun  en  telur  þó  að  Rauðakrosshúsið  í  Kópavogi  sé  að  gera  eins  vel  og  

það   geti   til   að   auglýsa   þá   starfsemi   sem   fram   fer   og   sé   jafnframt   í   góðu   samstarfi   við  

Kópavogsbæ   og   Vinnumálastofnun.   Rauðakrosshúsið   í   Kópavogi   býður   upp   á   ráðgjöf   fyrir  

innflytjendur   og   einu   sinni   í   viku   er   boðið   er   upp   á   ráðgjöf   fyrir   atvinnuleitendur   frá  

atvinnufulltrúum   Kópavogsbæjar   (Rauði   kross   Íslands,   e.d.,   f).   Samkvæmt   Lindu   Ósk  

Sigurðardóttur,   framkvæmdarstjóra   Rauðakrosshússins   í   Kópavogi   (munnleg   heimild,   20.  

september  2011)  fór  í  nóvember  2008  af  stað  verkefni  sem  hét  Nýttu  tímann.  Þar  voru  ýmis  

námskeið  haldin,  fyrirlestrar  og  samverustundir.  Reynt  var  að  hafa  dagskrána  fjölbreytta  til  

að  hún  næði  til  sem  flestra  og  var  þetta  verkefni  í  samstarfi  við  Kópavogsbæ.  Verkefnið  fór  í  

dvala  eftir  að  Rauðakrosshúsið  í  Borgartúni  var  opnað  þar  sem  það  átti  að  anna  eftirspurn  á  

höfuðborgarsvæðinu.  Haustið  2010  var  síðan  ákveðið  að  opna  virknisetur  á  ný  í  samstarfi  við  

Ungt   fólk   til   athafna   sem   er   hluti   af   átaki   félags-­‐   og   tryggingamálaráðuneytisins   og  

Vinnumálastofnunar.  

Rauðakrosshúsið   þróaðist   svo   í   að   hafa   fasta   viðburði   fimm   daga   vikunnar.   Á  

mánudögum   er   boðið   uppá   ferilskrárgerð   ásamt   því   að   fólk   getur   komið   og   spjallað.   Á  

þriðjudögum  er  basarhópur  sem  vinnur  að  fjáröflunarverkefni  fyrir  deildina,  lögð  er  áhersla  á  

sjálfstæð  vinnubrögð  og  á  miðvikudögum  er   í  boði  úrræði  fyrir  atvinnuleitendur  á  aldrinum  

16-­‐29   ára.   Á   fimmtudögum   hittast   alþjóðlegir   foreldrar   og   á   föstudögum   er   heitt   kaffi   á  

könnunni  og  hægt  er  að  kynna  sér  sjálfboðastörf.  

Flestir   sem   sóttu   sér   viðburði   í   upphafi   voru   einstaklingar   á   miðjum   aldri   og   voru  

konur  í  meirihluta,  þó  var  reynt  að  hafa  viðburði  sem  gætu  hentað  báðum  kynjum  og  má  þar  

nefna  kennslu  í  kortalestri  og  notkun  GPS-­‐tækja,  kennslu  í  ljósmyndun  og  bridds.  Fólkið  hefur  

verið  viljugt  að  gefa  af  sér  og  býr  yfir  mikilli  þekkingu,  reynslu  og  hæfileikum  til  að  miðla  til  

annarra  (Linda  Ósk  Sigurðardóttir  munnleg  heimild,  20.  september  2011).  

2.4.2.3  Hafnarfjörður     Deiglan  

Rauði  kross  Íslands,  Hafnarfjarðar-­‐  og  Garðabæjardeildir  Rauða  krossins  gerðu  samkomulag  

við  bæjarstjórnir  Hafnarfjarðar  og  Garðabæjar  um  samstarfsverkefni  þar  sem  ákveðið  var  að  

koma   á   fót   virknisetri   fyrir   atvinnuleitendur   í   þessum   tveimur   bæjarfélögum   og   er  

Hafnarfjarðardeild   Rauða   krossins   framkvæmdaraðili   þessa   verkefnis   (Rauði   kross   Íslands,  

2010,  c).  Samstarfsverkefnið  stóð  til  áramóta  2010/2011  en  eftir  það  gengu  Garðbæingar  út  

úr  verkefninu  en  Hafnarfjarðarbær  og  Hafnarfjarðardeild  Rauða  kross  Íslands  gerðu  með  sér  

samkomulag   um   áframhaldandi   samstarf   (Guðrún   Ólafsdóttir   munnleg   heimild,   14.  

september  2011).  

Hjá  Hafnarfirði   kallast  úrræði   fyrir   atvinnuleitendur  Deiglan  og  er  hún  er   staðsett  á  

Strandgötu  24,  Hafnarfirði.  Verkefni  þetta  er  uppbyggt  fyrir  atvinnuleitendur  frá  25  ára  aldri.  

Boðið  er  upp  á  ýmsa  viðburði  og  er  opið  á  mánudögum,  miðvikudögum  og   föstudögum  kl.  

10-­‐14.  Þeir   viðburðir   sem  eru   í  boði  eru  meðal  annars  myndlist,  handverk,  gönguhópur  og  

menningarhópur  þar  sem  meðal  annars  er  farið  saman  á  ýmis  söfn  (Rauði  kross  Íslands,  e.d.,  

h).   Samkvæmt   Guðrúnu   Ólafsdóttur   verkefnisstjóra   Deiglunnar   (munnleg   heimild,   14.  

september   2011)   þá   er   margt   um   að   vera   hjá   Deiglunni   og   viðburðir   vel   sóttir.  

Gönguhópurinn  gengur  um  Hafnarfjörð  en   fer  einnig   í   ferðir  út   fyrir   bæinn.  Byggðarsöfnin  

skoðuð,   tálgun   kennd,   haldin   saumanámskeið   ásamt   söngkennslu.   Viðburður   sem   kallast  

matarlist  er  vinsæll  en  þar  kemur  fólk  saman  og  lærir  matseld  frá  ýmsum  löndum.  Þeir  sem  

koma   í  Deigluna  mjög  skapandi  ásamt  að  koma  sjálfir  með  hugmyndir  að  viðburðum  til  að  

bjóða  upp  á.   Þessir   viðburðir  eru   vel   sóttir  og  byggjast  mikið   til   á   hvað   fólkið   sem  þangað  

kemur  vill  fá.  Kostnaði  við  þátttöku  er  haldið  í   lágmarki  og  er  það  helst  efniskostnaður  sem  

þátttakendur  greiða  sjálfir.  Þeir  sem  nýta  sér  úrræði  hjá  Deiglunni  eru  jafnt  konur  og  karlar  

og   flestir  eru  atvinnuleitendur  á   fimmtugsaldri.  Fólk  hjálpast  að  við  þau  störf   sem  til   falla   í  

húsinu   eins   og   að   hella   upp   á   kaffi   og   þá   deilir   fólk  með   öðrum  margvíslegri   þekkingu   og  

reynslu.  Þetta  stuðlar  að  virkjun  fólks  og  reynt  er  að  láta  alla  standa  á  jafningjagrundvelli  og  

þannig  myndast  góður  hópur  fólks  sem  styður  hvort  annað.  

Gott  samstarf  er  á  milli  Deiglunnar  og  atvinnumiðlunar  í  Hafnarfirði  og  eru  kynningar  

haldnar   reglulega   þar   sem   starfsemi   Deiglunnar   er   kynnt.   Þannig   fær   fólk   upplýsingar   um  

starfsemi  hússins  við  upphaf  atvinnumissis.  Deiglan  reynir  að  ná  til  fólks  með  því  að  auglýsa  í  

Fjarðarpóstinum  sem  er  blað  sem  kemur  út  í  Hafnarfirði  í  hverri  viku  og  er  hægt  að  sjá  hvaða  

viðburðir   eru   í   boði   þar.   Einnig   er   haldið   úti   Facebook   síðu   þar   sem   dagskráin   er   auglýst  

(Guðrún  Ólafsdóttir  munnleg  heimild,  14.  september  2011).  

2.4.2.4  Mosfellsbær  

Erla   Traustadóttir   framkvæmdarstjóra   Kjósarsýsludeildar   (munnleg   heimild,   16.   september  

2011)  hóf  störf  hjá  deildinni  í  mars  2009.  Sú  ráðning  var  liður  í  viðbrögðum  deildarinnar  við  

hinni   miklu   aukningu   atvinnuleysis.   Stór   hluti   starfsins   fer   í   að   sjá   um   opið   hús   fyrir  

atvinnuleitendur  en  jafnframt  sér  hún  um  önnur  hefðbundin  sjálfboðaverkefni  deildarinnar.  

Erla  hefur  þannig  reynt  að  tvinna  saman  hin  margvíslegu  verkefni  Rauðakrossdeildarinnar  við  

starfið   fyrir   atvinnuleitendur.   Þeir   fá   þar   með   tækifæri   til   þátttöku   í   sjálfboðastörfum  

deildarinnar.  Erla  segir  að  margir  hafi  tekið  því  fagnandi,  þó  svo  að  margir  hætti  þegar  þeir  fá  

vinnu  á  ný.  Haustið  2010  fékk  starfsemin  styrk  frá  Rauða  krossi   Íslands  og  því  var  aukið  við  

starfsemina   og   ákveðið   að   hafa   opið   þrjá   daga   í   viku   þar   sem   starfsemin   var   hugsuð   fyrir  

atvinnuleitendur.  Rauðakrosshúsið  í  Mosfellsbæ  (Kjósarsýsludeild)  er  staðsett  að  Þverholti  7,  

og  er  opið  alla  þriðjudaga  og  fimmtudaga  kl.  10-­‐14  og  á  miðvikudögum  kl.  13-­‐16.  Þar  fer  fram  

fjölbreytt   starf   og   er   það   auglýst   á   heimasíðu   Rauða   kross   Íslands.   Til   að   ná   til   fólksins   er  

einnig   auglýst   í   bæjarblaði   Mosfellsbæjar,   Mosfellingi.   Blaðið   er   borið   út   í   Mosfellsbæ,  

Kjalarnesi   og   Kjós   sem   eru   staðir   sem   Rauðakrosshúsið   í   Mosfellsbæ   hugar   að.   Einnig   er  

haldið  úti  Facebook  síðu  þar  sem  dagskráin  er  auglýst.  Erla  telur  jafnframt  að  gott  samstarf  

sé   á   milli   Rauðakrosshússins   og   þeirra   félagsráðgjafa   sem   starfa   hjá   félagsþjónustu  

Mosfellsbæjar,  þeir  hafi  bent  fólki  á  það  virkniúrræði  sem  er   í  boði  hjá  Rauðakrosshúsinu   í  

Mosfellsbæ.  Erla  telur  einnig  að  mikilvægt  sé  að  viðburðir  séu  í  húsinu  til  að  fólk  komi  og  nýti  

þau  tækifæri  til  að  halda  sér  virkum.  

Mosfellsbær   er   með   starfandi   ráðgjafartorg   þar   sem   boðið   er   uppá   ráðgjöf   og  

stuðning  og  hafa  þeir  bent  sínum  skjólstæðingum  á  hvað  er  í  boði  fyrir  þá  og  er  úrræði  Rauða  

krossinn  þar  á  meðal   (Mosfellsbær,  e.d.).  Til  að  auglýsa  starfsemina  er   tölvupóstur   til   fólks  

sem   hefur   skráð   sig   á   slíkan   lista   hjá   Rauðakrosshúsinu   í   Mosfellsbæ.   Starfsmaður  

Rauðakrosshússins   fer   reglulega   á   Vinnumálastofnun   til   að   auglýsa   starfsemina   en  þar   eru  

haldnir  reglulegir  fundir  fyrir  fólk  sem  nýverið  hefur  misst  atvinnuna.  Rauðakrosshúsið  býður  

upp  á  fjölbreytta  dagskrá  og  er  misjafnt  hvað  hver  dagskrárliður  stendur   lengi,  allt   frá  einu  

skipti  upp  í  nokkur.  Þeir  sem  halda  námskeið  hafa  gefið  vinnu  sína  og  er  öll  þátttaka  fólki  að  

kostnaðarlausu.  Meðal  þeirra  viðburða  sem  í  boði  hafa  verið  eru  landakynning  þar  sem  land  

er   kynnt   og   í   framhaldinu   snæddur   léttur   hádegisverður   tengdur   því   landi.   Þau   námskeið  

hafa   verið   vel   sótt   en   auk   þess   hafa   verið   haldin   frumkvöðlanámskeið,   tölvunámskið   og  

námskeið   í   kortagerð.   Þeir   þátttakendur   sem   tekið   hafa   þátt   í   starfinu   í   Mosfellsbæ   hafa  

fengið   tækifæri   til   að   taka   þátt   í   að   móta   það   starf   sem   fram   fer   og   koma   þannig   með  

hugmyndir  að  viðburðum  (Erla  Traustadóttir  munnleg  heimild,  16.  september  2011).  

2.4.3  Starfsfólk  og  sjálfboðaliðar  

Sú  starfsemi  sem  fer   fram  hjá  Rauðakrosshúsunum  er  byggð  upp  á  sjálfboðaliðum  og  bera  

þeir   starfið   að   mestu   leyti   uppi.   Þannig   eru   þeir   sem   koma   í   Rauðakrosshúsin   hvattir   til  

samvinnu  og  til  að  nýta  eigin  krafta  til  að  þróa  starfið.  Þannig  fær  fólk  tækifæri   til  að  skapa  

sín  eigin  verkefni  (Rauði  kross  Íslands,  e.d.,  c).  Rauðakrosshúsin  hafa  sérþjálfaða  sjálfboðaliða  

á  sínum  vegum  sem  taka  á  móti  gestum  og  veita  þeim  upplýsingar  um  möguleg  úrræði.  Það  



  

35 

eru   einnig   starfsfólk   Rauða   kross   Íslands   sem   hefur   umsjón   með   Rauðakrosshúsunum   og  

heldur  þannig  utan  um  starfsemina  sem  fram  fer  (Rauði  kross  Íslands,  e.d.,  d).  

Í  Rauðakrosshúsunum   í  Kópavogi,  Hafnarfirði   (Deiglan)  og  Mosfellsbæ  er  starfsemin  

ekki  alveg  eins  uppbyggð  og  önnur  sjálfboðastörf  hjá  Rauða  krossi  Íslands.  Rauðakrosshúsin  

hafa   ekki   marga   fasta   sjálfboðaliða   sem   gert   hafa   sjálfboðaliðasamning   við   húsin,   heldur  

hjálpast  þeir   að   sem  þangað   koma  við   að   koma  með  og  móta  hugmyndir   að  dagskrá.   Þeir  

einstaklingar   sem   koma   með   viðburði   í   dagskránna   gera   það   flestir   án   greiðslu   (Erla  

Traustadóttir,  Guðrún  Ólafsdóttir  og  Linda  Ósk  Sigurðarsdóttir  munnleg  heimild,  14.,  16.,  20.  

september  2011).  

2.4.4  Þátttaka  í  Rauðakrosshúsunum  

Hér  hafa  verið  teknar  saman  upplýsingar  frá  Rauðakrosshúsunum  í  Kópavogi,  Hafnarfirði  og  í  

Mosfellsbæ   um   fjölda   þeirra   sem   sótt   hafa   viðburði   í   húsunum.   Tölur   liggja   ekki   fyrir   frá  

öllum  húsunum  yfir  allt  starfstímabilið  en  hér  hafa  verið  valdar  tölur  sem  ná  fyrir  sama  tíma  

fyrir  öll  húsin.  Einnig  var  tekinn  út  jólamánuðurinn  en  sá  tími  virtist  hafa  áhrif  á  aðsóknina  í  

húsin.   Tölurnar   voru   fengnar   frá   umsjónaraðilum   húsanna   (Erla   Traustadóttir,   Guðrún  

Ólafsdóttir  og  Linda  Ósk  Sigurðardóttir  munnlegar  heimildir,  14.,  16.  og  20.  september  2011).  

Til   að   geta   skoðað  aðsóknina   í   ljósi   atvinnuleysis   í   sveitarfélögum  þessara  Rauðakrosshúsa  

voru   tölur   um   skráð   atvinnuleysi   fengnar   frá   Vinnumálastofnun   (e.d.,   2010,   a;   2011,   a).   Á  

mynd   2   a-­‐c   má   sjá   aðsóknina   á   viðburði   sem   í   boði   eru   í   Rauðakrosshúsunum   (rautt)   og  

atvinnuleysið   í   viðkomandi   sveitarfélagi   (blátt)   til   samanburðar.   Það   fyrsta   sem  unnt  er   að  

taka  eftir  á  þessum  myndum  er  hátt  hlutfall  atvinnulausra  í  Mosfellsbæ  sem  sækja  atburðina  

þar,  þetta  hlutfall  er  minnst   í  Kópavogi.  Á  þessu  tímabili  verður  ekki  vart  mikilla  breytinga  í  

atvinnuleysi   en  nokkur  breytileiki   er   á  milli  mánaða   í   aðsókn  að  Rauðakrosshúsunum  og  á  

það  við  um  öll  húsin.  Þegar  þessar  myndir  eru  skoðaðar  ber  þó  að  hafa  í  huga  að  tölur  um    

Mynd  2  Atvinnuleysi  og  þátttaka  í  viðburðum  

A   -­‐   C   Atvinnuleysi   (blátt)   og   þátttaka   í   viðburðum  Rauðakrosshúsanna   (rautt)   í  Mosfellsbæ   (A),  
Kópavogi  (B)  og  Hafnarfirði  (C).  

atvinnuleysi   fyrir  Mosfellsbæ  ná   ekki   yfir   sama   svæði   og   starfsemi   Rauðakrosshússins.   Þar  

sem   Kjalarnes   tilheyrir   Reykjavík   og   Kjósarhreppur   er   sérstakt   sveitarfélag   voru   tölur   um  

atvinnuleysi  ekki  fyrirliggjandi.  Einnig  má  sjá  að  um  áramótin  2010  og  2011  gekk  Garðabær  

úr  samvinnunni  við  Rauðakrossdeildina  í  Hafnarfirði  þar  sem  atvinnuleysis  tölur  lækka  en  þó  

virðist  þeim  ekki  fækka  sem  sækja  viðburðina  í  húsinu.  

3  Aðferð  

Hér   verður   fjallað   um   aðferðarfræði   rannsóknarinnar,   hvernig   gagna   var   aflað   ásamt  

úrvinnslu  og  greiningu  þeirra.  Í  þessari  rannsókn  er  ætlunin  að  kanna  hvernig  úrræðin  sem  í  

boði  eru  í  Rauðakrosshúsunum  í  Hafnarfirði  (Deiglan),  Kópavogi  og  Mosfellsbæ  nýtast  þeim  

sem  þau  sækja,  hvort  þörfum  þeirra  sé  mætt  og  hvar  fær  fólk  upplýsingar  um  starfsemina.  

3.1  Rannsóknaraðferð  

Í  þessari  rannsókn  er  beitt  aðferðum  eigindlegra  rannsókna  en  þær  felast  í  því  að  fá  innsýn  í  

huga   þátttakenda   í   þeirri   rannsókn   sem  unnið   er   að   hverju   sinni   til   að   skoða   hvernig   þeir  

upplifa   rannsóknarþættina   (Sigurlína   Davíðsdóttir,   2003).   Eigindleg   aðferð   byggist   á   þeim  

forsendum   að   félagslegur   raunveruleiki   sé   til   og   því   er   notast   við   aðferð   sem   er   lýsandi  

(Silverman,  2008).  Samkvæmt  Esterberg  (2002)  er  eigindleg  aðferð  það  að  reyna  að  skilja  út  

frá   einstaklingnum   sjálfum   hvernig   hann   upplifir   sinn   heim.   Þannig   er   rannsakandinn   að  

reyna   að   skilja   reynslu,   aðstæður,   hugsanir   og   hegðun   og   öðlast   þannig   meiri   innsýn   í   líf  

viðkomandi.  Jafnframt  er  hann  að  lýsa  því  sem  hann  skoðar  á  hlutlausan  hátt.  Með  þetta  að  

leiðarljósi   skipta   skoðanir   allra   þátttakenda   máli   og   áhersla   er   lögð   á   réttmæti   frekar   en  

áreiðanleika  (Esterberg,  2002).  

Styrkleiki   eigindlegrar   rannsóknaraðferðar   felst   í   því   að   með   viðtölum   við  

viðmælendur   fæst   meiri   innsýn   í   upplifun   þeirra   á   því   málefni   sem   verið   er   að   skoða.  

Rannsakandinn  fær  því  meiri  innsýn  í  efnið  og  tækifæri  til  að  spyrja  nánar  út  í  atriði  sem  fram  

koma   í   viðtalinu.   Rannsakandinn   hefur   einnig   tækifæri   til   að   hlusta   eftir   hlutum   eins   og  

breytingum   í   raddblæ,  áherslum  á  orð,  hvað  og  hvernig   sagt  er   frá  ásamt  því  að   taka  eftir  

líkamstjáningu  viðmælandans.  Allir  þessir  þættir  geta  verið  túlkun  á  því  sem  fjallað  er  um  og  

því   mikilvægt   að   rannsakandinn   taki   vel   eftir   öllu   sem   fram   fer   (Esterberg,   2002;   Helga  

Jónsdóttir,  2003).  

  Eigindlegar   rannsóknaraðferðir  eru   leitandi  og  er  aðallega  notast   við  aðleiðslu   sem  

felst  í  að  ekki  er  farið  af  stað  með  fyrirfram  mótaða  tilgátu,  eða  tilgátur,  heldur  mótast  hún  af  

gögnunum  sem  aflað  er.  Rannsakandinn  velur  þátttakendur  og  tekin  eru  viðtöl  við  fólk  en  í  

eigindlegum   rannsóknum   er   úrtakið   oftast   lítið,   þær   byggja   á   því   að   greina   hvernig   fólk  

upplifir  ákveðnar  aðstæður  (Esterberg,  2002).  

Þegar  aðferðarfræði  þessarar  rannsóknar  var  valin  þótti  eigindleg  aðferð  helst  koma  

til   greina.   Hér   er   um   lítið   úrtak   að   ræða   þar   sem   markmiðið   er   að   skoða   upplifun  

atvinnulausra  einstaklinga  sem  nýta  sér  úrræði  sem  Rauði  kross  Íslands  hefur  upp  á  að  bjóða  

og  mat   þeirra   á   því   hvernig   úrræðin   nýttust   þeim.   Þannig   fæst   jafnframt   tæki   til   að  meta  

heildrænt  árangur  úrræðanna.  

Opnar  spurningar  eru  gjarnan  notaðar   í   slíkum  viðtölum  en  þá  er  ekki  um  fyrirfram  

ákveðna  möguleika  á  svari  að  ræða  við  hverri  spurningu.  Talið  er  að  með  opnum  spurningum  

sé  meiri  möguleiki  á  að  fá  meiri  dýpt  í  reynsluheim  þess  sem  viðtalið  er  tekið  við.  Þó  verður  

að   hafa   í   huga   að   sumir   eiga   ekki   auðvelt   með   að   tjá   sig   munnlega.   Þegar   notast   er   við  

eigindlega  aðferð  og  viðtöl  við  einstaklinga  er   í   flestum  tilvikum  notast  við  upptökutæki  en  

viðtölin  síðan  afrituð  (Helga  Jónsdóttir,  2003).  

Helstu  takmarkanir  við  notkun  á  eigindlegum  rannsóknaraðferðum  er  að  ekki  er  hægt  

að   alhæfa   yfir   á   þýðið.   Rannsakandinn   getur   einnig   haft   áhrif   á   niðurstöðurnar   og   jafnvel  

misskilið   það   sem   viðmælandinn   sagði.   Þetta   þarf   rannsakandinn   að   vera  meðvitaður   um  

(Yegidis  og  Weinbach,  2006).  Alla  jafna  er  úrtakið  ekki  stórt  og  getur  það  verið  takmörkun.  

3.1.1  Framkvæmd  rannsóknar  

Ákveðið  var   í   samstarfi  við  Steinunni  Hrafnsdóttur,   leiðbeinanda  þessa  verkefnis,  og  Rauða  

kross   Íslands   að   skoða   Rauðakrosshúsin   í   Mosfellsbæ,   Kópavogi   og   Hafnarfirði   (Deiglan).  

Ástæða  fyrir  þessu  vali  er   sú  að  Rauði  kross   Íslands  hafði   látið  gera  sambærilega  könnun  á  

starfsemi   Rauðakrosshússins   í   Borgartúni   og   eru   því   til   nýlegar   upplýsingar   um   starfsemi  

þess.   Taldi   rannsakandi   því  meira   gagn   í   að   skoða   þá   staði   sem  ekki   höfðu   verið   skoðaðir  

áður.   Rannsóknin   hefur   verið   tilkynnt   til   persónuverndar   samkvæmt   lögum   um  

persónuvernd  og  meðferð  persónuupplýsinga  nr.  77/2000  (tilkynning  nr.  S5280,  dags.  3.  júní  

2011).  

Undirbúningsvinna  hófst  vorið  2011  þar  sem  rannsakandi  setti  sig  í  sambandi  við  þá  

aðila  sem  umsjón  hafa  með  starfsemi  Rauðakrosshúsanna  og  sýndu  þeir  rannsókninni  mikinn  

áhuga.   Var   þeim   afhent   kynningarbréf  með   helstu   upplýsingum   um   rannsóknina   og   þetta  

bréf   gátu   þeir   notað   til   að   kynna   hana   fyrir   mögulegum   þátttakendum.   Upphaflega   var  

ætlunin  að  taka  þrjú  upplýsingaviðtöl  við  umsjónarmenn  húsanna  og  12  eigindleg  viðtöl  við  

notendur   úrræðanna,   þar   af   þrjú   við   sjálfboðaliða   sem   annast   starfsemina.   Þegar   nánari  

upplýsingar   fengust   um   viðmælendurna   þá   sá   rannsakandi   að   of   mikil   skörun   var   á   milli  

sjálfboðaliðanna  og  notendanna  þar  sem  sjálfboðaliðarnir  voru  flestir   fyrrum  notendur.  Því  

var   ákveðið   taka   þrjú   upplýsingaviðtöl   og   níu   viðtöl   við   einstaklinga   sem   höfðu   nýtt   sér  

úrræði  á  vegum  Rauðakrosshúsanna.  Upplýsingaviðtöl   voru   tekin  við  Guðrúnu  Ólafsdóttur,  

verkefnastjóra  Deiglunnar,  Lindu  Ósk  Sigurðardóttir,  framkvæmdarstjóra  Rauðakrosshúsins  í  

Kópavogi  og  Erlu  Traustadóttur,  framkvæmdarstjóra  Kjósarsýsludeildar.  

Það   eru   ákveðin   siðferðisleg   álitamál   hvort   sú   aðferð   að   umsjónaraðilar   veldu  

þátttakendur  væri  hentug.  Eftir  að  hafa  skoðað  stöðuna  var  talið  að  það  væri  þó  best.  Þeir  

höfðu  aðgang  að  mögulegum  þátttakendum  en  ekki  rannsakandinn.  Þar  sem  engin  skráning  

var   til   staðar   tók   það   mislangan   tíma   að   fá   þátttakendur.   Rannsakandi   ræddi   það   við  

umsjónaraðilana  að  hafa  hlutleysi  í  huga  við  val  á  þátttakendum  til  að  hafa  sem  minnst  áhrif  

á  rannsóknina.  Þeir  tóku  vel  í  það  enda  ætti  það  að  vera  kostur  að  fá  sem  fjölbreyttust  svör  

frá   þátttakendum   um   upplifun   þeirra   á   úrræðunum.   Fyrsta   viðtalið   við   notanda   var   síðan  

tekið   um  miðjan   september   2011   og   síðasta   viðtalið   um  miðjan   október   2011.   Flest   voru  

viðtölin  tekin  í  Rauðakrosshúsunum.  

Þegar   farið   var   að   skoða   sögu   Rauðakrosshúsanna   fannst   rannsakanda   vanta  meiri  

upplýsingar   um   aðdraganda   að   stofnun   Rauðakrosshúsanna   svo   ákveðið   var   að   taka   eitt  

upplýsingaviðtal  til  viðbótar.  Hitti  rannsakandinn  þrjá  starfsmenn  Rauða  kross  Íslands  saman  

til  að  fá  betri  sýn  á  hugmyndina  að  Rauðakrosshúsunum.  Þeir  voru  Helga  G.  Halldórsdóttir,  

sviðsstjóri   innanlandssviðs,   Gunnhildur   Sveinsdóttir,   verkefnisstjóri   og   Silja   Ingólfsdóttir,  

fyrrverandi  svæðisfulltrúi  höfuðborgarsvæðisins.  

3.1.2  Úrtak  

Þegar   nálgast   þarf   ákveðinn   markhóp   þarf   að   huga   að   því   hvernig   það   er   best   gert.  

Markmiðsúrtak   (Purposive  Sampling)  miðar  að  því  að   finna  ákveðinn  hóp  þátttakenda  sem  

hentar   í  ákveðin  málefni  sem  skoða  á  eins  og  sameiginlega  reynslu  eða  upplifun.  Oft  getur  

verið  erfitt  að  nálgast  slíka  hópa  og  því  þarf  huga  að  hvernig  ber  að  nálgast  þá   (Esterberg,  

2002;  Yegidis  og  Weinbach,  2006).  Hér  var  notast  við  markmiðs  úrtak  þar  sem  hér  er  verið  að  

skoða  upplifun  fólks  á  samskonar  úrræðum.  

Það   kom   í   ljós   að   hvergi   voru   haldnar   skrár   yfir   þá   sem   sækja   viðburði   í  

Rauðakrosshúsin   og   því   kom   í   hlut   umsjónaraðilanna   að   leita   eftir   þátttakendum   í  

rannsóknina  úr  hópi  notenda  úrræðanna.  Ákveðið  var  að  í  úrtakinu  skyldu  vera  einstaklingar  

af  báðum  kynjum  og  að  þeir  spönnuðu  sem  breiðast  aldursbil.  Þeir  þurftu  að  hafa  verið  án  

atvinnu   og   nýtt   sér   einhver   úrræði   hjá   Rauðakrosshúsunum   á   meðan   atvinnuleysi   þeirra  

hafði   varað.   Rannsakandi   hafði   samband   símleiðis   við   væntanlega   þátttakendur   þar   sem  

staður   og   stund   fyrir   viðtölin   var   ákveðin   í   sameiningu.   Áður   en   hvert   viðtal   hófst   var  

viðkomandi   þátttakanda   gert   ljóst   að   nöfn   og   persónuupplýsingar   kæmu   ekki   fram   í  

rannsóknarniðurstöðum.   Öllum   nöfnum   yrði   breytt   í   afritun   gagnanna.  Með   því   væri   ekki  

hægt   að   rekja   svör   til   viðkomandi   einstaklings.   Rannsakandi   gætti   því   fyllsta   trúnaðar   við  

þátttakendur   og   var   öllum   upptökum   eytt   eftir   að   skráningu   lauk.   Þátttakendur   skrifuðu  

undir  upplýst  samþykki  um  þátttöku  sem  þeir  fengu  afrit  af.  Á  viðtalsstað  var  reynt  að  skapa  

eins  þægilegt  andrúmsloft  og  hægt  var  til  að  viðmælanda  liði  sem  best  í  viðtalinu.  

3.1.3  Áreiðanleiki  og  réttmæti/trúverðugleiki  

Þegar  ákveðin  aðferð  er  valin  er  mikilvægt  að  þekkja  kosti  hennar  og  galla.  Rannsókn  með  

litlu  úrtaki  er  ekki  til  þess  fallin  að  hægt  sé  að  alhæfa  en  hún  er  talin  góð  aðferð  til  að  skoða  

smærri  hópa  fólks  (Þórólfur  Þórlindsson  og  Þorlákur  Karlsson,  2003).  

Til   að   auka   réttmæti   og   áreiðanleika   eigindlegra   rannsókna   er   vert   að   hafa   nokkur  

atriði  í  huga.  Mikilvægt  er  að  rannsakandi  skoði  vel  sína  eigin  reynslu  og  hvaða  skoðanir  hann  

hefur   á   því   sem   hann   rannsakar.   Með   því   að   skoða   slíkt   er   hann   meðvitaður   um   hvort  

skoðanir  hans  um  málefnið  muni  hafa  áhrif  á  rannsóknina.  Með  því  að  vera  heiðarlegur  um  

eigin   skoðanir   getur   rannsakandi   haft   jákvæð   áhrif   á   réttmæti   rannsóknarinnar.   Það   er  

mikilvægt  að  rannsakandinn  hlusti  vel  á  það  sem  þátttakandinn  segir  og  virði  skoðanir  hans.  

Rannsakandinn   á   ekki   að   reyna   að   koma   sínum   eigin   skoðunum   á   framfæri   þar   sem   slíkt  

getur  haft  áhrif   á   svör  viðmælandans  og   skekkt  þar  með  niðurstöðurnar   (Helga   Jónsdóttir,  

2003).  

3.1.4  Úrvinnsla  gagna  

Viðtölin  voru   tekin  upp  og   síðan  afrituð  orðrétt.   Í   viðtölunum  var  notast   við  viðtalsvísi  þar  

sem  búið  var  að   setja  niður  opnar   spurningar   sem  rannsakandi   leitaðist  við  að   fá   svör  við.  

Samtals  tóku  viðtölin  8  klukkustundir  og  41  mínútu  og  reyndust  þau  vera  442  blaðsíður  þegar  

búið  var  að  skrá  þau.  Þegar  búið  var  að  taka  öll  viðtölin  var  hafist  handa  við  greiningu  þeirra.  

Grunduð  kenning  (Grounded  Theory)  byggist  á  því  að  læra  af  því  hvernig  fólk  leggur  

meiningu   sína   í   hlutina   og   er   það   talið   skipta   miklu   máli.   Byrjað   er   að   spyrja   fyrirfram  

ákveðinna  spurninga  sem  síðan  þróast  eftir  þeim  upplýsingnum  sem  koma  fram  í  viðtalinu.  

Þannig   er   ekki   lagt   af   stað  með   fyrirfram  ákveðna   kenningu   heldur   koma  þær   í   ljós   þegar  

farið   er   að   vinna   úr   gögnunum.   Þegar   rannsókn   hefst   getur   rannsakandinn   lagt   upp  með  

ákveðnar   spurningar   í   byrjun   sem   breytast   svo   þegar   viðtöl   eru   tekin   og   þannig   mótast  

spurningarnar   (Yegidis   og   Weinbach,   2006).   Við   úrvinnslu   gagna   í   þessari   rannsókn   var  

grunduð   kenning   höfð   til   hliðsjónar   og   var   lagt   upp   með   ákveðnar   grunnspurningar   sem  

síðan  mótuðust  í  hverju  viðtali  fyrir  sig.  Ávallt  var  þess  gætt  að  allir  fengju  sömu  spurningar  

en  þó  gat  röðunin  á  þeim  breyst  og  spurningar  bæst  við.  Það  fór  eftir  hverju  viðtali  fyrir  sig  

hvernig  sú  þróun  varð.  

Við   lestur   á   viðtölunum   var   leitað   eftir   þáttum   sem   hægt   væri   að   skilgreina   sem  

þemu.  Síðan  voru  búin  til  skemu  sem  þáttunum  var  raðað  inn  í  til  að  fá  betri  heildarmynd  á  

þá.  Niðurstöðukaflinn  byggist  á   lýsingum  á  þeim  þemum  sem  fundust  og  beinar  tilvitnanir  í  

orð  viðmælenda  eru  notuð  til  að  reynsla  og  upplifun  þeirra  komi  sem  skýrast  fram.  Eftir  að  

unnið   hafði   verið   úr   upplýsingaviðtölum   við   umsjónarmennina   í   Rauðakrosshúsunum   voru  

þeim  sendar  niðurstöðurnar  þar  sem  þeir  fengu  tækifæri  til  að  koma  með  athugasemdir  áður  

en  ritgerðin  yrði  birt.  Þetta  var  gert  til  að  auka  réttmæti  þeirra  upplýsinga  sem  fengust  enda  

er  nöfnum  þeirra  ekki  breytt  við  vinnslu  gagnanna  og  gáfu  þeir  samþykki  fyrir  því.  

3.2  Siðferðileg  álitamál  

Í  rannsóknarvinnu  sem  þessari  er  að  ýmsu  að  hyggja  og  eitt  af  því  sem  skiptir  miklu  máli  eru  

siðferðileg  álitamál.  Þegar  unnið  er  út  frá  eigindlegum  aðferðum  eru  ýmsir  þættir  sem  þarf  

að  gæta  vel  að,  eins  og  trúnaður  við  þátttakendur  og  nafnleynd.  Mikilvægt  er  að  fá  upplýst  

samþykki   þátttakenda   fyrir   rannsókninni.   Útskýra   þarf   fyrir   þátttakendum   út   á   hvað  

rannsóknin   gengur  og   hvernig   þær  upplýsingar   sem  þátttakendur   veita   eru   settar   fram  og  

notaðar.  Einnig  ber  að  láta  þátttakendur  vita  að  hægt  sé  að  hætta  við  þátttöku  hvenær  sem  

er.  Það  þarf  einnig  að  útskýra  fyrir  þeim  að  öllum  nöfnum  verði  breytt  og  gögnum  eytt  eftir  

að  búið  er  að  taka  saman  niðurstöður  rannsóknarinnar.  Þarna  reynir  á  rannsakandann  svo  að  

trúnaður,  varkárni  og  þagmælska  sé  höfð  að  leiðarljósi   í  rannsókninni  (Sigurður  Kristinsson,  

2003).  

  

Fjórar  höfuðreglur  eru  í  siðfræði  heilbrigðisgreina  sem  ber  að  huga  að:  

  

Sjálfræðisreglan  er  sú  fyrsta  en  þar  er  talið  mikilvægt  að  huga  að  sjálfræði  einstaklingsins  og  

að   rannsakandinn  beri   virðingu   fyrir  því.  Vegna  þessarar   reglu  er  mikilvægt  að  þátttakandi  

rannsóknar  veiti  upplýst  samþykki  fyrir  þátttöku  sinni.  Þá  er  einnig  mikilvægt  að  veita  góðar  

upplýsingar  um  rannsóknina  og  hver  tilgangur  hennar  er.  

  

Skaðleysisreglan  er  önnur  en  þar  er  leitast  við  að  koma  í  veg  fyrir  að  þátttakendur  geti  orðið  

fyrir  skaða  vegna  þátttöku  sinnar  í  rannsókninni.  

  

Velgjörðareglan   er   sú   þriðja   sem   segir   til   um   mikilvægi   rannsókna   og   að   þær   séu  

framkvæmdar   þannig   að   þær   fórni   eins   litlu   og   mögulegt   er.   Einnig   skal   hugur   þess   sem  

framkvæmir   rannsóknina   ávallt   vera   á   þá   lund   að   hann   sé   að   láta   gott   af   sér   leiða   í  

rannsóknarvinnunni   og   stefni   á   að   rannsaka   þætti   sem   geta   nýst   í   framtíðinni   til   bóta   í  

samfélaginu.  

  

Réttlætisreglan  er  sú  fjórða  sem  kveður  á  um  að  hugað  sé  að  þeim  sem  minna  mega  sín  og  

hafa  jafnvel  ekki  tök  á  að  verja  stöðu  sína.  Þannig  er  bent  á  mikilvægi  þess  að  huga  vel  að  vali  

á  þátttakendum  og  að  hagsmunir  þeirra  séu  hafðir  í  fyrirrúmi  (Sigurður  Kristinsson,  2003).  

Höfundur   rannsóknarinnar   hefur   tengingu   við   Rauða   kross   Íslands   þar   sem   hann  

hefur  unnið   sjálfboðastörf   og   gerir   enn.  Þó  hefur   hann   ekki   starfað   í   þeim  málaflokki   sem  

fjallað  er  um  hér.  

Mikilvægt  er  að  hafa  í  huga  að  þegar  rannsakandi  hefur  tengsl  við  það  efni  sem  hann  

skoðar  getur  verið  erfiðara  að  halda  hlutleysi  þegar  kemur  að  túlkun  og  nálgun  á  efninu  en  

þegar   engin   tengsl   eru.   Það   er   því   nauðsynlegt   að   rannsakandi   skoði   vel   eigin   tengsl   við  

viðfangsefnið   ásamt   afstöðu   sinni   til   málefnisins.   Þannig   fær   hann   betri   skilning   á   eigin  

tengslum  og  hver  áhrifin  gætu  orðið  (Helga  Jónsdóttir,  2003).  

4  Niðurstöður  

Í  þessum  kafla  verður  greint   frá  þeim  niðurstöðum  sem  fengust   í  viðtölunum  við  notendur  

Rauðakrosshúsanna.   Þrjú  megin  þemu   voru  dregin   saman   við  úrvinnslu   gagnanna,   fyrst   er  

Félagslegur  stuðningur,   en  þar  voru  tvö  undirþemu  skilgreind,  væntingar  og  sjálfboðaliðar.  

Seinni   þemun   eru   Viðburðir   og   Þátttakendur.   Eins   og   fram   hefur   komið   fengu   allir  

viðmælendurnir  ný  nöfn  til  að  nafnleyndar  væri  gætt.  Um  afar  lítinn  hóp  viðmælenda  er  að  

ræða  og  til  að  viðhalda  betur  nafnleynd  þeirra  eru  bæjarfélög  eða  þau  Rauðakrosshús  sem  

þeir   sækja   ekki   nefnd   á   nafn   þegar   talað   er   um   ákveðna   viðburði   sem   þeir   hafa   sótt.  

Viðmælendurnir  eru:  Ágústa  54  ára,  Ósk  57  ára,  Bára  40  ára,  Páll  44  ára,  Ólöf  25  ára,  Karl  63  

ára,  Sigrún  54  ára,  Elín,  50  ára  og  Kristín  54  ára.  

4.1  Félagslegur  stuðningur    

Þeir  viðmælendur  sem  rætt  var  við  höfðu  mjög  svipaða  sögu  að  segja  þegar  rætt  var  um  þá  

upplifun  sem  þeir  höfðu  af  því  að  koma  í  Rauðakrosshúsin.  Þeim  fannst  mikilvægt  að  koma  

þangað,  hitta   fólk  og  geta  haft  eitthvað   fyrir   stafni   yfir  daginn.  Einnig  voru   flestir   sammála  

um   að   úrræðin   kæmu   ekki   alltaf   í   fangið   á   þeim,   oftast   þyrfti   að   leita   eftir   þeim.   Ágústa  

sagðist  vera  mikil  félagsvera  og  hafði  því  leitað  uppi  úrræði,  hún  hafði  þetta  að  segja:  

   En   ég   held   líka   að   ef   maður   vill   ekki   láta   sér   leiðast   þá   gerir   maður  

eitthvað  í  því,  þetta  er  bara  undir  manni  sjálfum  komið  hvað  maður  vill  ...  

þú  verður  alltaf  að   leita  uppi   ...  allan   félagsskap   ...   hann  kemur  ekki   til  

þín.  

Þegar  spurt  var  hvort  henni   fyndist  hún  fá  stuðning  við  að  mæta   í  Rauðakrosshúsið  bætti  

hún  við:  

Já,  algerlega  sko  en  það  er  náttúrlega   líka  undir  mér  komið,  ég  get  farið  

hérna   og   verið   innan   um   fólk   og   setið   út   í   horni   og   vælt   til   dæmis   eða  

eitthvað   svoleiðs   ...   en   ég   get   líka   komið   og   verið   kát   og   hress   og   haft  

skemmtilegt  í  kringum  mig,  mér  finnst  það  svo  mikið  undir  mér  komið.  

Henni  fannst  það  skipta  máli  að  vel  hafi  verið  tekið  á  móti  sér  þegar  hún  kom  fyrst.  Ágústa  

talar  um  að  það  hafi  verið  svolítið  erfitt  að  koma  í  fyrsta  sinn  og  sagði:  

Já  ...  en  það  er  alltaf  ef  þú  kemur  ný  inn  í  hóp,  þarftu  svolítið  að  taka  á  þínu  

...  ætla  ég  að  halda  áfram  inn  í  hópinn  eða  ætla  ég  að  synda  í  burtu  ...  þú  

þarft  alltaf  að  gefa  svolítið  af  sjálfri  þér  til  þess  að  fara  inn  í  hóp.  

Þegar   rætt   var   við   þátttakendur   um   upplifun   þeirra   af   því   að   mæta   í  

Rauðakrosshúsið  og  hvað  það  væri  að  gefa  þeim,  voru  allir  sammála  um  að  félagsskapurinn  

skipti   miklu   máli.   Nokkrir   töluðu   um   hversu   gott   þeim   fyndist   að   geta   fundið   tengsl   við  

annað  fólk  og  upplifðu  komu  sína  þangað  sem  sitt  vinnuumhverfi.  Sigrún  talaði  um  að  eftir  

þarna  átti  ég  ekki  

lengur  neitt  vinnusamfélag  og  kannski  var  þetta  bara  mín  leið.

hafi  verið  tekið  á  móti  sér  og  það  hafi  skipt  máli  og  koma  sín  í  húsið  hafi  gefið  henni  mikið:  

Þetta   er   alveg   búið   að   vera   björgunarhringur   og   ...   hérna   bara   að   geta  

komið  og  hitt  fólk  sem  er  með  sko  bara  heilbrigt  og  eðlilegt  fólk  sem  sækir  

sér  úrræði  og  er  að  hérna  að  reyna  að  koma  sér  á  lappirnar  og  auðvitað  á  

mismiklum  forsendum.  

Við  erum  bara  öll  

félagar  og  vinir,  þú  veist,  eins  og  skapast  á  vinnustað

virðist   því   vera   ofarlega   í   hugum   flestra.   Einnig   að   hafa   eitthvað   að   stefna   að   þegar   engin  

þá  hefur  það  verið  fastur  punktur  í  tilverunni,   í  

tilverunni  minni  að   koma.

húsin  og  virtist  það  bæta  andlega  líðan  á  að  mæta  og  nokkrir  töluðu  um  að  með  því  að  halda  

Maður  einhvern  vegin  

eflist,  þú  veist,  svona  jákvætt  og  ég  held  að  það  séu  miklu  meiri  líkur  á  að  fólk  fái  vinnu  sem  er  

  Hún  hafði  farið  á  kynningarfund  hjá  Vinnumálastofnun  þar  sem  talað  hafði  

verið  um  mikilvægi  þess  að  halda  sér  virkum  og  sagði:  

Sumir  hafa  bara   lent  á  geðlyfjum  af  því  þeir  brotna  bara  niður  heima  hjá  

sér.   Eru   að   sækja   um  og   fá   bara   nei,   nei   og,   þú   veist,   og   svo   verða   þeir,  

verða  þeir  bara  orðnir  svo  einmana  og  svona,  hafa  engan  tilgang  ...  þannig  

að  ég  held  að  þarna  að  þetta  sér  að  spara  þjóðfélaginu  mjög  mikið  að  vera  

með  svona  Rauðakrosshús.  

Fleiri  höfðu  svipaða  sögu  að  segja,  að  mikilvægt  væri  að  hafa  stað  fyrir  fólk  til  að  koma  á  þar  

sem  vel  væri  tekið  á  móti  þeim.  Allir  voru  sammála  um  að  það  skipti  máli  upp  á  að  þeir  hafi  

komið  aftur.  Páll  sagðist  vera  feiminn  að  eðlisfari  og  því  hafi  það  skipt  máli  fyrir  sig  hversu  vel  

fyrstu   móttökur   voru  

æðislegar.   og  með  því  að  

koma   í   Rauðakrosshúsið   hafi   hann   náð   að   slaka   á   og   gat   hætt   að   vera   í   stöðugri   vörn  

gagnvart  fólki,  hann  lýsti  sinni  upplifun  á  þessa  leið:  

   Rosalega  gott  að  hafa  einhvern  svona  samverustað  og  hérna  fyrir  fólk  sem  

er  í  svipuðum  aðstöðum  og  ég.  Ég  náttúrlega  þekki  sjálfan  mig  bara  og  er  ég  

...  ef  þetta  hefði  ekki   verið   til   staðar  þá  veit  ég  ekki  hvað  ég,  ekki  hvar  ég  

hefði   verið   í   dag   sko.   Ég   bara   get   ekki   ímyndað   mér   það   ...   ég   er   mjög  

ánægður.  

Hann  segir  sér  líða  vel  í  húsinu  og  telur  það  hafa  skipt  máli  að  hafa  félagsskapinn  og  sagði  að  

ef  hann  hefði  ekki  kynnst  þessu  þá  

  

Ósk  er  ein  af  þeim  sem  hefur  verið  dugleg  að  sækja  sér  viðburði  í  Rauðakrosshúsið  og  

telur  það  hafa  hjálpað  sér  mikið.  Biðin  eftir  að  fá  vinnu  fannst  henni  ekki  auðveld  eins  og  hún  

sagði:    

Af   því   eee   við   erum   bara   heima   bíðum   bíðum   bíðum   endalaust   en   eee  

sjálfstraust   fer   bara   niður   ...   þetta   bara   hræðilegt   ...   þetta   bara   ahhh  

hræðilegt  maður  átt  bara  að  gera  eitthvað  jæja  ég  bara  hef  mér  rútínu,  fara  

á  fætur  á  sama  tíma,  labba  eða  hlaupa  eitthvað  svona  ég  bara  mjög  hrædd  

að  vera  að  verða  bara  döpur.  

Það   var   misjafnt   hvernig   fólk   upplifði   atvinnumissinn.   Sumir   fundu   fyrir   reiði   aðrir  

sorg  en  allir  töluðu  um  hversu  gott  það  var  að  komast  út  og  hitta  annað  fólk.  Það  voru  samt  

nokkrir  sem  höfðu  orð  á  því  að  við  upphaf  atvinnumissis  þá  hefðu  þau  haft  nóg  fyrir  stafni  en  

einnig  fundu  sumir  fyrir  doða,  vonleysi  og  sorg.  Sigrún  hafði  þetta  að  segja:  

     Ég   held   í   rauninni   að   eins   og   margir   sem   eru   atvinnulausir   þeir   upplifa  

auðvitað  fyrstu  kannski  vikurnar  í  rauninni  ekkert  sem  slæmar  ekki  þannig  af  

því   að   það   er   hjá   flestu   vinnandi   fólki   þá   er   ýmsir   hlutir   sem   hafa   setið   á  

hakanum  og  hefur  kannski  bara  nóg  að  stússast  við  að  klára  þetta  og  hitt  og  

hérna,   en   það   náttúrlega   dugar   ekki   fólki   ef   það   á   að   vera   á   lífi.   Þá  

einangrast  maður  bara  í  einhverju  volæði  eða  flestir  allavega  held  ég  ...  það  

að  koma  sér  út  úr  húsi  og  á  það  á  einhvern  ókunnugan  stað,  hittir  ókunnugt  

fólk  og  það  er  er  náttúrlega  mörgum  bara  mjög  erfitt.  

Bára  hafði  svipaða  sögu  að  segja  og  Sigrún  þegar  hún  missti  vinnuna:  

   Ég  var  bara  heima  hjá  mér   föst   í   sófanum  ég  bara   les  bækur   skilurðu  sem  

var   ágætt   í   smá   tíma   en   hefði   getað   verið   svolitið   hættulegt   skilurðu.  

Auðvitað  reyndi  maður  að  gera  eitthvað  samt  var  þetta  voðalega  þægilegt  

svona  þú  veist,  hafði  nógan  tíma,  geri  þetta  á  morgun  eða  þú  veist  ...  og  allir  

í   vinnunni   og   vinir  manns,   allir   í   vinnunni   eða   svona   skilurðu   þá   er  maður  

einhvernvegin   ...ahh   bara   ...   get   ekki   endalaust   hangið   á   bókasafninu.   Ég  

vissi  einhvernvegin  og  ég  hef  alltaf  haft  svo  brjálað  að  gera,  alltaf  unnið  og  

allt  þetta,  þannig  að  maður  kunni  þetta  ekkert.  

Sigrún  talaði  um  að  fyrst  eftir  uppsögninga  hafi  hún  ekki  haft  kraft  í  að  gera  mikið  og  sagði:  

Fyrst  þá  var  ég  bara  í  ömurlegu  andlegu  ástandi  til  þess  sko  til  þess  að  hérna  að  gera  hvorki  

þetta  eða  hitt   

Fleiri   höfðu   svipaða   sögu   að   segja   þegar   kom   að   því   að   sækja   sér   úrræði.   Það   var  

misjafnt  hvernig  fólki   leið  með  að  hafa  verið  sagt  upp  vinnunni.  Sumir  sögðust  hafa  fundist  

þeir  vera  niðurbrotnir,  sárir  og  reiðir  á  meðan  að  öðrum  þótti  þeir  hafa  nóg  fyrir  stafni  fyrst  

eftir  uppsögn  en  síðan  hafi  þeir  farið  að  hafa  áhyggjur  af  því  að  einangrast  og  því  ákveðið  að  

gera   eitthvað   til   að   sporna   við   því.   Sigrún   talaði   um   að   við   það   að   missa   tengsl   við  

vinnufélagana  þá  upplifði  hún  sorg.  Það  liðu  nokkrir  mánuðir  þangað  til  hún  var  tilbúin  í  að  

fara  af  stað  og  gera  eitthvað  fyrir  sjálfa  sig.  Hún  talaði  um  að  þegar  fólk  deyr  þá  upplifði  fólk  

sorg  sem  væri  eðlilegt  en  við  rof  á  tengslum  við  vinnufélagana  væri  þetta  snúnara,  eins  og  

hún  sagði:  

     Í  rauninni  þá  upplifi  ég  það  að  þú  þetta  fólk  sem  ég  var  að  vinna  með  það  er  í  

rauninni  deyr.  Skilurðu  það  er  lifandi  dáið  og  það  er  kannski  ...  og  það  tekur  

kannski   ...   ja   kannski   bara  mörg   ár,   kannski   jafnast   það   aldrei   ég   veit   það  

ekki.  En  þess  á  milli   skilurðu  þá  hérna  sko  ég  held  þú  syrgir  dáið   fólk  á  allt  

annan,  allt  öðruvísi  því  það  er  eðilegt  ...  en  þetta  er  ekki  eðlilegt.  

Hún  upplifði  missinn  sem  mikla  sorg:  

Maður  þarf  sjálfur  að  vinna  úr  sínum  málum  og  auðvitað  með  því  að  tala  

við   fólk   en   fyrst   og   fremst   verður   maður   að   sjálfur   að   vinna   úr   þeim  

sársauka  og  þeim  upplifunum  sem  maður  gengur  í  gegnum.  

Eins  og  viðmælendurnir  hafa  komið  inn  á  skiptir  máli  fyrir  þá  að  hafa  athvarf  og  félagslegan  

stuðning   en   þrír   af   níu   viðmælendum   nefndu   jafnframt   fordóma   í   samfélaginu   gagnvart  

atvinnulausum.  Það  að  heyra   í  umræðum  þjóðfélagsins  að  atvinnulaust   fólk  nennti  ekki  að  

vinna   og   að   næga   vinnu   væri   að   fá,   væri   ekki   til   að   veita   fólki   stuðning   í   atvinnuleysinu.  

Ágústa  hafði  þetta  að  segja:  

Sko   ...   þetta   er   náttúrlega   fólk   sem   er   á   sama   báti   og   ég   ...   og   við  

getum   talað   saman   um   það   ...   náttúrlega   en   mér   finnst   svona   úti  

samfélaginu  þá  get  ég  ...  það  er  ekki  sama  við  hvern  ég  tala  ...  sumir  

segja  það  er  alltaf  hægt  að  fá  vinnu,  ekkert  mál  að  fá  vinnu  og  þetta  

og  sko  ...  líta  niður  á  þá  sem  eru  atvinnulausir  vegna  þess  að  við  erum  

baggi  á  þjóðfélaginu  ...  þannig  að  þetta  heyrir  maður  stundum  ...  það  

er  leiðinlegt  ...  að  þetta  er  svoleiðis.  

Flestir   viðmælendana   höfðu   sótt  um   ýmsa   vinnu  og   oft   ekki   einu   sinni   verið   svarað.   Tveir  

þátttakendur  voru  að   jafna  sig  eftir  veikindi  og  höfðu  því  ekki  verið   í  markvissri  atvinnuleit  

undanfarið   en   það   stóð   til   bóta.   Þótti   þeim   þó  mikilvægt   að   halda   sér   virkum   til   að   vera  

frekar  í  stakk  búnir  að  fara  út  á  vinnumarkaðinn  þegar  að  vinna  byðist.  Sigrún  sagði  þetta  um  

umræðuna  í  þjóðfélaginu:  

Það  er  mér  ekki  neitt  vandamál  að  byrja  hvar  sem  er,  í  fiski  eða  þú  veist  

þar   sem  vantar   fólk.  En  mér   finnst  þetta  oft  ótrúlega   ljót  umræða  að  

hérna  allt  þetta  atvinnulausa  fólk  sem  nennir  ekki  að  vinna.  

4.1.1  Væntingar  

Þegar  þátttakendur  voru  spurðir  um  væntingar  til  Rauðakrosshúsanna  fengust  misjöfn  svör  

Það  er  eiginlega  bara  þessi  vænting  

að  ...  að  ég  komi  til  með  að  einangrast  ekki  heima  hjá  mér  heldur  ...  fái  þarna  félagsskap  og  

geti  veitt  öðrum  félagsskap.   þeir  hefðu  litlar  sem  engar  væntingar  

til   Rauðakrosshúsanna   þá   voru   samt   undirliggjandi   væntingar   hjá   öllum   þegar   svörin   voru  

skoðuð.  Ólöf  talaði  um  mikilvægi  þess  að  Rauði  kross  Íslands  væri  til  staðar  en  sagði  einnig:  

Ég  hef  í  rauninni  voða  litlar  væntingar  ...  það  er  að  húsið  sé  opið  og  það  sé  tekið  vel  á  móti  

manni Ég  er  bara  þakklát  fyrir  það  

sem  þeir  eru  að  gera  akkúrat  núna,  mér  finnst  það  bara  frábært

Ja  væntingar  eru  bara  að  hérna  að  mér  líði  betur,  líði  vel  hérna  innandyra.  Ef  mér  myndi  ekki  

líða  vel  þá  myndi  ég  náttúrlega  ekki  vera  að  koma.

mikið  fyrir  sér  hvort  hún  hefði  væntingar  eða  ekki  en  sagði  það  hafa  breytt  miklu  fyrir  sig  að  

hún  kynntist  starfi  Rauða  krossins.  

Nokkrir   viðmælendur   höfðu   heyrt   af   því   að   Rauðakrosshúsunum   yrði   lokað   og  

sögðust  hafa  áhyggjur  af  því,  og  minntust  þá  tveir  á  Rauðakrosshúsið   í  Borgartúni  þar  sem  

þeir  höfðu  sótt  fleiri  viðburði  þar  en  í  sínu  bæjarfélagi.  Karl  sagði  þetta:  

Sko   ...   ég   vona   að   það   haldi   áfram   því   ég   er   að   heyra   að   það   eigi   að   loka   í  

bænum  eftir  áramót  ...  en  það  gerir  það  að  verkum  að  bara  ...  ég  segi  nú  bara  

ef   að   100   manns   koma   í   Rauðakrosshúsið   á   dag   þá   eru   kannski   90   sem   að  

verða  úti  hérna  eftir  eftir  lokunina.  

Ósk  var  sammála  Karli,  hún  sagði  þegar  hún  var  spurð  um  væntingar  að  sér  þætti  það  sorglegt  

og  í  raun  hræðilegt  ef  Rauðakrosshúsinu  í  Borgartúni  yrði  lokað  þar  sem  hún  hafi  einnig  sótt  

viðburði  þar.  Þar  sem  fól Það  er  bara  

mikilvægt   fyrir   fólk   að   hitta   bara   hittast   ...   bara   og   gera   bara   einhverjir   deila   kannski  

hugsunum  bara.

og  eins  og  hún  sagði:  

Ég   vona   bara   að   þeir   haldi   þessu   opnu,   þetta   er   að   gera   gagn.   Það   gerir  

gagn  með  hverri  einustu  manneskju  sem  kemur  hérna  inn,  þó  að  þetta  séu  

kannski   ekkert   svakalega   stór   hópur   á   hverjum   degi   þá   telur   hver  

einstaklingur.  Það  skiptir  máli.  

Viðmælendurnir   voru   allir   sammála   um   mikilvægi   þess   að   virkniúrræði   eins   og   þetta   sem  

Rauði  kross  Íslands  byði  upp  á  yrði  áfram  í  boði.  

4.1.2    Sjálfboðaliðar  

Það  höfðu  allir  nema  tveir  af  viðmælendunum  ákveðið  að  gerast  sjálfboðaliðar  eftir  að  hafa  

kynnst   Rauðakrosshúsunum.   Elín   ákvað   að   gerast   sjálfboðaliði   eftir   að   hún   fór   að   sækja  

viðburði  hjá  Rauðakrosshúsinu.  Hún  segir  það  skipta  sig  miklu  máli  að  hjálpa  öðrum  og  lýsa  

hennar  eigin  orð  því  best:  

Maður   fær   svona  sko  svona   innri   svona  gleði  má  eiginlega   segja  við  það  að  

geta  veitt  einhverja  hjálp,  að  hjálpa  ...  hmm  láta  eitthvað  gott  af  sér  leiða  ...  

að  þá   finnst  maður  að  maður  þú  veist,  maður  er  ekki   lifandi   til  ekki  neins  ef  

maður  gefur  eitthvað  af  sér.  

Kristín  er  orðin  sjálfboðaliði  og  sagði  jafnframt  að  sér  hefði  ekki  dottið  slíkt  í  hug  áður  en  hún  

kom  í  Rauðakrosshúsið.  Hún  sagðist  aldrei  hafað  hugsað  út  í  þetta  og  sagði:  

Ég  allavega,  mér  finnst  já  eins  og  þetta  að  þeir  séu  að  hjálpa  atvinnuleysis,  

atvinnulausu  fólki  og  í  rauninni  það  er  ekki  bara  atvinnulausir  þetta  er  fyrir  

alla  sem  vilja  koma,  þetta  er  ekki  bara  opið  fyrir  atvinnulaust  fólk.  Þannig  að  

því  leytinu  til  er  þetta  náttúrlega  alveg  frábært.  

Bára   ákvað   að   gerast   sjálfboðaliði   í   Rauðakrosshúsinu   sem   hún   sækir.   Hún   telur   sig   fá  

heilmikið  út  úr  því  að  vera  sjálfboðaliði,  það  hjálpar  henni  að  halda  sér  virkri.  Eitt  af  því  sem  

henni   fannst   jákvætt   við  það   voru   ýmis  námskeið   sem  henni   stóðu   til   boða  að   sækja   sem  

sjálfboðaliði.  Þannig  hafi  hún  fengið  ýmsa  fræðslu  sem  hafi  ekki  kostað  hana  neitt  og  slíkt  sé  

Ekki  það  að  maður  tími  ekki  að  borga  fyrir  þetta  heldur  

að  maður  er  með  minna  fé  á  milli  handanna

að  fara  á  námskeið  hjá  Rauða  krossinum.  Elín  sagði  að  hún  hefði  alltaf  hugsað  sér  að  gerast  

sjálfboðaliði   þegar   hún   yrði   eldri   og   því   ekki   átt   von   á   að   gerast   slíkur   strax   en   þar   hafði  

atvinnumissirinn  áhrif.  Hún  er  bæði  sjálfboðaliði  hjá  Rauðakrosshúsinu  sem  hún  fer   í  ásamt  

því   að   vera   orðinn   félagsvinur.   Kristín   ákvað   einnig   að   gerast   sjálfboðaliði   hjá   Rauða   kross  

Íslands   eftir   að   hún   kynntist   starfi   Rauðakrosshússins.   Hún   ákvað   að   gerast   félagsvinur   og  

Mér  finnst  þetta  bara  vera  eitthvað  sem  

að  allir  ættu  að  prófa  já,  alveg  ekki  spurning  sko,  ekki  spurning

með  ýmis  námskeið  í  Rauðakrosshúsunum  og  telja  það  góða  leið  til  að  gefa  af  sér  og  halda  

sér   virkum.  Ágústa  hafði   ekki   verið   sjálfboðaliði  en  hafði  þó   kynnt   sér  hvað   væri   í  boði   en  

taldi  sig  ekki  hafa  tíma  í  slíkt  núna.  

4.2  Viðburðir  

Þegar   viðmælendur   voru   spurðir   hvort   þeir   hefðu   sótt   í   önnur   sambærileg   úrræði   komu  

misjöfn   svör.   Tveir   höfðu   sótt   úrræði   hjá   Hlutverkasetrinu   en   þar   er   boðið   uppá   ýmis  

námskeið   sem   eru   fólki   að   kostnaðarlausu.   Tveir   höfðu   farið   á   námskeið   tengt  

Vinnumálastofnun  og  jafnframt  frétt  af  Rauðakrosshúsunum  þar.  Hinir  höfðu  ekki  farið  annað  

og  höfðu  ekki  hug  á  því  þar  sem  þeir  voru  mjög  ánægðir  með  það  sem  Rauðakrosshúsin  höfðu  

upp   á   að   bjóða.   Viðmælendur   voru   flestir   sammála   um   að   ef   úrræðið   væri   ekki   lengur   til  

staðar  hjá  Rauðakrosshúsunum  þá  myndu  þau  leita  að  sambærilegu  úrræði  annars  staðar  en  

vonuðu  að  til  þess  kæmi  ekki.  

Það   var   misjafnt   hvernig   viðmælendurnir   höfðu   frétt   af   virkniúrræði   Rauða   kross  

Íslands.  Tveir  höfðu  frétt  af  þeim  í  gegnum  Vinnumálastofnun.  Ein  hafði  ekki  vitað  að  þetta  

væri   virkniúrræði   fyrr   en   hún   ákvað   að   hringja   í   Rauðakrosshúsið   í   sínu   bæjarfélagi   til   að  

bjóða  fram  vinnu  sína  en  það  ákvað  hún  að  gera  til  að  hafa  eitthvað  fyrir  stafni  yfir  daginn  

þegar  aðrir  voru  í  vinnu.  Ein  hafði  frétt  af  því  þegar  hún  átti  leið  fram  hjá  húsinu  og  kíkti  inn.  

Þrír  lásu  um  það  í  bæjarblaði  og  tveir  höfðu  leitað  uppi  virkniúrræði.  

Viðburðir   í   Rauðakrosshúsunum   eru   fjölbreyttir   eins   og   áður   hefur   komið   fram.  

Rauðakrosshúsin  eru  hvert  með  sína  dagskrá  og  því  er  hún  ekki  eins  á  öllum  stöðum,  heldur  

er  misjafnt  hvernig  hún  er  byggð  upp.  Viðmælendur  voru  spurðir  hvaða  viðburði  þeir  væru  

að   sækja   og   hvað   nýttist   þeim   best.   Einnig   var   spurt   hvort   þeir   hefðu   farið   í   önnur  

Rauðakrosshús  en  þau  sem  voru  í  þeirra  nærumhverfi.  Einnig  voru  þeir  spurðir  um  upplifun  

sína  af  því  sem  í  boði  var.  

Flestir   viðmælendurnir   voru   mjög   ánægðir   með   þá   viðburði   sem   í   boði   voru   hjá  

Rauðakrosshúsunum   í   sínu   bæjarfélagi   og   einungis   tveir   höfðu   kynnt   sér   hvað   var   í   boði   í  

hinum   Rauðakrosshúsunum.   Þegar   þeir   voru   spurðir   hvort   þeir   myndu   fara   í   önnur  

Rauðakrosshús   voru   þeir   flestir   sammála   um   mikilvægi   þess   að   hafa   slík   úrræði   í  

heimabyggð.  Bára   sagði  að   sér   fyndist  það  mjög  mikilvægt  o Mér   finnst  

náttúrlega  bensínið  orðið  dýrt.

úrræði  ef  það  sem  er  í  hennar  nærumhverfi  félli  niður  þá  sagðist  hún  þurfa  að  skoða  það  vel,  

En  þá  mundi  maður  sennilega  ekki  sækja  þetta  svona  oft,  ég  á  

Ágústa  sagði  einnig  að  nálægðin  við  Rauðakrosshúsið  skipti  máli  og  hún  myndi  ekki  fara  eins  

oft   og  hún  gerði   ef  hún  þyrfti   að   keyra   langt   en  hún  er   að  mæta   tvisvar   til  þrisvar   í   viku   í  

Rauðakrosshúsið.  

  Bára  sagði  félagskapinn  skipta  miklu  máli  og  að  viðburðirnir  væru  mjög  skemmtilegir.  

Hún  mætir  þrisvar   í   viku   í  Rauðakrosshúsið.  Hún   telur  mikilvægt  að  geta  komið  á   stað  þar  

sem  enginn  er  að  spyrja  hana  út  í  neitt  heldur  geti  hún  verið  í  núinu  og  því  ekki  að  velta  sér  

upp   úr   erfiðleikum   sem   fólk   glími   við.   Þannig   væri   þetta   svo   frjálst   í   hennar   huga.   Flestir  

þátttakendur   höfðu   farið   á  marga   viðburði   og   töldu   fjölbreytnina   næga   fyrir   sig   og   flestir  

finna   eitthvað   við   sitt   hæfi.   Fólkið   var   að   mæta   frá   einu   sinni   og   upp   í   þrisvar   í   viku   í  

Rauðakrosshúsið.  Bára  sagðist  hafa  farið  á  flest  það  sem  í  boði  hafði  verið  eins  og  námskeið  

sem  innihéldu  hreyfingu  og  handavinnu.  Þau  sögðu  flest  að  það  væri  mikið  undir  þeim  komið  

hvaða  viðburðir  væru.  Þannig  gætu  þau  komið  með  hugmyndir  til  umsjónaraðila  húsanna  og  

það  væri  vel   tekið   í  þær  hugmyndir  og  oftar  en  ekki  væru  þær  síðan  framkvæmdar.  Sigrún  

sagðist  vera  dugleg  að  halda  sér  virkri  með  göngutúrum  og  áhugamálum  en  sagði  jafnframt  

En  sko  fyrst  og  fremst  hefur  mér  

þótt  gott  að  hitta  fólkið,  það  er  eiginlega  númer  eitt   

Ágústa  hafði  upphaflega  byrjað  á  að  fara  Í  Rauðakrosshúsið  í  Borgartúni  en  frétti  svo  

að  svipað  úrræði  væri  í  hennar  bæjarfélagi  og  hefur  farið  þangað  einu  sinni  í  viku.  Hún  sagði  

að  félagsskapurinn  og  handverkið  hefði  skipt  hana  máli.  

Ólöf  er  yngst  af  viðmælendunum  og  sagði  að  ekki  hefði  verið  mikið  af  viðburðum  þar  

sem   hún   fór.   Henni   fannst   þeir   ekki  miðast   nægilega   að   ungu   fólki.   Hún   sagðist   hafa   sjálf  

verið  fengin  til  að  vera  með  námskeið  fyrir  aðra,  sem  hún  ákvað  að  taka  þátt  í.  Námskeiðið  

var  einu  sinni  í  viku  og  líkaði  henni  það  vel.  Hún  hafði  aldrei  áður  verið  með  námskeið  fyrir  

aðra.  Hún  sagði  einnig  mikilvægt  að  hafa   stað  sem  ekki  þyrfti   að   fara   langar   leiðir   í  og  oft  

þyrfti  ekki  mikla  dagskrá  heldur  bara  að  finnast  maður  velkomin:  

Nauðsynlegt  að  hafa  einhvern  svona  stað  til  þess  að  geta  labbað  inn  á  og  

...  það  er  einskis  ætlast  til  af  þér,  þú  getur  gert  hvað  sem  er,  þú  getur  þess  

vegna  komið  hingað  inn  sest  í  sófann  og  lesið  Andrés  ...  og  samt  líður  þér  

betur  þegar  þú  labbar  út.  

Flestir  voru  sammála  um  hversu  gott  það  væri  að  fá  tækifæri  til  að  taka  virkan  þátt  í  

að  gefa  af  sér  og  töluðu  allir  viðmælendurnir  um  það  að  þeir  sem  kæmu  í  Rauðakrosshúsin  

deildu  reynslu  sinni  með  hinum  og  þannig  væru  þeir  stundum  sjálfir  með  viðburði  og  þannig  

lærðu  þeir  hver  af  öðrum.  Þetta  væri  skemmtilegt  enda  fjölbreytileiki   í   fólkinu  sjálfu.  Ólöfu  

Mér   fannst   ég  einhvernvegin  þurfa  að  

gera  allt  sjálf  bara  eitthvað  ...  sem  var  kannski  fínt  því  maður  lærði  svo  mikið  af  því

ein  af  þeim  sem  kláraði  framhaldsnám  en  fékk  ekki  vinnu  strax  eftir  útskrift.  Hún  sagði  slíkt  

geta  verið  slæmt  enda  eru  margir  þeirra  sem  hafa  ekki  unnið  mikið  um  ævina,  bara  verið   í  

skóla   og   kynnu   ekki   að   vinna,   hún   sagði:  

aldrei  verið  úti  á  vinnumarkaði,  hugsaðu  þér  að  vera  22  eða  og  hafa  aldrei  unnið  og  átt  svo  

Hún   telur   að   huga   þurfi   að   þessum   hópi   fólks   og   sagði  

Það  er  þjálfun  að  læra,  það  þarf  þjálfun  að  vinna,  allt  er  þjálfun  ...  og  það  þarf  að  

koma  fólki   í  eitthvað   í   svolítið   í   skilning  um  það,  þetta  er  ekki  eitthvað  sem  þú  getur,  hvað  

sem  er

menntað  sig,  þá  vanti  mörgum  reynslu.  

Páll   sagðist   hafa   sótt   ýmsa   viðburði,   fyrirlestra   og   námskeið   eins   og   myndlist,  

landafræðikynningu,   jóga   og   ljósmyndun.   Hann   reynir   að   mæta   þrisvar   í   viku.   Páli   finnst  

einnig  gott  að  geta  komið  með  hugmyndir  að  viðburðum  og  hefur  nýtt  sér  það.  Hann  segir  

vel   tekið   í   hugmyndir   og   ánægjulegt   að   fá   að   taka   þátt   í   starfseminni.   Páll   telur   að  

staðsetning  hússins  skipti  miklu  máli,  það  er  stutt  að  fara.  

Kristín  var  í  göngu  um  bæinn  þar  sem  hún  býr  og  átti  leið  fram  hjá  Rauðakrosshúsinu  

og  ákvað  að   kíkja   inn  eftir   að  hún  hitti   fyrirlesara   fyrir  utan  húsið.  Hún   telur   að  þær   góðu  

móttökur  sem  hún  fékk  hefðu  haft  áhrif  á  að  hún  kom  aftur.  Þeir  viðburðir  sem  hún  hefur  

sótt   sér   eru   meðal   annars   prjónahópur   þar   sem   prjónuð   eru   föt   fyrir   börn   í   Malaví,  

landakynningar,  og  námskeiðið  Hugmynd  að  vöru   sem  nýttist  henni  mjög  vel  þar   sem  hún  

hefur  verið  að  þróa  og  hanna  vörur.  Hún  telur  eins  og  hinir  viðmælendurnir  staðsetninguna  

skipta  máli  og  segir  þægilegt  að  geta  gengið  eða  hjólað  í  húsið:  

Frábært,   algerlega   frábært   sko,   algerlega   frábært,   ég   hefði   aldrei   komið  

örugglega  ef  þetta  hefði  ekki  verið  hér.  Ég  hefði  aldrei  rambað  þarna  niður  

í,  eða  aldrei  aldrei,  ég  get  ekki  sagt,  mér  finnst  ólíklegt  að  ég  hefði  rambað  

niður  í  Borgartún.  

Elín  hefur  svipaða  sögu  að  segja  og  hinir  að  staðsetningin  skipti  máli.  Það  sem  heillaði  

hana  og  fékk  hana  til  að  mæta  upphaflega  var  námskeið  í  dansi.  Síðan  fór  hún  í  prjónahóp,  

þar  sem  prjónað  er  fyrir  börn  í  Afríku.  Hún  sagði  að  margir  tækju  þátt  í  því  verkefni  en  myndi  

þó  vilja   sjá   fleiri.  Hún  hefur  ekki   sótt  marga  viðburði  en  þeir   sem  hún  hefur   sótt  hafa  nýst  

henni  vel.  Elín  nefndi  að  hún  myndi  sennilega  leita  í  önnur  Rauðakrosshús  þó  lengra  væri  að  

fara,   ef   ekkert   væri   sem   hentaði   henni   á   núverandi   stað.   Ósk   og   Karl   voru   einu  

viðmælendurnir  sem  fundu  lítið  sem  hentaði  þeim  í  þeim  Rauðakrosshúsum  sem  eru  í  þeirra  

bæjarfélögum.  Ósk  mætti   á   viðburð  þar   sem  hreyfing   var   í   boði   en   sagði   að  ekkert   annað  

heillaði  sig  þar.  Karl  hafði  svipaða  sögu  að  segja,  hafði  sótt  viðburð  þar  sem  hreyfing  var  og  á  

tvo  aðra  viðburði  en  sagði  fáa  hafa  mætt  og  lítið  sem  dró  hann  þangað.  Þar  sem  þau  fundu  

ekki  viðburði  við  sitt  hæfi  í  Rauðakrosshúsi  í  sínu  bæjarfélagi  höfðu  þau  sótt  sér  viðburði  sem  

þeim  líkaði  betur  í  öðrum  Rauðakrosshúsum.  Þeim  finnst  mikilvægt  að  halda  sér  virkum  en  til  

þess  þurfi  að  vera  viðburðir  sem  fengju  þau  á  staðinn.  Þau  hafa  bæði  komið  inn  í  húsin  með  

viðburði  og  þannig  unnið  sjálfboðastörf.  Þau  telja  þó  að  það  starf  sem  fram  fari  í  því  húsi  sem  

um  ræðir  sé  meira  miðað  að  ungu  fólki  en  fyrir  þau  sem  eru  á  miðjum  aldri.  Þrátt  fyrir  að  Karl  

Ja  ég  hef  verið  mjög  ánægður  

með  ...  hérna  það  sem  ég  hef  haft  út  úr  þessu  sko  ...  og  það  á  alls  ekki  að  loka  þessu,  þetta  er  

nauðsynlegt   sko   ...   það   mætti   vera   fjölbreyttara   ...   eins   og   ég   sagði.

sammála  um  að  þeir  viðburðir  sem  myndu  laða  þau  mest  til  þátttöku  væru  tengdir  hreyfingu.  

Ósk  sagði  þetta:    

Það  vantar  bara  að   fá  meira   fólk  á  mínum  aldri,   við  getum  gert  eitthvað  

saman  jafnvel  dansa  ég  já  mörg  fólk  hreyfa  ekki  neitt  ...  það  vantar,  það  er  

mikilvægt  að  hreyfa  sig  ...  en  bara  vera  í  ...   í  andlegu  og  í   líkamlegu  góðu  

formi.  

Karl   sagðist   einnig   vilja   sjá   meiri   hreyfingu   í   Rauðakrosshúsinu   sem   er   í   hans  

bæjarfélagi  og  sagði:  

Ég   held   að   þetta   gæti   varla   kostað   svo   mikið   ...   og   hérna   ...   einu   sinni  

tvisvar  í  viku  ég  meina  ...  og  sko  ...  uuuu  ...  dans  gerir  það  líka  að  verkum  að  

fólk  fer  að  tala  saman,  miklu  meira  en  heldur  en  bara  ...  fáðu  þér  kaffi  og  

og  ...  ég  meina  því  að  það  eru  margir  sem  bara  sitja  út  í  horni  og  drekka  sitt  

kaffi  og  borða  kex  eða  eitthvað.  

Viðmælendurnir  voru  spurðir  hvort  þeir  hefðu   leitað   í  önnur  úrræði  og  var  misjafnt  

hvað  þeir  sögðu  um  það.  Flestir  höfðu  ekki   leitað  í  nein  önnur  úrræði.  Flestir  voru  ánægðir  

með  það  sem  í  boði  var  og  töldu  fjölbreytnina  vera  mikla  og  enga  stöðnun  vera  í  gangi.  Flestir  

sögðust  einnig  geta  haft  áhrif  á  hvaða  viðburðir  væru  í  boði  eins  og  Kristín  sagði:  

Og  svo   líka  af  því  að  við   fáum  svo  mikið  að  hafa   fingurnar   í  því   ...  að  þá  

kannski  þá  erum  við  meira  og  minna  að  móta  það  ...  mér  finnst  það  líka  svo  

skemmtilegt  þá  geta  allir  komið  með  sínar  tillögur  og  það  er  alltaf  skoðað  

...   og   eins   og   ef   við   sjálf   höfum   kannski   fyrirlesara   eða   leiðbeinendur   þá  

bara   er   ekkert  mál   að   fá   það   inn   í   prógrammið,   það   er   bara   ekkert   sem  

stoppar  okkur  nema  okkar  eigið  hugmyndaflug  eiginlega  held  ég.  

Allir  viðmælendurnir  voru  sammála  um  að  þeir  hefðu  notið  þeirra  viðburða  sem  þeir  

höfðu  sótt  og  voru  nokkrir  mjög  hissa  að  fleira  fólk  skyldi  ekki  nýta  sér  þetta  úrræði.  Kristín  

var  mjög  hissa  á  þátttökunni  í  sínu  húsi  og  sagði:  

Mér  finnst  það  bara  alveg  frábært,  bara  finnst,  samt  bara  sorglegt  að  fleiri  

nýti  sér  það  ekki,  ég  get  náttúrlega  bara  talað  hvernig  það  er  hér  í  bænum,  

ég  veit  ekkert  hvernig  það  er  í  Reykjavík,  það  getur  vel  verið  að  það  sé  fullt  

út  úr  dyrum  alla  daga  en  hér  finnst  mér  bara  sorglegt  ...  því  ég  veit  að  það  

er  fullt  af  það  er   ...   fólk  sem  er  atvinnulaust  og  svo  kannski  bara  fólk  sem  

hefur  auka  tíma.  

Sigrún  finnst  ekki  margir  koma  þá  daga  sem  hún  mætir  miðað  við  þann  fjölda  fólks  sem  er  

atvinnulaust  og  hafði  þetta  að  segja:  

Ég  veit  að  vísu  ekki  hversu  margir  sækja  hérna  hina  dagana  ...  en  miðað  við  

hvað  þetta  hefur   reynst  mér   vel   þá  er   ég  mjög  hissa  að   fólk   skuli   ekki   ...  

einhverstaðar   er  þetta   fólk  og   líður  misvel   að  hafa  misst   vinnuna   sko,   ég  

hef  ekki  trú  á  því  að  allt  þetta  fólk  sé  komið  í  vinnu.  Það  kemur  mér  mest  á  

óvart.  

Hún   er   bara  

nokkuð  góð  ...  en  samt  finnst  manni  miðað  við  allt  þetta  fólk  sem  er  atvinnulaust  ...  og  leiðist  

  

4.3  Þátttakendur  

Flestir  viðmælenda  voru  á  svipuðum  aldri  en  meðalaldurinn  var  49  ár,  yngsti  viðmælandinn  

var  25  ára  og  sá  elsti  63  ára.  

Menntun   viðmælendanna   var   fjölbreytt.   Allir   höfðu   lokið   einhverskonar   námi   eftir  

grunnskóla  og  má  þar  nefna   tækniteiknun,   tannfræði,  nudd,   iðnverkfræði,  grafíska  hönnun  

og  stálgripasmíði.  Einungis  einn  hafði  ekki  farið  í  frekara  nám  eftir  stúdent  og  einn  hafði  lært  

flugvirkjun  erlendis  en  aldrei  unnið  við  það  hér  á  landi.  

Flestir  viðmælendanna  voru  í  sambúð  eða  giftir.  Tveir  þeirra  voru  einhleypir  og  tveir  

voru   barnlausir.   Það   var   einnig   misjafnt   hversu   lengi   þeir   höfðu   verið   án   atvinnu.  

Viðmælendurnir   voru   búnir   að   vera   atvinnulausir   frá   sjö   mánuðum   til   fjögurra   ára   og   að  

meðaltali   í  sautján  mánuði.  Einn  viðmælandinn  hafði  sagt  upp  vinnunni  vegna  þess  að  hún  

var   of   erfið,   líkamlega.   Átta   af   viðmælendunum   var   sagt   upp,   þrír   af   þeim   höfðu   farið   í  

veikindafrí   og   misst   vinnuna   í   kjölfar   þess.   Allir   höfðu   þeir   leitað   í   úrræði   fljótlega   eftir  

atvinnumissinn  og  sótt  viðburði  hjá  Rauðakrosshúsunum  þann  tíma  sem  þau  hafa  verið  opin,  

allt  frá  einu  skipti  í  viku  upp  í  þrjú  skipti  í  viku.  

Ólöf,  Karl  og  Kristín  voru  nýlega  komin  með  vinnu  þegar  viðtölin  áttu   sér   stað.   Þau  

eru   öll  með   framhaldsmenntun   en   höfðu   þó   ekki   fengið   vinnu   tengda   henni   nema   Kristín  

sem   vinnur   við   afleysingar.   Þegar   Ólöf   var   spurð   hvernig   henni   líkaði   vinnan   sagði   hún:  

Ágætlega,   þetta   er   láglaunavinna,   þannig   að   það   er   ekkert   eftir   en   þetta   er   vinna,   hún  

heldur  mér  alveg  gangandi.   

5  Umræður  

Það  er  mikilvægt  að  skoða  hvernig  virkniúrræði  eru  að  virka  í  raun  fyrir  þá  sem  nýta  sér  þau.  

Hvað  er  að  virka  og  hvað  má  betur  fara.  Þetta  hlýtur  að  skipta  verulegu  máli  til  að  hægt  sé  að  

útbúa   úrræðin   þannig   að   þau   skili   þeim   árangri   sem   vænst   er   af   þeim.   Hér   á   eftir   verða  

umræður  út  frá  þeim  þemum  sem  komu  fram  í  niðurstöðunum  ásamt  því  að  tengja  þau  við  

fræðilegt  efni  úr  kafla  2.  

5.1  Viðburðir,  félagsskapur,  staðsetning  og  væntingar  

Viðburðir,   félagsskapur,   staðsetning   og   væntingar   eru   þættir   sem   tengjast   allir   á   einhvern  

hátt   og   eru   því   teknir   saman   í   þessum   hluta   sem   ætlað   er   að   svara   fyrri  

rannsóknarspurningunni,   sem   er:   Hvernig   nýtast   úrræðin   sem   í   boði   eru   hjá  

Rauðakrosshúsunum  þeim  sem  þau  sækja?  

Eins  og  fram  kom  í  niðurstöðunum  þá  voru  langflestir  viðmælendurnir  ánægðir  með  þá  

viðburði   sem   í   boði   voru.   Myndlist,   handavinna   ýmiskonar,   menning   og   viðburðir   sem  

tengdust  hreyfingu  virtust  hafa  mikið  aðdráttarafl  og  virtust  hafa  jákvæð  áhrif  á  þá  sem  rætt  

var   við.   Þó   svo   að   viðburðirnir   sem   voru   á   boðstólnum   höfðu   dregið   flesta   á   staðinn  

upphaflega  þá  virtist  félagsskapurinn  skipta  miklu  máli.  Það  að  geta  komið  og  hitt  fólk  sem  er  

í  svipuðum  sporum  og  það  sjálft  virtist  hafa  áhrif  ekki  síður  en  viðburðirnir.  Það  kom  þó  vel  í  

ljós  í  viðtölunum  að  stundum  væri  nóg  að  mæta,  finna  sig  velkomin.  Það  eitt  fengi  fólk  til  að  

líða  betur  þó  ekkert  annað  væri  gert.  

Það  kom  greinilega  í  ljós  hjá  tveimur  viðmælendum  að  þeir  fóru  í  önnur  Rauðakrosshús  

en   það   sem   var   í   þeirra   bæjarfélagi.   Ástæðuna   sögðu   þau   vera   of   lítið   af   áhugaverðum  

viðburðum  og  fátt  fólk.  Þeir  höfðu  báðir  sótt  viðburði  í  sínu  bæjarfélagi  en  gefist  upp  á  því,  

bæði  vegna   lítillar  þátttöku  og   lítils  úrvals  af  viðburðum.  Einnig  kom  fram  að  þar  væri  ekki  

margt   fólk   á   þeirra   aldri   og   dagskráin   meira   miðuð   að   þeim   sem   yngri   væru.   Þarna   er  

vísbending  um  að  til  að  fólk  komi  þurfi  áhugaverða  viðburði  og  ekki  síður  að  aðsókn  annarra  

dregur  fleira  fólk  að.  Þó  svo  að  þau  nefni  þessar  ástæður  fyrir  því  aðsókn  þeirra  í  önnur  hús,  

geta  fleiri  atriði  komið  til.  Rauði  krossinn  og  Vinnumálastofnun  gerðu  með  sér  samkomulag  

sem  áður  hefur  verið  nefnt  en  í  því  fellst  að  í  ákveðnum  Rauðakrosshúsum  er  rekið  verkefnið  

Ungt  fólki   til  athafna  (UFTA)  og  snýr  það  að  ungu  fólki  eins  og  nafnið  bendir  til.  Þannig  má  

ekki  alhæfa  að  ekkert  sé  að  gerast  á  sumum  stöðum  heldur  hafa  það  í  huga  að  erfitt  getur  

verið  að  ná  til  allra  aldurshópa  og  misjafnt  getur  verið  hverjar  áherslur  eru  á  hverjum  stað  

fyrir  sig.  

Ástæður  þess  að  fólk  sækir  í  úrræði  sem  þessi  geta  verið  ótal  margar  og  óvíst  að  allir  

upplifi   þau  á   sama  hátt.   Það   kom  þó   fram  að   sumir   vildu  ekki   eiga   á  hættu  að  einangrast  

heima  hjá  sér  og  óttuðust  afleiðingar  þess.  Þessar  niðurstöður  eru  í  samræmi  við  rannsóknir  

sem  hafa  sýnt  fram  á  mikilvægi  þess  að  halda  sér  virkum  á  meðan  á  atvinnuleysi  stendur  þar  

sem   afleiðingar   atvinnuleysis   geta   verið   afar   neikvæðar   (McKee-­‐Ryan  o.fl.,   2005).   Þar   sem  

viðmælendur  leituðu  sjálfir  eftir  virkniúrræðum  er  ekki  annað  að  sjá  en  að  þeir  hafi  allir  gert  

sér   grein   fyrir  mikilvægi   þess   að   halda   sér   félagslega   virkum  á  meðan   að   atvinnuleit   stóð.  

Margir   töluðu   um   að   sá   félagsskapur   sem   myndaðist   á   meðal   þeirra   sem   sækja  

Rauðakrosshúsin,  væri   líkur  því   sem  gerist   í  vinnuumhverfi  enda  mættu  flestir  oft   í  viku  og  

voru  mjög  virkir   í  starfsemi  húsanna.  Rannsóknir  hafa  sýnt  að  fólk  sem  misst  hefur  atvinnu  

finnst  það  oft  vera  utanveltu  þar  sem  það  hefur  misst  þann  félagsskap  sem  til  staðar  var  á  

vinnustað  (Gallie  og  Paugam,  2004).  Það  virtist  því  sem  það  skipti  miklu  máli  að  fólki  finnist  

það  tilheyra  einhverjum  hópi  og  á  það  einnig  við  um  atvinnulaust  fólk.  

Þeir  einstaklingar   sem  hér  um  ræðir   voru  ánægðir  með  að  halda   sér   virkum  og  hafa  

úrræði   sem   þetta.   Nokkrir   töluðu   um   áhyggjur   sínar   af   öðru   atvinnulausu   fólki,   hvað   það  

hafði   fyrir   stafni.  Þar   sem  þetta  úrræði  væri  að  virka   svo  vel   fyrir  þá,  því   sæktu  þetta  ekki  

fleiri.  Með  þessar  niðurstöður  að  leiðarljósi  er  áhugavert  að  skoða  rannsóknir  sem  fjalla  um  

hamingju   og   virkni.   Samkvæmt   Lind   og   Møller   (2006)   hafa   rannsóknir   sýnt   að   þeir  

einstaklingar   sem   ná   að   halda   sér   virkum   meðan   á   atvinnuleysi   stendur,   voru   almennt  

hamingjusamari  og  leið  almennt  betur  en  þeim  sem  ekki  héldu  sér  virkum.  Fleiri  rannsóknir  

benda  einnig  til  þess  að  þeir  sem  fá  félagslegan  stuðning  og  tækifæri  til  að  nýta  tíma  sinn  í  

eitthvað  uppbyggilegt  finnist  þeir  þannig  hafa  meiri  tilgang  í   lífinu  og  hafi  meira  sjálfstraust  

en   þeir   sem   ekki   fá   slíkan   félagslegan   stuðning   (McArdle   o.fl.,   2007;   Scanlan   o.fl.,   2011).  

Þarna   er   hæglega   hægt   að   tengja   álit   viðmælendanna   við   þátttöku   þeirra   sem   nýta   sér  

úrræðin  við  þau  sjálfboðaliðastörf   sem  fram  fara   í  húsunum.  Meirihluti  viðmælenda  fannst  

gott  að  geta  gefið  af  sér  og  halda  sér  þannig  virkum.  Samkvæmt  Straussner  og  Philips  (1999)  

hefur  það  veitt  mörgum  stuðning  að  hafa  úrræði  sem  byggjast  á  því  að  fólk  hittist  og  miðli  af  

eigin   reynslu.   Velferðarráðuneytið   (2009)   hefur   fjallað   um   mikilvægi   þess   að   virkja   ýmis  

félagasamtök  í  því  að  viðhalda  virkni  fólks  á  meðan  það  er  atvinnulaust  og  það  er  Rauði  kross  

Íslands  að  gera  með  því  að  starfrækja  virkniúrræði  eins  og  Rauðakrosshúsin  bjóða  upp  á.  

Þegar   viðmælendur   voru   spurðir   um   staðsetningu   húsanna   voru   langflestir   sammála  

um  mikilvægi  þess  að  hafa  slík  úrræði  í  heimabyggð.  Nokkrir  töluðu  um  að  þeir  myndu  sækja  

annað  ef  úrræði  í  nærumhverfi  væri  ekki  lengur  til  staðar  en  þó  voru  nokkrir  sem  voru  ekki  

vissir  um  að  þeir  myndu   fara  eins  oft  enda  dýrt  að   ferðast  á  bíl  og  minna   fjármagn  á  milli  

handanna.  Samkvæmt  þessum  niðurstöðum  eru  atvinnulausir  frekar  að  sækja  í  virkniúrræði  

ef  það  er  nálægt  heimili  þeirra.  Rannsóknir  hafa  sýnt,  að  vegna  verri  fjárhags  hafi  fólk  síður  

tök   á   gera   hluti   sem   það   gerði   áður   (Gallie   og   Paugam,   2004).   Miðað   við   niðurstöður  

rannsókna  má  áætla  að  nýting  á  virkniúrræðum  geti  orðið  betri  ef  viðkomandi  þarf  ekki  að  

sækja  þau  langt  að.  

Það   kom   fram   í   viðtölunum  við  þátttakendur   að  þeim   fannst   í   heildina  mikilvægt   að  

komast   út   á   meðal   fólks,   hafa   rútínu   og   minnka   þannig   hættuna   á   félagslegri   einangrun.  

Sumir   höfðu   þó   orð   á   því   að   þeir   eigi   gott   fólk   að   og   töldu   sig   ekki   vera   í   hættu  með   að  

einangrast.  Þrátt  fyrir  það  sóttu  þessir  viðmælendur  sjálfir  í  virkniúrræðin,  án  þess  að  vera  ýtt  

út   í  það.  Nokkrir  voru  einnig  sammála  um  það  að  með  því  að  halda  sér  virkum  séu  þeir  að  

halda  sér  í  betra  formi,  líkamlega  og  andlega  og  þannig  betur  í  stakk  búnir  að  fara  til  vinnu  á  

ný.  Þetta  er  áhugaverð  niðurstaða  þar  sem  allir  viðmælendurnir  sögðust  vera  bjartsýnir  á  að  

fá  vinnu  á  ný  þegar  þeir  voru  spurðir  um  framtíðina.  Það  má  því  ætla  að  virknin  hjálpi  þeim  

að  halda  í  jákvæðni  til  framtíðarinnar  og  gefast  ekki  upp  á  ástandinu.  

Í  heild  sýna  niðurstöður  rannsóknarinnar  að  allir  þátttakendurnir  eru  að  nýta  sér  þau  

úrræði  sem  í  boði  eru  hjá  Rauðakrosshúsunum.  Þeir  eru  ánægðir  með  úrval  þeirra  viðburða  

sem  eru   í  boði   og   leita  eftir   því   sem  hentar  þeim  og  þeirra   áhugamálum.   Flestir   hafa   sýnt  

áhuga  á  sjálfboðastörfum  eftir  kynni  sín  við  húsin  og  finnst  mjög  jákvætt  að  fá  tækifæri  til  að  

Hvernig  

úrræðin  nýtist  þátttakendunum  vel.  Þeir   finna   sér  viðburði   við  hæfi  þó   svo  að   stundum  sé  

leitað  út   fyrir   sitt  bæjarfélag.  Valdeflingin   (e.  Empowerment)   sem  áður  hefur  verið   lýst,  og  

notuð  er  í  starfi  Rauðakrosshúsanna  til  að  virkja  þátttakendur  til  sjálfshjálpar  er  að  nýtast  vel  

sem   grunnur   að   þessu   starfi   Rauðakrosshúsanna.   Samkvæmt   Voorhis   og   Hostetter   (2006)  

veitir  það  hverjum  og  einum  einstaklingi  styrk  til  uppbyggingar  að  hitta  aðra  í  hóp.  Jafnframt  

er   talið  mikilvægt   að  hann   fái  þann   stuðning   sem  hann  þarfnast   en   geti   þó  eflt   sig   á   eigin  

forsendum  þar  sem  rannsóknir  hafi  sýnt  að  slíkt  skipti  verulegu  máli  til  að  árangur  verði  sem  

bestur.  

5.2  Menntun,  kyn  og  aldur  

Næst  er  áhugavert  að  velta  upp  síðari  rannsóknarspurningunni,  um  það  hvort  þættir  eins  og  

kyn,  menntun  eða  aldur  einstaklingsins  hafi  áhrif  á  það  hvort  og  hvernig  úrræðin  nýtast.  Eins  

og  fram  hefur  komið  í  niðurstöðukaflanum  voru  þátttakendurnir  tveir  karlmenn  og  sjö  konur  

á   aldursbilinu   25-­‐63   ára   en   flestir   voru   milli   40-­‐63   ára.   Allir   viðmælendurnir   voru   mjög  

jákvæðir  og  ánægðir  með  úrræðin  sem  slík  og  þess  vegna  er  ekki  munur  á  milli  kynja,  eftir  

aldri   eða  menntunarstigi   á   viðhorfum   til  úrræðanna  eða  nýtingar  þeirra.   Í   úrtakinu  eru  þó  

frekar   fáir  karlmenn  og  fólk  með   litla  menntun  vantar  alveg.  Samkvæmt  Vinnumálastofnun  

(2004,   2009,   a)   eru   einstaklingar  með   grunnskólapróf   um  50%   atvinnulausra   í   dag   og   fólk  

yngra   en   fertugt   er   57%   atvinnulausra   (Vinnumálastofnun,   2011,   a).   Ef   að   úrtakið  

endurspeglar  þátttakendur  í  viðburðum  Rauðakrosshúsanna,  má  sjá  að  að  ungt  fólk  með  litla  

menntun  vantar  í  þennan  hóp.  Því  vakna  spurningar  hvort  viðburðirnir  nái  til  þessa  fólks.  

Erlendar   rannsóknir   hafa   sýnt   fram   á  mikilvægi  menntunar   þar   sem   þeir   sem   hafa  

meiri  menntun   fá   frekar   vinnu   á   ný   (Kulik,   2000;  Núñez   og   Livanos,   2010).   Í   þessu   ljósi   er  

mikilvægt  að  efla  menntun  þeirra   sem  eru  án  atvinnu.  Hér  á   landi  hafa  verið   settar   í   gang  

ýmsar  aðgerðir  til  að  styrkja  ungt  fólk  og  mikið  er  lagt  upp  úr  því  að  styðja  það  til  menntunar  

(Félags-­‐  og  tryggingamálaráðuneytið,  2009).  

Þegar  kemur  að  virkniúrræðum  fyrir  þá  sem  eru  eldri  og  jafnvel  komnir  með  einhverja  

framhaldsmenntun  virðist  ekki  vera  eins  mikið  í  boði  fyrir  þá.  Tveir  af  þeim  sem  rætt  var  við  

höfðu   frétt   af   virkniúrræði   Rauða   kross   Íslands   eftir   kynningu   sem   starfsmenn  

Rauðakrosshúsanna  héldu   hjá   Vinnumálastofnun.   Þessir   tveir   einstaklingar   höfðu   sótt   eftir  

úrræðum   fyrir   sig   hjá   Vinnumálastofnun   en   ekki   fengið   neitt   sem   nýttist   að   ráði.   Þessir  

viðmælendur  töldu  að  þar  sem  úrræðin  miðuðust  meira  að  þeim  sem  yngri  væru  og  hefðu  

litla  menntun  þá   væri   ekki   nægilega   hugað   að  þeirra   aldurshópi   og   þeim   sem   væru  meira  

menntaðir.   Þessar   niðurstöður   vekja   spurningar   eins   og   af   hverju   er   ekki   hugað  meira   að  

þessum  hópi,  þar  sem  rannsóknir  hafi  sýnt  að  hann  er  í  hættu  með  að  einangrast  félagslega  

og   er   í   raun   talinn   í   meiri   hættu   en   þeir   sem   yngri   eru   (Åhs   og  Westerling,   2005).   Þessir  

viðmælendur  voru  báðir  ánægðir  með  það  sem  þeim  bauðst  í  Rauðakrosshúsunum.  Það  var  

því  áhugavert  að  sjá  að  Vinnumálastofnun  ákvað  að  setja  af  stað  verkefni  sem  kallast  þekking  

og  reynsla   (ÞOR)   í  ágúst  2011.  Verkefnið  er  hugsað  fyrir  aldurshópinn  29   -­‐  70  ára.  Verkefni  

þetta  er  virkniúrræði  sem  er  fyrir  fólk  sem  hefur  verið  án  atvinnu  í  þrjá  mánuði  eða  lengur.  

Ýmis  vinnumarkaðsúrræði  verða  í  boði  og  samstarf  við  hinar  ýmsu  stofnanir  og  félagasamtök  

(Vinnumálastofnun,  e.d.).  Ekki  er  komin  reynsla  á  þetta  úrræði  en  það  vekur  þó  von  um  að  

þessi  aldurshópur  fái  þau  úrræði  sem  hann  þarfnast.  Huga  verður  að  úrræðum  fyrir  fólk  sem  

hefur  góða  menntun.  

Eins  og  kemur  fram  í  kafla  tvö  í  þeim  upplýsingarviðtölum  sem  tekin  voru,  er  áætlað  

að   endurskoða   starfsemi   Rauðakrosshúsanna   um   áramótin   á   flestum   þeim   stöðum   sem  

skoðaðir   voru   í   þessari   rannsókn.   Rauði   kross   Íslands   ákvað   að   setja   þetta   virkniúrræði   á  

stofn  í  kjölfar  efnahagshrunsins  en  svo  dregur  hann  sig  smátt  og  smátt  úr  úr  því  með  von  um  

aðrir   taki   við.  Með  það  að   leiðarljósi  má   segja  að  Rauði   krossinn   sé  búin  að  gera  það   sem  

hann  lagði  upp  með  í  upphafi.  Samkvæmt  Twelvetrees  (2002)  þá  er  samfélagsvinna  oft  með  

ólík  markmið  og  í  mislangan  tíma  eftir  því  hvaða  verkefni  er  unnið  að,  allt  frá  sex  mánuðum  

uppí   þrjú   ár.   Samkvæmt   því   sem   rætt   var   um   í   kafla   tvö   er   samfélagsvinna   hvatning   til  

sjálfshjálpar  og  stór  hluti  í  að  halda  virkni  fólks  gangandi,  þróa  með  sér  tengslanet  sem  veitir  

þeim  stuðning  í  atvinnuleysinu.  

5.3  Samantekt  

Í  stuttu  máli  er  hægt  að  segja  að  þau  markmið  sem  Rauðakrosshúsin  hafa  að  leiðarljósi  séu  

að  skila  þeim  árangri  sem  vonast  var  eftir.  Markmiðin  voru  að  fólk  gæti  fengið  stuðning  við  

að  takast  á  við  breyttar  aðstæður,  fengi  félagsskap  og  nýtti  krafta  sína  öðrum  til  gagns.  Allir  

viðmælendur  telja  sig  fá  þann  stuðning  sem  þeir  óskuðu  eftir  og  eru  ánægðir  með  úrræðið  í  

heild  sinni.  Þeir  fengu  þann  félagsskap  sem  þeir  sóttust  eftir  ásamt  því  að  flestir  voru  að  gefa  

af  sér  í  sjálfboðaliðastarfi  hjá  Rauða  krossinum.  Það  hlýtur  einnig  að  vera  jákvætt  að  fólk  finni  

jafn  mikla   löngun   til   að   gefa   af   sér   og   þiggja.  Með  þessar   upplýsingar   að   leiðarljósi   er   því  

mikilvægt  að  huga  að  öllum  sem  eru  án  atvinnu,  ekki  einungis  ákveðnum  hópum  þó  að  sumir  

séu  vissulega  í  meiri  hættu  en  aðrir  þegar  kemur  að  afleiðingum  tengdum  atvinnuleysi.  Hver  

einstaklingur  skiptir  máli.  

6  Lokaorð  

Niðurstöður   rannsóknarinnar  gefa   til   kynna  að  virkniúrræðið  hjá  Rauða  kross   Íslands   sé  að  

skila  þeim  árangri  sem  vænst  var  þegar  lagt  var  af  stað.  Það  eru  ákveðnir  þættir  sem  standa  

upp  úr  og  eru  það  félagslegir  þættir  og  fjölbreytni  viðburða.  Það  að  hafa  einhvern  stað  til  að  

fara   á,   viðburði   við   hæfi   til   að   sækja,   hafa   val   og   finnast   þeir   ekki   þvingaðir   til   neins,   eru  

þættir  sem  skipta  máli.  Það  að  geta  haft  áhrif  á  hvað  hentar  viðkomandi  einstaklingi  og  hvað  

ekki  eru  umhugsunarverðir  hlutir  sem  ber  að  hafa  í  huga  þegar  virkniúrræði  eru  sett  af  stað  

fyrir  þennan  hóp  fólks.  

Einungis  ein  athugun  hefur  verið  gerð  á  virkniúrræðum  á  vegum  Rauða  kross  Íslands  

áður  og  var  það  á  Rauðakrosshúsinu  í  Borgartúni.  Þessi  tilteknu  hús  hafa  ekki  verið  skoðuð  

áður  og  ekki  er  vitað  til  þessa  að  gerðar  hafi  verið  margar  athuganir  á  virkniúrræðum  fyrir  

atvinnulausa  á  vegum  frjálsra  félagasamtaka  hér  á  landi.  

Þessi  rannsókn  gefur  ekki  eitt  ákveðið  svar  um  hvaða  úrræði  er  best  fyrir  þann  sem  er  

án  atvinnu  og  vill  halda  sér  virkum  og  ekki  hægt  að  alhæfa  neitt  út  frá  þessum  niðurstöðum.  

Þó  er  mikilvægt  að  hafa  í  huga  að  þrátt  fyrir  lítið  úrtak  þá  skipta  svör  viðmælenda  máli.  Þau  

gefa  til  kynna  að  mikilvægt  sé  að  huga  að  öllum  aðilum  sem  eru  án  atvinnu,  sama  á  hvaða  

aldri  þeir  eru,  hvers  kyns  þeir  eru  og  hvaða  menntun  þeir  hafa.  Við  gerð  þessar  rannsóknar  

vöknuðu  upp  spurningar  eins  og  hvar  er  allt  fólkið  sem  misst  hefur  atvinnu  og  er  ekki  að  nýta  

sér  úrræði  til  virkni?  Hvernig  er  hægt  að  nálgast  þann  hóp  fólks  á  jákvæðan  og  uppbyggilegan  

hátt?  Því  væri  áhugavert  að  sjá  rannsóknir  í  framhaldi  af  þessari  sem  gæfu  innsýn  inn  í  þessa  

þætti.  Það  að  heyra  í  fólkinu  sjálfu  og  finna  hvað  gefur  fagfólki  tækifæri  til  að  hanna  úrræði  

sem  virkar  fyrir  alla,  á  einstaklingsmiðaðan  hátt.  Því  er  von  um  að  rannsókn  þessi  varpi  ljósi  á  

upplifun   þeirra   einstaklinga   sem   hafa   nýtt   sér   virkniúrræði.   Styrkleiki   rannsóknarinnar   eru  

viðtölin  við  fólkið,  heyra  og  vinna  úr  þeirra  persónulegu  upplifun  af  atvinnuleysi.  Þegar   litið  

er   til  veikleika  hennar  þá  er  úrtak   lítið,  fáir  karlar  á  móti  konum  og  flestir  á  svipuðum  aldri  

þannig  að  ekki  er  hægt  að  svara  seinni  rannsóknarspurningunni  á  fullnægjandi  hátt.  

Það   er   von  mín   að   niðurstöður   rannsóknarinnar   nýtist   starfsmönnum   Rauða   kross  

Íslands   í   starfi   sínu   með   einstaklingum   sem   misst   hafa   atvinnu   eða   lent   í   einhverskonar  

áföllum  í  lífinu.  Einnig  að  hún  geti  nýst  öllum  þeim  sem  vinna  eða  hafa  hug  á  að  starfa  með  

fólki   sem   misst   hefur   vinnuna   í   að   finna   hvaða   úrræði   eru   að   virka.   Að   mínu   mati   er  

mikilvægt  að  taka  ekki  ákvarðarnir  fyrir  fólk  heldur  með  því,  til  að  tilsettur  árangur  náist  við  

að  halda  fólki  virku.  

Fylgiskjöl  

Fylgiskjal  1.  Kynningarbréf    

Upplifun   fólks   án   atvinnu   á   þeim   úrræðum   sem   í   boði   eru   í   Rauðakrosshúsunum   í  

Hafnarfirði,  Kópavogi  og  Mosfellsbæ.    

  

Kæri  viðtakandi.  

Ég   leita   hér   eftir   mögulegum   þátttakendum   í   rannsókn  mína   þar   sem  ætlunin   er   að   taka  

viðtöl  við  einstaklinga  sem  hafa  verið  án  atvinnu.  Tekin  verða  viðtöl  við  bæði  karla  og  konur  á  

öllum  aldri  sem  hafa  nýtt  sér  einhver  úrræði  sem  í  boði  hafa  verið  hjá  Rauðakrosshúsunum  í  

Hafnarfirði,  Kópavogi  og  Mosfellsbæ.    

Rannsókn  þessi  er  gerð  í  samvinnu  við  Rauða  kross  Íslands.  

  

Rannsóknaraðili  er  Kolbrún  Guðjónsdóttir,  meistaranemi  í  félagsráðgjöf  við  Háskóla  Íslands.  

Ábyrgðaraðili   rannsóknarinnar   er   Steinunn   Hrafnsdóttir,   dósent   við   félagsráðgjafardeild  

Háskóla  Íslands.  

  

Til  að  skoða  það  verða  viðtöl  við  níu  einstaklinga  sem  nýtt  hafa  sér  það  sem  Rauðakrosshúsin  

hafa   uppá   að   bjóða.   Jafnframt   verða   tekin   upplýsingarviðtöl   við   þrjá   starfsmenn  

Rauðakrosshúsanna.  Þannig  að  samtals  eru  þetta  12  viðtöl  sem  verða  tekin.  Einungis  er  tekið  

eitt   viðtal   við   hvern   þátttakanda   og   er   gert   ráð   fyrir   því   að   hvert   viðtal   taki   um   40-­‐60  

mínútur.  

  

Viðtölin   verða   tekin   upp   á   upptökutæki,   þau   afrituð   frá   orði   til   orðs.   Viðtölin   verða   síðan  

innihaldsgreind   með   aðferðum   eigindlegrar   aðferðarfræði.   Nöfn   þátttakenda   og   aðrar  

persónugreinanlegar  upplýsingar  munu  ekki  koma  fram  á  neinum  skjölum  né  í  niðurstöðum  

rannsóknarinnar.   Fullum   trúnaði  er  heitið  og  að  rannsókn  og  úrvinnslu   lokinni   verða  öllum  

gögnum  eytt.  

  

Markmið   og   tilgangur   rannsóknarinnar   er   að   gera   athugun   á   því   hvernig   úrræði  

Rauðakrosshúsanna  er  að  nýtast  þeim  sem  hana  sækja.  

  

Rannsóknin  hefur  verið   tilkynnt   til  Persónuverndar   samkvæmt   lögum  um  persónuvernd  og  

meðferð  persónuupplýsinga  nr.  77/2000.    

  

Við  nánari  upplýsingar  varðandi  rannsóknina  er  þér  velkomið  að  hafa  samband  við  Kolbrúnu  

Guðjónsdóttur,  sími:  694-­‐8363.  

netfang:  kog4@hi.is  

Fylgiskjal  2.  Upplýst  samþykki  

Upplýst  samþykki  fyrir  þátttöku  á  rannsókn  MA  nema  í  félagsráðgjöf  við  Háskóla  Íslands:  

Upplifun   fólks   án   atvinnu   á   þeim   úrræðum   sem   í   boði   eru   í   Rauðakrosshúsunum   í  

Hafnarfirði,  Kópavogi  og  Mosfellsbæ.  

  

Kæri  þátttakandi  

Rannsóknaraðili  er  Kolbrún  Guðjónsdóttir,  meistaranemi  í  félagsráðgjöf  við  Háskóla  Íslands,  

netfang   kog4@hi.is.   Ábyrgðaraðili   rannsóknarinnar   er   Steinunn   Hrafnsdóttir,   dósent   við  

félagsráðgjafardeild   Háskóla   Íslands.   Hægt   er   að   ná   í   Steinunni   Hrafnsdóttir   á   netfangið  

steinhra@hi.is.  

  

Markmið   og   tilgangur   rannsóknarinnar   er   að   gera   athugun   á   því   hvernig   úrræði  

Rauðakrosshúsanna  á  vegum  Rauða  kross  Íslands  er  að  nýtast  þeim  sem  hana  sækja.  

  

Til  að  skoða  það  verða  viðtöl  við  níu  einstaklinga  sem  nýta  sér  það  sem  Rauðakrosshúsin  hafa  

uppá   að   bjóða.   Jafnframt   verða   tekin   upplýsingarviðtöl   við   þrjá   starfsmenn  

Rauðakrosshúsanna.  Þannig  að  samtals  eru  þetta  12  viðtöl  sem  verða  tekin.  Einungis  er  tekið  

eitt   viðtal   við   hvern   þátttakanda   og   er   gert   ráð   fyrir   því   að   hvert   viðtal   taki   um   40-­‐60  

mínutur.  

  

Viðtölin   verða   tekin   upp   á   upptökutæki,   þau   afrituð   frá   orði   til   orðs.   Viðtölin   verða   síðan  

innihaldsgreind   með   aðferðum   eigindlegrar   aðferðarfræði.   Nöfn   þátttakenda   og   aðrar  

persónugreinanlegar  upplýsingar  munu  ekki  koma  fram  á  neinum  skjölum  né  í  niðurstöðum  

rannsóknarinnar.  Að  rannsókn  og  úrvinnslu  lokinni  verður  öllum  gögnum  eytt.  

  

Rannsóknin  hefur  verið   tilkynnt   til  Persónuverndar   samkvæmt   lögum  um  persónuvernd  og  

meðferð  persónuupplýsinga  nr.  77/2000.  

Við  nánari  upplýsingar  varðandi  rannsóknina  er  þér  velkomið  að  hafa  samband  við  Kolbrúnu  

Guðjónsdóttur,  netfang:  kog4@hi.is  eða  Steinunni  Hrafnsdóttur,  netfang:  steinhra@hi.is.  

  

Samþykki  þetta  er  í  tvíriti  og  mun  þátttakandi  halda  eftir  eintaki.  

  

Ég   staðfesti   hér  með   undirskrift  minni   að  mér   hefur   verið   kynnt   eðli   og   umfang   þessarar  

rannsóknar  og  ég  er   samþykk(ur)  þátttöku.  Mér  er   ljóst,   að  þó  ég  hafi   skrifað  undir   þessa  

samstarfsyfirlýsingu,  get  ég  stöðvað  þátttöku  mína  hvenær  sem  er  án  útskýringa.  

  

  

  

  

  

  

________________________                                                                                      ________________________  

Undirskrift  þátttakanda                                                                                                              Undirskrift  rannsakanda  

Fylgiskjal  3.  Viðtalsvísar    

Spurningar  til  þátttakenda  rannsóknarinnar  
  

Hver  er  aldur  þinn  (kyn)?  

Hver  er  hjúskaparstaða  þín?    

Hver  er  menntun  þín?  

Hvað  ert  þú  búin/n  að  vera  án  atvinnu  lengi?  

Hvar   fréttir   þú   af   Rauðakrosshúsunum?   Og   hvað   varð   til   þess   að   þú   ákvaðst   að   fara  
þangað?  

Hvað  varð  til  þess  að  þú  komst  í  Rauðakrosshúsið  í  fyrsta  sinn?  

Hvað  gerði  það  að  verkum  að  þú  komst  aftur?  

Hefurðu  leitað  í  önnur  sambærileg  úrræði  frá  öðrum  aðilum  en  Rauða  krossinum?    

Hvernig  nýttist  hún?  

Hvernig  finnst  þér  að  hafa  virkniúrræði  innan  Rauða  kross  Íslands?  

Hvernig  finnst  þér  að  hafa  virkniúrræði  í  heimabyggð?  

Hefurðu  leitað  í  önnur  Rauðakrosshús  en  þetta?  

Hver  er  þín  reynsla  af  komu  þinni  í  Rauðakrosshúsið?  (upplifun)  

Hvaða  námskeið  hefur  þú  sótt  þér  hjá  Rauðakrosshúsinu?  

Eru  einhver  ákveðin  námskeið  sem  hafa  nýst  þér  betur  en  önnur  sem  þú  hefur  farið  á?  

Hvað  finnst  þér  að  þú  fáir  út  úr  því  að  sækja  í  Rauðakrosshúsið?  

Er  eitthvað  sem  þér  finnst  vanta  uppá,  ekki  vera  í  boði  en  mætti  vera  það?  

Hverjar  eru  væntingar  þínar  til  Rauðakrosshúsanna?  

Markmið   með   Rauðakrosshúsinu   er   að   fólk   geti   fengið   stuðning   við   að   takast   á   við  
breyttar  aðstæður,  fá  félagsskap  og  nýta  krafta  sína  öðrum  til  gagns,  hver  er  þín  upplifun  
á  því?  

Er  eitthvað  sem  þú  vilt  bæta  við  að  lokum?  

  Spurningar  til  umsjónaraðila/verkefnastjóra  Rauðakrosshúsanna:    

Hvernig  fer  starfsemin  fram  hjá  Rauðakrosshúsinu?  

Hvernig  náið  þið  til  þeirra  sem  þið  teljið  að  gætu  nýtt  sér  það  sem  hér  er  í  boði?  

Er  samvinna  á  milli  Rauðakrosshúsanna  um  hvað  er  í  boði?  (samræming)  

Hvernig   er   þín   tilfinning   á   því   hvernig   gestir/fólk   sem  hingað   kemur   sé   að   upplifa  þessi  
úrræði?  

Hvernig  telur  þú  að  fólk  fái  upplýsingar  um  starfsemi  Rauðakrosshúsanna?  

Telur  þú  að  þörf  væri  á  að  auglýsa  starfsemina  betur?  

Hvaða  úrræði  eru  best  sótt  hjá  ykkur?  

Af  hverju  telurðu  svo  vera?  

Hvernig  eru  úrræðin  sem  í  boði  eru  að  koma  til  móts  við  þarfir  þeirra  sem  eru  án  atvinnu?  

Hverjir  eru  það  sem  eru  með  námskeiðin  sem  í  boði  eru?  

Hverju  finnst  þér  Rauðakrossið  skila  til  þeirra  sem  eru  án  atvinnu  og  hingað  leita?  

Hverju  finnst  þér  Rauðakrosshúsið  skila  fyrir  Rauða  kross  Íslands?  

Hvernig  telurðu  að  úrræði  Rauðakrosshúsanna  geti  veitt  atvinnulausum  stuðning?  

Markmið   með   Rauðakrosshúsinu   er   að   fólk   geti   fengið   stuðning   við   að   takast   á   við  
breyttar  aðstæður,  fá  félagsskap  og  nýta  krafta  sína  öðrum  til  gagns,  hver  er  þín  upplifun  
á  því?  

Eitthvað  að  lokum?  

  

  

  

  

  

  


